
      Gar tewsatin tatrarin n tsekla tamaziɣt, yella wungal. D netta i d-yeffɣen deg 

talliyin-a tinnegura. Banen-d aṭas n yimeskaren imaynuten, yal wa d acu n yisental 

iɣef d-yewwi: tayri, amezruy, timetti, tasertit... atg. Gar wungalen imezwura, ad d-

nebder “Asfel” i yura Racid Ɛellic (1981), yerna-d “Faffa” deg useggas 1991, 

“Askuti” n Saɛid Saɛdi (1983), akked “Iḍ d wass” n Ɛmer Mezdad (1990).  D 

aneggaru-a i d-nefren, ad as-neg tazrawt. 

Nebɣa ad negzu deg tezrawt-a amek i d-yebna Ɛmer Mezdad tugna n tyemmat d 

wazal i as-yefka, akken ad tt-id-nesken. ɣef usentel n tyemmat i tres tezrawt-nteɣ; 

ad as-neg tasleḍt tazɣenɣreft i tugna n tyemmat, d wamek i tt-yettwali umaru deg 

wungal-is. 

Tazɣenɣreft d yiwet n tarrayt i zemren ad tessegzi akken iwata ayen nebɣa ad 

nexdem deg tezrawt-a, ihi ad nzrew tugna n tyemmat i yellan deg wungal-a “iḍ d 

wass”, imi tettuneḥsab d tigejdit n uxxam, ɣur-s tawuri n uselmed n tsuta. Akken ad 

nessiweḍ ɣer waya nebḍa amahil-a ɣef sin n yiḥricen. 

Aḥric amezwaru, yebḍa ɣef sin yixfawen, amenzu d tiẓri deg-s ad d-nawi awal 

ɣef tesleḍt ara neḍfer deg tezrawt-nteɣ, tabadut-is d umezruy-is d umhaz-is, ad d-

nemmeslay daɣen ɣef yiswan-is d tarrayin-is, tasebdedt-is d uɣaṛaf n uwadem 

amezwaru, ad d-nernu ad d-nemmeslay ɣef yisekkiren d wullis akked uneqlab n 

tmeddurin. 

     Ixf wis sin d tasnarrayt, deg-s ad d-nawi awal ɣef usissen n usentel akked 

tmental i aɣ-yeǧǧan nefren tasleḍt tazɣenɣerfant i tugna n tyemmat i yellan deg ungal 

“iḍ d wass” n Ɛmer Mezdad, ad d-nernu ad d-nebder iswan i nebɣa ad naweḍ deg 

tezrawt-nteɣ, ad d-nemmeslay ɣef tezrawin i yemmugen ɣef wayen yura Ɛmer 

Mezdad, ama d tizrawin n Master, turagt, dukṭura akked majister, s usteqsi agejdan 

n tezrawt ara nessaweḍ ad d-naf tiririyin iwulmen i tezrawt-nneɣ. 

Aḥric wis sin d tasleḍt tazɣenɣerfent n usagem, ad t-nebḍu ɣer ukkuẓ n yixfawen. 

Deg yixf amenzu ad d-nemmeslay ɣef tmurt n Leqbayel d tigensas n tudrin, lebni 

n tudrin, lecɣal n at taddart atg.  

Deg yixf wis sin ad d-nawi awal ɣef yisekkiren d wansayen i yellan daxel n ungal 

iḍ d wass. 

Deg yixf wis kraḍ, ad d-nemmeslay ɣef tudert n Malḥa d tikli-ines, d wazal n 

tesreḍt deg tudert-is, d leɛwayed-is d usirem d tumert n tudert-is. 

Deg yixf aneggaru, ad d-nemmeslay ɣef temhazt d twuri n tyemmat, d userwes d 

umcabeh n Malḥa deg wungal ɣer tewsatin i yellan daxel-is yakan. 

  Γer taggara, ad nekfu amahil-nneɣ s teggrayt anda ara neg ayen uɣur 

nessaweḍ. 

Tazwert  

     Deg yixef-a amenzu, ad d-nawi awal ɣef tesleḍt tazɣenɣerfant, ad neɛreḍ ad 

as-nxdem tabadut, ad d-nesken amhaz-ines d yiswan-is akked tarrayin-ines. Imi 

d taselḍt-a ara neḍfer deg umahil-nteɣ, i ungal “Iḍ d wass” n Ɛmer Mezdad, ɣef 

tugna n tyemmat.  

Ihi, deg tazwara ad neɛreḍ ad nesbadu taselḍt tazɣenɣerfant: 

1. Tabadut n tezɣenɣerfant  

 

      Tazɣenɣerfant d asami amaynut n teskla, yennulfa-d yirem-a ddaw ufus 

n Jean-Marie Privat, deg useggas 1988, s *tmudemt “tazɣenimant” d 

“tazɣenmettit”, “tazɣenumyit”. Maca tikli-ayi ur d-tban ara alammi d aseggas 

n 1994, asmi d-yeḍra uzuzzer n udlis-ines s uzwel “Bovary Charivari 1”. 

Belhocine (2017/2018: 04). 

         Tazɣenɣerfant, akken i tt-id-tesbadu Sophie Ménard: 

  «Tazɣenɣerfant n teskla d tẓuri, tettxemmim ɣef *tmeẓliwin tidelsanin 

akked tɣessa *tagetmeslit i ibenun tiẓekkiwin n tsekla d tẓuri (ula d 

imiranen); tettnadi ad d-tɣer deg-sen *isnumak d * yimsertiyen n 

tesnalest. »1 Ménard (2017: 02) 

Tazɣenɣreft, akken i tt-id-sbadun Jean-Marie Privat d Marie Scarpa:                                   

« Tazrawt n tugti tadelsant yezgan deg *tẓekkiwin tiseklanin akken i d-

ttbanent deg *tigin (twila) n yimeɣraden izamulanen imgardanen: urar 

 
 
 
 
 

                                                               
1 « L’ethnocritique de la littérature et des arts réfléchit aux logiques culturelles et à la structure polyphonique 

qui architecturent les œuvres littéraires et artistiques (y compris les plus contemporaines) : elle cherche à y lire 

les signifiances et les métissages anthropologiques. » 

ur nkeffu gar yidles imawi akked yidles yuran, idles afulekluri d wunṣib, 

aserḍan d uɣerfan, unti d umalay, azerfan d warazrefan, agensay d 

uzɣaray atg. »2 Privat, Scarpa (2010: 02) 

Tazɣenɣerfant n tura, tettarra lwelha-s i ucali *izriseḍris d tesnalsa, deg umahil 

s usfari (work in progress) deg udyiz n *urrum, ula d tira (am teklut tatrart deg 

*umaẓlay n tweltin n yiluɣma), ma yella « tira d tugna », tihawt-ines tettɣiwil deg 

*ulesfares n umikani d unemḍan, yettemmil ad yenjeɛ «Aɣummu n tidet» n 

*tnuṭṭaft amaluyan.  

        Deg wayen yeɛnan ilugan n tesnigit deg umaẓlay-ines *tikkezt; anagar ɣur 

yinaẓuren, seg Rabelais, Sterne, Balzac, Hugo d Mallarmé, armi d Valéry, 

Houellebecq d Michaux i t-yerran d tanga deg *tmaddest-nsen. Privat, Scarpa 

(2013: 03) 

                  «Luleɣ, mmdeɣ-d, lemdeɣ deg yiwen n wadeg d yidles n “timawit”. 

Kelluɣ akken ad iliɣ d ilelli. [...] ajerrid wala ijerriden. »3 Privat, 

Scarpa ( 2013 : 03 ) 

                      D wiya i d-imenzayen i d-ibanen neɣ i ittwalsen n tezɣenɣerfant, deg wayen 

yerzan "cartographie" n tẓekkiwin n teskla d isteqsiyen-nsen uzzigen. Mačči 

agemmaḍ mliḥ i ufulklur... Privat, Scarpa (2013: 04) 

                         Anelmad n turagt n tsekla, ur *yentel ara anemgal, imi mačči d anelmad n 

tezɣenɣerfant. Marie Scarpa tesken-d ayen yerzan ZOLA (2003), amek tasleḍt n 

unagraw n "sémio-culturel" i yeɛnan *ineɣlan tenjmaɛ-d deg yiwen n umussu n 

 
                                                               
2 « L’étude de la pluralité culturelle constitutive des œuvres littéraires telle qu’elle peut se manifester dans la 

configuration d’univers symboliques plus ou moins hétérogènes et hybrides : le jeu incessant entre culture orale 

et culture écrite, culture folklorique et officielle, religieuse et profane, féminine et masculine, légitime et 

illégitime, endogène (de l’intérieur) et exogène (de l’extérieur) etc » 

3 « Né, élevé, instruit dans un milieu et une culture uniquement du “verbal”je peins pour me déconditionner 

[…], Une ligne plutôt que des lignes » 

 



Tiẓri  Ixf I 

17 
 

tmusniwin *tiraɣreft akked tizmar tasnalsawin, iwakken ad nesami udyiz adelsan 

n wungal.  

                          Aḍris, mačči d *tateggart, mačči d monument, lamaɛna d tadyant n umeslay 

i yesɛan ilugan imaẓlayanen. Ulac ugar n "charivari" n Madame Bovary 

(taggayin timazrayin, tasnalsant n charivarique n "retraduites" deg tdamsa n 

umaḍal "cosmos" d turza n Flaubertien, [ Privat 1994] ). Ulac akaṛnafal deg Le 

Ventre de Paris. Privat, Scarpa (2013: 04) 

2. Amhaz n tezɣenɣerfant 

 

        Tabadut n tzɣenɣerfant temhaz seg wasmi i yella unulfu n yirem deg 

useggas n 1988. Ihi deg tbadutin timenza i yettwasummren, nettwali deg 

yimahilen n yizɣenɣerfanen, *aɣdebbu yessrusay alɣu d *tussda i d-yesuffeɣ 

gar-asen, amedya, idles amassan d yidles aɣerfan. Belhocine (2017 : 05). 

                  «Iwakken ad tili tullya i *tigin yidelsan yemgaraden: « Tazrawt n tugti 

tadelsant yezgan deg tuṣkiwin tiseklanin akken i d-ttbanent deg udiwenni 

n *yimeɣraden izamulanen imgardanen d yiregnawen:  urar ur nkeffu gar 

yidles imawi akked yidles yuran, idles afulekluri d wunṣib, aserḍan 

ussnan, unti d umalay, azerfan d warazrefan, agensay d uzɣaray atg.».4 

Privat (2009:11) 

 

 

 
 

                                                            

4« Étude de la pluralité culturelle constitutive des œuvres littéraires qui se caractérise par la 

dialogisation d’univers symboliques plus ou moins hétérogènes (culture orale / culture écrite, 

folklorique / officielle, profane / religieuse, scientifique / empirique, féminine / masculine, légitime / 

illégitime, endogène / exogène, etc.). » 

3. Iswi d tarrayt n tezɣenɣerfant  

3.1  Iswi n tezɣenɣerfant  

 

Iswi n unekmar-a amaynut, nezmer ad t-negzu deg wayen i d-tenna Marie 

Scarpa: 

               « Ur yelli ara d lxedma s usdag aḥerfi n yimahilen n *tiraɣreft, n 

yiferdisen, n talɣiwin n yidles, iwumi yenqes deg lqima-s (aɣerfan, 

afuleklur…), i yezmren ahat ad as-nsemmi «ifulekluren» isissenen 

deg tẓekka, lamaɛna tezrew amek taneggarut-a ad sen-tɛawed, deg 

*tmeẓla-s tuzzigt, d «lxedma » deg tira-s»5 Scarpa (1999: 285) 

- Iswi n tezɣenɣerfant d asken n n *timsuka n wassaɣen: 

                  « Tid gar yiɣersiwen d yimdanen, assaɣ gar yirgazen d tlawin, gar 

yirgazen imeqranen i yesɛan azal d wid menwala, gar wid yeddren 

d wid yemmuten, gar yimezdaɣ inaṣliyen akked yiberraniyen. »6. 

FABRE (2005: 175) 

-  Seg wassaɣen-a i d-yettefaɣ unagraw n temsuka tawurant s wanzi: 

«Anzi gar yisekkir d wullis, gar ukrunuṭupi" chronotopie"  aseklan 

d tgensas tizamulin n wakud d tallunin yettwaddren»7.DROUET  

(2009: 23) 

 
                                                                 

5 « Il ne s’agit pas de procéder à un simple repérage de faits ethnographiques, d’éléments, de formes de cultures 

minorées (populaires, folkloriques, etc.) – ce qu’on pourrait peut-être nommer des « folklorèmes » – présents dans 

l’œuvre, mais d’étudier comment cette dernière se les réapproprie, dans sa logique spécifique, comment elle en 

est « travaillée » dans son écriture même » 

6 « Celle des animaux et des humains, celle des hommes et des femmes, celle des grands hommes et des hommes 

communs, celle des vivants et des morts, celle des autochtones et des étrangers. » 

7 « Homologie entre rite et récit, entre chronotopie littéraire et représentations symboliques des 

temps et des espaces vécus. » 

-Iswi n tezɣenɣerfant d azraw «idles n *tẓekka», tanfalit-a tettwakkes-d seg 

wayen i d-uran Marie Scarpa d Jean-Marie Privat, anamek-is tettarra lwelha i 

usersi deg uḍris n *yinefkan idelsanen, deg *tsuddest-is n ccbaḥa. Belhocine 

(2017: 05) 

 

  3.2. Tarrayt n tezɣenɣerfant 

 

        Γef wayen i d-nnan izɣenɣerfanen, tasleḍt tazɣenɣerfant tettili ɣef ukkuẓ n 

tferkiwin, i yellan deffir n umahil n *tiggezt n yinefkan idelsanen, lamaɛna 

tettaǧǧa akken ad d-iban usersi-ines deg uḍris.  

       Marie Scarpa, deg umagrad-ines s uzwel « Pour une lecture ethnocritique 

de la littérature» i d-yessegzan ukkuẓ n tferkiwin-a: 

 

1) Aswir n tiraɣreft: « tettḥeris tikli-a ɣer *wakaz n yinefkan idelsanen 

(ifulkluren) i yellan deg tẓekka n teskla». 

2) Aswir n tusnaɣreft: « ilaq ihi ad *nessikkez amahil n tusnaɣreft deg usatal-

is adelsan n *tmselɣut; s wawal-nniḍen d asken s «wakaz» » s tegzi n tsekka n 

tusnaɣreft n unagraw n "ethno-culturel", imi taẓekka yezrew aḍersan-nni 

yakan»  

3) Aswir n usegzi tazɣenɣerfant: « yettak-d abaɣur n ukeččum ɣer tmeẓla 

agensan akked uzzig n umahil n yisnamek n uḍris aseklan». 

4) Aswir n "l’auto-ethnologie": « ilaq ɣef tezɣenɣerfant ad yessaweḍ ɣer usaru 

n *tesnezgimt ɣef wassaɣen gar yidles n uḍris d yidles n yimeɣri: yewwi-d da, 

ad yili umeslay ɣef "auto-ethnologie"». 

    Ukkuẓ-a n yiswiren sɛan tixutra gar-asen, tasleḍt ur tezmir ara ad tesimẓey ara 

gar tferkiwt d tayeḍ, imi mačči d tamsalt n usnulfu n yidles deg uḍris, lamaɛna 

aladɣa idles n udris. Belhocine (2017:09) 

4. Asbedded n teẓri tazɣenɣerfant  

 

      Taban-d tazɣenɣerfant d *asmad n yimahilen n Mikhail Bakhtine, d Yvonne 

Verdier akked Daniel Fabre. Imesbeddiden n *tugrint, senfalin-d akken iwata 

timmarewt i yellan gar yimahilen n yimeẓrayen akked imenzayen n unekmar-

nsen. 

      Ɣef Jean-Marie Privat d Marie Scarpa « iswi amezwaru n tezɣenɣerfant d 

taɣuri n teskla "réappropriation" agetmesli n yinefkan idelsanen. 

Tazɣenɣerfant tessummer-d akken ad tesres timunin, deg teggrayin n usegzi, 

adiwenni adelsan i ibennun *ineɣlan iseklanen. »8 Belhocine (2017: 06) 

     Timiḍranin n « Ugetmesli » akked « adiwenni», i yettwasqdcen deg ussimel-

a, anamek-is dakken tazɣenɣerfant tettili aladɣa (mačči deg umsufeɣ yakan 

acku tesɛa nnegmi timlilit-ines akked tussniwin-nniḍen) deg usmad n 

"ethnopoétique" n Mikhaïl Bakhtine i d-ixdmen imenzayen, weya-k n tigawt i 

*yended n yidles ɣef teskla.  Belhocine (2017: 06) 

 

5. Aɣaṛaf n « uwadem aniri » 

 

        Deg umagrad n usebdad, i yettwazuzzren deg wuṭṭun « tazɣenɣerfant n teskla» 

deg tesɣunt Romantisme deg useggas 2009, Marie Scarpa tesnulfa-d tamiḍrant 

«awadem aniri» iwumi i as-qqaren s tefṛansist "personnage iminaire", seg ules n 

tigin kra n yirem n *udyiz aseklan d kra n yisummar d tmiḍranin n tesnalest n 

ufulklur Arnold Van Gennep akked Victor Turner. Ménard (2017: 02) 

 

 
                                                                 

8 « [L’] objectif premier [de l’ethnocritique] est de lire la littérature dans sa réappropriation 

polyphonique des données du culturel. L’ethnocritique se propose donc de mettre en évidence, à des 

fins interprétatives, le dialogisme culturel qui structure les fictions littéraires. » 

6. Isekkiren d wullis  

 

       Tazwara n uwadem aniri “PL” yella ibedd deg tmiḍrant isekkiren n uɛeddi 

yesugen-it-id Van Gennep ɣef kraḍ n yiberdan: tiferkiwin n beṭṭu, tama, agrac 

"agégation".  

         S telqayt, taferkiwt n beṭṭu neɣ n usbɛeḍ, tettili d beṭṭu n yiwen ɣef ugraw-

is (annect-a yettili s uɛẓel s kra n wakud, s unnefu, s yinig atg), yettwassen s 

yisekkiren i yesɛan taruẓi akked waddad *adeffiran. 

      Syin akkin, taferkiwt n tama i yettbeddil deg-s waddad, daɣen yexdem tirmit 

n tiḍent, yettarra deg wadeg-is isekkiren n *usaka. 

     Ɣer taggara, taferkiwt n ugrac ɛawden rrant-id i tikkelt-nniḍen ɣer tmetti-s 

(neɣ timetti tamaynut akken yella lḥal mi ara i zzwaj), yesissen isekkiren n 

ukeččum i yettaǧǧan timlin «yal yiwen ad yesɛu i lebda *aẓayar azamulan 

amaynut akked tuɣalin (neɣ xati) ɣer *umeɣrud anmetti seld asɛeddi n tirmitin 

i wulmen [neɣ tid ur iwulmen ara].  

         Arnold Van Gennep ijerred tawuri tuddsant n usekkir s yettqeɛɛiden tudert 

s talɣa n *umseḍfer n uɛeddi: 

 «Tudert n umsiman tettili s *umseḍfer n tferkiwin i d-ixedmen 

taggrayt-is, tbeddu s talɣa n tegruma n yiwen n wanaḍ: talalit, 

taggaḍt ametti, zzwaj, ababat, asfari n tneɣrit, *asmuzzeg, lmut. 

Yal deg tegruma-ayi yesɛa assaɣ d tfugliwin, i yesɛan iswi d yiwen: 

d aɛeddi n umsiman seg waddad i yefuken ɣer waddad i yefuken 

daɣen. »9 Ménard (2017: 03) 

 
                                                            

9 «La vie individuelle consiste en une succession d’étapes dont les fins et commencements forment 

des ensembles de même ordre: naissance, puberté sociale, mariage, paternité, progression de classe, 

spécialisation d’occupation, mort. Et à chacun de ces ensembles se rapportent des cérémonies dont 

       Ɣur-s, tudert n umsiman d timetti i yettnernin s ubeddel, s tferkiwin, s 

tuɣalin, s usfari, s beṭṭu, s ugrac akked tmesɛiwt n tumast d usruḥ n tayeḍ: 

 «I yigrawen am yimsimanen, tudert lmeɛna-s beṭṭu i yettkemmilen, 

aɛiwed n usebded, abeddel n waddad d talɣa, lmut d tlalit i tikkelt-

nniḍen […] tilin yal ass yimedran imaynuten i ilaq ad t-neɛddi, 

imedran "seuils" n unebdu d tegrest; tanuba neɣ n umder n temɣer, 

amder "seuil" n tudert-nniḍen i wid yettamnen. »10 Ménard (2017: 

03) 

       Isekkiren tekksen taɛekkemt, akken daɣen tecrriḍen aɛeddi n yimedran-a   

  (Akudan, tabyulujit, inmetti) i yellan d tamettant tazamulant.   

           S tikti-a, Marie Scarpa tesummer-d axemmem ɣer unzi gar tmeẓla n 

yisekkiren akked tmeẓla tullsa, gar umseḍfer n usekkir / tudert d tejerrumt n 

wullis, acku ɣur-s ungal atrar d umiran yesrusuy dima deg yimukan-nsen tikli 

n umsiman d tusaft n yiwudam, imi lebni d uhuddu n tumast, d tin i aɣ-d-

yesskanayen anda i yettekki umsiman ɣer "cosmologie", ɣer tmetti, tettsiliɣ 

yiwen n wadeg agejdan deg tikli n tullsa. 

       Γur-s, tullsa mačči kan am umaru Greimas d Courtès, «aɛeddi n waddad n 

udeffiran ɣer waddad i d-iteddun s tallelt n uxeddim », lamaɛna annect-a ma 

yella kra d «tisnalsanin » d kra n usebded n umgired n tuzzuft, leɛmer, addad, 

 
l’objet est identique: faire passer l’individu d’une situation déterminée à une autre situation tout aussi 

determine. » 

10« Pour les groupes comme pour les individus, vivre c’est sans cesse se désagréger et se 

reconstituer, changer d’état et de forme, mourir et renaître […] Et toujours ce sont de nouveaux seuils 

à franchir, seuils de l’été ou de l’hiver, de la saison ou de l’année, du mois ou de la nuit; seuil de la 

naissance, de l’adolescence ou de l’âge mûr; seuil de la vieillesse; seuil de la mort; et seuil de l’autre 

vie – pour ceux qui y croient. » 

asegzi deg ufrin n unamek n tasnalsant n usmettiw n umsiman i yellan d azgen 

n *umseḍfer n uɛeddi, aladɣa isekkiren n uɛeddi. 

         kra n wungalen sɛan kra n tulmisin s yiwet n temsuket talsant deg unzi 

akked yisekkiren n uɛeddi. Tajerrumt-a n usekkir yesdukkel-d semmus n 

tulmisin tigejdanin: 

1) Amseḍfer: yettili wullis s umyeḍfer n kraḍ n tferkiwin n usekkir (beṭṭu, tama, 

agric "agrégation"). Maca, tikkwal asiɣzef n tferka taneggarut "tama" d urkid 

n uḍris, iwumi nezmer ad as-nsemmi «liminarisation», taferka taneggarut n 

ugric "agrégation", tikkwal tettaweḍ deg wullis atrar d umiran. Deg wannect-a 

i d-yella ufares d uzuzzer n PL (awadem aniri). 

2) Amuqqel: amyekcam n "microrites", yerra aseḍfer akraḍan n usekkir ɣer 

ṭṭerf, rnu ɣer waya, amseḍfer « wakuden imenza» akked « ukeččum», «tuffɣa», 

i ixedmen deg tmetti-nneɣ am yimecraḍ n «yisekkiren uffiren», tifekkiwin-ayi 

i imucaɛen i useqdec akked umenzay. 

3) *Asdikan: ullis yesrusay *aɣdebbu ɣef tulmisin tidelsanin uzzig d *umlasay 

n "cosmologies", d tutlayt n uḍris ɣef uḥiwel n uguccel, n *tmeẓliwin 

timezwura. 

4) Asemtiw: *asurs agejdan n wullis, d usemtiw n umsiman i izemren ad 

yettwasuɣlen i wungal amiran, iwakken ad nadin adeg yelhan deg umaḍal. 

5) Arrum: d tasuqqilt s ukmam i uneqqel azamulan, i urrum n umder akked 

uɛeddi, i yellan deg wullis, imi asekkir *yukez-d «ɣef tegnatin tinmettiyin 

yemgaraden n uɛeddi warrum, ɣer ukeččum deg taddart neɣ ɣer uxxam, i uɛeddi 

n texxamt ɣer tayeḍ, neɣ ɣef yiberdan akked yimukan. » 

      Ihi, tazrawt n yisekkiren n wullis yettɛawan i uxemmem s tɣuri tasnalsant n 

tewsatin n tsekla.  

       Tazɣenɣerfant teqbel azenziɣ n umgired gar wumyi, tamacahut akked 

wungal i d-yexdem Yvonne Verdier deg umagrad, Coutume et Destin, i yefkan 

lweqt-is i uneggal Thomas Hardy:  

«Tger tumal [Yvonne Verdier] i kraḍ n talɣiwin timeqqranin n 

tullsa, umyi, tamacahut, ungal ḥerzent assaɣ ilan afud akked   

yisekkiren i yettseggimen akud *amazday, rennun-as amecwar n 

yal tudert; d acu kan assaɣ-a yettbeddil talɣa seg tewsit ɣer tayeḍ. 

Ma necfa yid-s,  belli isekkiren  lan  « tawuri tuslig, di tama twehha 

ɣer umawal d tiweltin n tilawt tanmettit, di tama-nniḍen, tettaǧǧa-

ten akken llan » […] yettbin-d wumyi ila yid-sen yiwen « wassaɣ 

asebdad », yessekfal-iten-id, s wudem neɣ s wayeḍ […] Akked 

tmucuha, assaɣ-nni, ur igezzem ara, am wakken i nwan medden, 

yettbeddil talɣa : mačči d tuɣalin ɣer udasil i yecqan, tamsalt terza 

acehher s « tnafutin ara yessufeɣ umdan ad yeḍfer imir ayen i d-

mmalen wansayen ».[…] ɣef wannect-a i ttfakkant tmucuha akken 

lhant. Deg wungal, kullec yettbeddil:  ansayen d yisekkiren-is d 

imezgiyen, maca ttalsen-aɣ-d ayen iḍerrun melmi nunef fell-as. »11 

Ménard (2017: 04) 

 

Ma, «tettmil iwakken ad ẓren *tissda d leqriḥ, i yesbedden gar [ umsiman] d 

tmetti», ungal aṭas « d *asersi n wullis i tuget n yisekkiren n uɛeddi», yettbin-d 

yesrusay aɣdebbu ɣer wayen i yesruḥen ansayen akked *asaka ilaw. Inyiren-a, 

ttruẓen, « lwaḥi d usunneḍ n tmettiyin ɣef leɛwayed, ɣef *umyellel neɣ asentel ur 

 
                                                                 

11 « Elle [Y. Verdier] remarque d’abord que trois grandes formes narratives – le mythe, le conte, le roman – 

préservent une relation forte aux rites quiordonnancent le temps collectif et lui rapportent le cours de chaque vie, 

maiscette relation change de nature d’un genre à l’autre. Si l’on retient, avec elle, que les rituels remplissent « une 

double fonction qui est, d’une part, dereprésenter les termes et les conditions de l’existence sociale et, d’autre part, 

de les maintenir tels », il apparaît que le mythe entretient avec eux un « rapport fondateur », de façon directe ou 

détournée il les instaure […]. Avecles contes le lien ne se distend pas, comme on l’a souvent cru, il setransforme : il 

ne s’agit plus de remonter à la fondation, mais de donner àentendre « tous les bienfaits que l’on retire à suivre ce que 

les ritesédictent ». […]. Et c’est pour cela que les contes finissent bien. Avec le roman, tout change : la coutume et 

ses rites sont toujours là, mais il nous raconte « ce qui se passe quand on s’en écarte ». 

yelli ara d amsiman», i d-yellan deg kra n wadduden, timeddurin i yenqlaben. 

Ménard (2017: 03) 

7. Aneqlab n tmeddurin  

 

        Baxtin yessemres tanfalit « aneqlab n tmeddurin » i usbadu n tillin n 

ukaṛnafal, lmeɛna-s tarrayt n wamek i yenher ugraw n tfeskiwin ɣef « tilin n 

akaṛnafal » «i d-izgen deg temerrirt tanumi». Berra n wakud awassan akked 

berra n usaḍuf utlay, aneqlab n tmeddurin d tarrayt i lxedma n waṭas n tirmitin 

tiḍent (tabuhyut "sauvage", tiwetmin, amyellel), s tuxedmint n kra n tigawin d 

kra n tutlayin *timaẓlayanin. Amedya, tukksa n beṭṭu n tmetti, askan n tfekka s 

wudem uffir,  

         Deg umaḍal-a i yenneqlaben, i d-yettilin deg kra n wakud ibedden ɣef 

usekkir d uzemz, yettfaka ɣer taggara s turrint n tɣawsiwin ɣer wadeg-nsent, s 

useggem n lḥala i d-yettwaxerben. 

        Aneqlab n tmeddurin yettekki s tarrayt-is deg temsal tigejdanin n wungal, rnu 

ɣer waya ixeddem tilisa gar lmut d tudert, gar uɣersiw d umdan, gar wunti d umalay. 

Ménard (2017: 04) 

Taggrayt 

 

     Deg yixf-a, nessaweḍ nefka-d kra n yisallen ɣef tesleḍt tazɣenɣerfant s umata, 

akked d wayen i d-nnan yimazrayen akked yizɣenɣerfanen ɣef tesleḍt-a, nerna 

nebder-d amek i temhaz, iswan-is atg. Rnu ɣer waya, nemmeslay-d ɣef 

usbedded n teẓri tazɣenɣerfant, tarrayin-is newwi-d kra ɣef uɣaṛaf n uwadem 

aniri, newwi-d daɣen awal ɣef yisekkiren d wullis. 



 

 

 

 

 

 

Ixf II: 

Iferdisen n tesnarrayt 

Tazwert  

  Imi tazrawt-a, d taselḍt tazɣenɣerfant i wungal “Iḍ d wass” n Ɛmer Mezdad, 

ad d-nsuddem deg-s tugna n tyemmat. Ihi deg yixf-a wis sin, ad d-nemmeslay ɣef 

yiferdisen n tesnarrayt. Deg-s, ad d-nawi awal ɣef usissen n usentel, timental i aɣ-

yeǧǧan nefren asentel-a, akked yiswi agejdan uɣur nessiweḍ ɣer taggara n tezrawt, 

daɣen ad nessuk tiṭ ɣef kra n tezrawin i yemmugen ɣef wungal-a n Ɛmer Mezdad, 

deg-s ad d-nefk asteqsi agejdan d turdiwin, s wacu ara nessiweḍ ɣer yiswan n 

tezrawt. 

1- Asissen n usentel 

 

 Asentel n tezrawt-a yerza taɣult n tsekla n tmaziɣt i yuran. Deg-s ad nexdem 

tasleḍt tazɣenɣerfant s wudem usdid i tugna n tyemmat i yellan deg wungal n 

Ɛmer Mezdad “iḍ d wass”, imi deg-s ad d-nekkes idles n tyemmat, dɣa send 

tasleḍt-a, yewwi-d fell-nnteɣ ad neg taɣuri i wungal-a, ad t-negzu akken iwata. 

2. Timental n ufran n usentel: gar timental i aɣ-yeǧǧan nefren asentel-a ad 

d-nebder: 

2.1. Ayen yeqqnen ɣer yiḥulfan 

 

 Asentel i nefren akken ad nsami tazrawt-nnteɣ, d win i aɣ-iɛejben, imi 

icudd ɣer tmeṭṭut, ladɣa tayemmat, daɣen iɛjeb-aɣ umeslay ɣef 

tyemmat, acku d nettat i tigejdit n ddunit. 

2.2. Ayen yeqqnen ɣer tussna 

 

 Nebɣa ad d-nesken tugna n tyemmat taqbaylit deg tmetti-s d umhaz-is 

seg wasmi ara d-tesɛu llufan armi yemɣur-as, assaɣen-is d warraw-is, 

argaz-is, lecɣal-is: wid n berra d wid n uxxam, d wamek tettḥarab ɣef 

wayen i d-yeǧǧa urgaz-is. 

 Neṭṭef tasleḍt-a, iwakken ad d-nenǧer abrid s tmuɣli d usami amaynut 

deg unnar n tsekla, acku “tasleḍt tazɣenɣerfant” d tamaynut deg unnar-

a. 

 Llant waṭas n tezrawin ɣef wungal-a, maca ulac aṭas ɣef tid i 

yettmeslayen ɣef tugna n tyemmat d tesleḍt tazɣenɣerfant. 

3. Iswi n tezrawt: gar yiswan n tezrawt-a ad nebder: 

 

 Ad d-nesken tugna n tyemmat deg wungal “Iḍ d wass”. 

 Ad nexdem anadi alqayan ɣef tesleḍt-a tazɣenɣerfant, imi d tamaynut, 

iwakken daɣen ad tmucaɛ aṭas deg unnar n tsekla. 

 Ad d-nekkes idles n tyemmat, iwakken yal win ad yeɣren tazrawt-a ad 

yesɛu tikta fell-as. 

4. Tizrawin i d-yewwin ɣef wayen yura Ɛmer MEZDAD: 

 

Llant waṭas n tezrawin i yemmugen ɣef wungalen n Ɛmer Mezdad, ama 

tizrawin n Turagt, Master neɣ tid n Dukṭura. Nennuda aṭas, almi i d-nufa tizrawin-

a, nekkes-d tizrawin i yellan deg Turagt d Master, nerna nexdem agzul i tizrawin 

n Majister d Dukṭura. 

4.1. Tizrawin n Turagt akked Master: 

 

1. Γef usentel: 

 Adeg n tmeṭṭut taqbaylit deg wungalen:  «Iḍ d wass» n Ɛmer MEZDAD, 

«Tafrara» n Salem ZENYA, «Salas d Nuja» n Brahim TAZAƔART, i 

texdem ABCHICHE Ḥassina deg tesdawit n Wakli Muḥend Ulḥaǧ n 

Tubiret deg useggas 2010/2011. 



Tasnarrayt  Ixf II 

29 
 

 Tasleḍt tasentalent n wungal «Iḍ d wass» n Ɛmer MEZDAD, i yexdem 

OUAMRANE Rabah akked MESSOUCI Samir, s lmendad n mass 

BOUDIA Abderrezak, deg tesdawit n Wakli Muḥend Ulḥaǧ n Tubiret 

deg useggas 21/09/2014. 

 Tasleḍt tasentalant n wungal « tettilli-d ur d-tkeččem» i yexdem UQASI 

Naser, s lmendad n Massa IDRISI Nabila, deg tesdawit Akli Muḥend 

Ulḥaǧ deg Tubiret, deg 20 yulyu 2016. 

2. Γef tsensiwelt: 

 Taselḍt n tsiwelt deg ungal «Yiwen n wass deg tefsut» n Ɛmer 

MEZDAD, i texdem BEN KERRU Tafat-nneɣ, s lmendad n Massa 

MEǦADI Jeǧǧiga, deg tesdawit Akli Muḥend Ulḥaǧ deg Tubiret deg 

useggas 2014/2015. 

 Tasleḍt n yiwudam deg wungal«Yiwen n wass deg tefsut» n Ɛmer 

MEZDAD, i d-xdem HADJ Meryem, deg tesdawit n Abderraḥmane 

Mira deg Bgayet, deg useggas 2016. 

 Tasleḍt n wadeg d wakud deg ungal «Yiwen n wass deg tefsut» n Ɛmer 

MEZDAD, s lmendad n Massa MAǦǦADI Jeǧǧiga, deg tesdawit Akli 

Muḥend Ulḥaǧ deg Tubiret, deg 20/06/2016. 

3. Γef tesleḍt n wumyi: 

 Tasleḍt n wumyi deg wungalen n Ɛmer MEZDAD « iḍ d wass»akk 

«Ass-nni», i texdem ADJAOUD Sabrina, s lmendad n Mass 

OULEBSIR Karim, deg tesdawit Abderraḥmane Mira deg Begayet. 

4. Γef tesnalsa (narratologie): 

 Alas d unasir deg wungal n Ɛmer MEZDAD «Tettilli-d ur d-tkeččem», 

s lmendad n Mass BELLAL Nurdin, deg tesdawit Akli Muḥend Ulḥaǧ 

deg Tubiret deg useggas 2016/2017. 

5. Γef teẓrizmulant:  

 Tasleḍt Tiẓrizmulant n wungal «Yiwen n wass deg tefsut» n Ɛmer 

MEZDAD, i d-xedment AMIR Fahima akked BELLAL Tilleli, s 

lmendad n Massa FURALI Yasmina, deg tesdawit Akli Muḥend Ulḥaǧ 

deg Tubiret, deg useggas 2015/2016. 

6. Γef tasnazmulit: 

 Tasleḍt tasnazmulit n yiwudam deg wungal «Tettḍilli-d ur d-tkeččem» 

n Ɛmer MEZDAD, i d-yexdem TALBI Wezna, deg tesdawit Akli 

Muḥend Ulḥaǧ deg Tubiret, deg 15/06/2016. 

7. Γef tasnukyist: 

 Tasleḍt tasnukyist d tuɣalin ɣer timawit deg wungal aqbayli, amedya 

«Tettḍilli-d ur d-tkeččem» n Ɛmer MEZDAD, i d-xdem MESSAOUR 

Fadhila, s lmendad n Mass BELLAL Nurdin, deg tesdawit n Akli 

Muḥend Ulḥaǧ deg Tubiret, deg useggas 2014/2015. 

 Talɣiwin n userwes d usemres-nsent deg wungal «Tettḍilli-d ur d-

tkeččem» n Ɛmer MEZDAD, i xdem HELLALI Salima, s lmendad n 

Mass Boudia Abderrezak, deg tesdawit n Wakli Muḥend Ulḥaǧ deg 

Tubiret, deg 20/06/2016. 

 Tanɣumnayt deg wungal n Ɛmer MEZDAD «Yiwen n wass deg tefsut», 

i d-xdemn-tt BERDJOUDJ Nadia akked BOUCEBHA Ismahane, s 

lmendad n Mass BOUDIA Abderrezak, deg tesdawit n Wakli Muḥend 

Ulḥaǧ deg Tubiret, deg 15/06/2016. 

8. Γef uznedris: 

 Tazrawt n uznedris deg yidlisen i yura Amer MEZDAD «Yiwen n wass 

deg tefsut», «Tettḍilli-d ur d-tkeččem», «Iḍ d wass»: tagrest ureɣu, i d-

xdem AIT AISSA Houa, deg tesdawit Abderraḥmane Mira deg Begayet, 

deg useggas 2016. 

9. Γef umyeḍres: 

 Amyeḍres deg wungal «Tettḍilli-d, ur d-tkeččem» n Amer MEZDAD, i 

d-yexdem MEZRAGUE Brahim, s lmendad n Mass AYAD Salim, deg 

tesdawit Abderraḥmane Mira deg Begayet, deg useggas 2015/2016. 

 Tasleḍt Tinfaliyin Tiɣerfanin d yinzan deg wungal «iḍ d wass» n Ɛmer 

MEZDAD, i xdmen-tt SKENDRAWI Ɣnima akked MAḤMUDI Tiziri, 

s lmendad n Mass BOUDIA Abderrezak, deg tesdawit Akli Muḥend 

Ulḥaǧ, deg 16/06/2016. 

 Timenna deg wungal n MEZDAD Ɛmer «Tettḍilli-d ur d-tkeččem», s 

lmendad n Mass BELLAL Nurdin, deg tesdawit Akli Muḥend Ulḥaǧ 

deg Tubiret, deg useggas 2016/2017. 

 Ticraḍ n timawit deg tullisin n teqbaylit, amedya: «Tuɣalin» n Ɛmer 

MEZDAD, i yexdem FAHEM Ḍrifa, s lmendad n Mass BELLAL 

Nurdin, deg tesdawit n Wakli Muḥend Ulḥaǧ n Tubiret, deg useggas 

2014/2015. 

10. Γef tazɣenɣerfant:  

 Tazrawt tazɣenɣerfant deg wungal iḍ d wass n Ɛmer MEZDAD i 

xedment BOUDRAA Ferial akked HAMADACHE Sihem, s lmendad n 

Mass AYAD Salim, deg tsedawit n Bgayet, deg useggas n 2020/2021. 

4.2. Tizrawin n Magister d Dukṭura: 

1. Tasleḍt n yiwudam: 

 

 Tazrawt n magister i yexdem BELLAL Nouredine, azwel-is 

“Etude du personnage, en tant que catégorie textuelle dans les 

romans kabyles d’Amer Mezdad” n taɣult n tsekla n tmaziɣt, i 

yexdem deg tesdawit n Abderraḥman Mira Bgayet, deg useggas 

(2011/2012), deg tazrawt-a yemmeslay-d ɣef yiwudam yellan 

deg kraḍ n wungalen i yura Amer Mezdad “iḍ d wass”, “tagrest 

urɣu”, d “ass-nni, tazrawt-a tebḍa ɣef sin n yeḥricen amenzu d 

win n tesnarayt d teẓri, wis sin d win n tesleḍt yal yiwen deg-sen 

yebḍa d ixfawen, yexdem tasleḍt i tsekka taḍrisant n uwadem 

deg ungalen i yura Amer Mezdad, ma d tiẓriyin n tsekla iseqdec 

tasimyulujit n uwadem ilmend n Philipe Hamon, d teẓri 

tasenmettit i d-yewwi Lucien Goldeman d George Lukàcs. Sin 

akkin yexdem tasleḍt tasenmettit i yiwudam n ungalen-a. 

Γer tagara n tezrawt-a, s tesleḍt-a yufa-d d akken amaru n ungal yebɣa 

ad yexdem assaɣ gar iwudam n ungal-is, d wid n tilawt. Gar yigmaḍ i 

yessaweḍ deg tazrawt-a ad naf: 

 Deg tesleḍt tasenmettit yufa-d: 

-Amer Mezdad yefka azal i tsekka taḍrisant n uwadem daxel n wungal-

is, yes-s id-yeslul tilawt daxel-is. 

-Amyaru yebɣa ad yesken amcabeh yellan gar iwudam i yellan daxel n 

ungal-is d wid yettidiren deg tudert n tilawt. 

-Tasleḍt-a teldi-as abrid n unadi ɣef umcabeh i yellan gar lebni n tmetti 

i yellan daxel n ungal d tmetti tazdayrit deg tallit n lgirra. 

-Aneggal yessawḍeɣ-d tudert n yal ass i ddren yirgazen d tilawin 

iqbayliyen. 

-Ungalen-a ulsen-d daxel-nsen ayen yellan deg tilawt ama d ayen i 

iccuden ɣer tmetti, idlesneɣ ɣer umezruy. 

-S snat n tiẓryin-a yessaweḍ yegza amezruy n kraḍ n ungalen-a, akken 

daɣen ǧǧan-as abrid iwakken ad iẓer amek i d-yella umhaz n yiwudam i 

yellan daxel n wungalen. 

 Deg tesleḍt tasimyulujit yufa-d: 

-Amer Mezdad yefka azal d ameqqran i yiwudam n ungalen-is. 

-Amyaru akken ad yejbed imeɣri yesseqdec kra n yiferdisen, amedya: 

ismawen n yiwudam iwakken imeɣri ad yekcem daxel n ungal am akken d 

tilawt. 

-Amyaru yemmeslay-d ɣef tasniment d tulmisin; tafekka d ṭṭbiɛa n 

yiwudammaca yefka azal ugar i uferdis n tmeddurt. 

-S tesleḍt-a yessaweḍ ad yissin iwudam s waṭas n wudmawen 

yemgaraden. 

-Yexdem amgired gar yiwudan igejdanen d wid yellan d iminegen. 

-Imeslay-d ɣef twuri d temlilt n yiwudam n ungalen-a, ɣer taggara yufa-

d tamudemt n Philipe Hamon nezmer ad tt-nessemres ɣef yiwudam i yellan 

deg kraḍ n wungalen n Ɛmer Mezdad. 

2. Tasleḍt tagerḍrisant: 

 

 Tazrawt n Dukṭura i yexdem AYAD Salim, azwel-is “Littérature écrite 

d’expression kabyle: stratégies et conditions d’émergence” n taɣult n tsekla 

tamaziɣt, i yexdem deg tesdawit n Ɛebderreḥman Mira di Bgayet, deg useggas 

2020, yezrew tagerḍrisant deg kraḍ n wungalen n Amer Mezdad: Iḍ d wass 

(1990), Tagrest urɣu (2000), d Ass nni (2003), akked snat n tullisin n Kamel 

Bouamara: Taqsiṭ n Ɛziz d Ɛzuzu d Tirgara, i yellan deg wammud Nekni d 

wiyyiḍ (1998), s tmuɣli tagerḍrisant. Tazrawt-a tefreq ɣef sin n yiḥricen, deg 

uḥric amezwaru llan daxel-is kraḍ n yixfawen, ineggura-ya d iferdisen n teẓri d 

tesnarrayt, deg uḥric wis sin ad naf daxel-is sḍis n yixfawen. Deg yixf amenzu, 

yemmeslay-d ɣef tira n wumyi d yiferdisen umyiten i yellan deg wungalen n 

Amer Mezdad, yufa-d dakken ggtent tsekkiwin-nsen, deg yixf wis sin, yewwi-

d ɣef tira n teqsiṭ akked d tmacahut deg wungalen n Amer Mezdad, deg yixf 

wis kraḍ, yemmeslay-d ɣef tira n Bouamara, anda i d-yufa dakken llan waṭas n 

yiferdisen iḍrisanen i yesseqdec, iwakken ad d-yeslal amaynut, deg yixf wis 

ukkuẓ, yewwi-d awal ɣef talɣa-nniḍen n tgerḍrisant deg tira n Ɛmer Mezdad, 

deg yixf wis semmus, yessegza-d ayen yexdem deg yixfawen yezrin, rnu ɣer 

waya yemmeslay-d ɣef talɣiwin n umyeḍres akked wassaɣen n umyeḍres. Deg 

tesleḍt-a, iwala deg tira n yimeskaren, iḍrisen iqburen uɣen kraḍ n talɣiwin: 

tabdert, aɣbalu akked d uwehhi. Ma d assaɣen i icudden ɣer tira tatrart ɣer 

yeḍrisen imensayen, s umata d yiwet n tarrayt i as-xedmen; d aleqqem, 

sekcamen iḍrisen daxel n wiyaḍ s wakka iban-d wudem atrar. Deg yixf wis tẓa 

yessegza-d anamek n wayen xedmen yimeskaren-nneɣ, ad naf annect-a yegza-

t ɣef snat n tlufa: asenfar ahuskan d usenfar asnaktan. 

 Gar yigemmaḍ i yessaweḍ ad naf: 

-D tullisin n Kamel Bouamara, i d-yesseknen dakken tira tamaynut d 

tagerḍrisant, ayen yura yewwi-t-id seg tgemmi-ines akked tmetti-ines. 

-Yettwali dakken llan yiferdisen icerken gar tira n Amer Mezdad akked 

tin n Kamel Bouamara. 

-Imeskaren seqdacen iḍrisen n tmensayt timawit, deg tira-nsen tatrart akken ad 

ten-nerren d imesbaɣuren, ttnadin tarrayin ifazen. 

-Yufa-d iḍrisen-a uran s snat n tarrayin yemgaraden, llan yiḍrisen i d-yekkan 

seg timawit, umbeɛd xedmen fell-asen leqdic, llan yiḍrisen n timawit skecmen-

ten deg wid n tira tatrart. 

-Tira-a tamaynut d tagerḍrisant mi ara nessekcem aḍris n timawit amensay deg 

tira tatrart. 

-Iḍrisen iqburen uɣalen d iqeddicen n tira tatrart, annect-a yeslul-d tiwsatin 

timaynutin. 

-Llan waṭas n yiferdisen iḍrisanen yemgaraden daxel n yeḍrisen-a. 

-Tagerḍrisant teslalay-d tiwsatin tiseklanin timaynutin. 

-Yessaweḍ yegza assaɣen yellan gar yiḍrisen imensayen akked tira tatrart. 

5. Asteqsi agejdan : 

 

Iwakken ad nessaweḍ ad d-naf tiririt i iwulmen tezrawt-a tazɣenɣerfant i tugna 

n tyemmat deg wungal Iḍ d wass,  yuwi-d ad d-naf tiririt i usteqsi-a: amek tga 

tugna n tyemmat deg wungal-a n Ɛmer Mezdad “Iḍ d wass”? 

6. Turdiwin:  

 

 Ahat Ɛmer Mezdad deg wungal-is “iḍ d wass” yebɣa ad d-yesken assaɣ 

i yellan gar tayemmat n wungal-a, akked tin n tmacahut-nni i d-yebder 

deg wungal-a yakan. 

 Akken i yezmer daɣen, ad aɣ-d-yesken assaɣ gar tyemmat i yellan deg 

wungal-a d wassaɣ-is d yemma-s n ddunit i yellan deg wumyi. 

 Ahat, yebɣa ad aɣ-d-yesken amek i tella tamhezt n twuri n tyemmat deg 

wungal-a. 

 Ahat amhaz n tyemmat iɛedda-d ɣef waṭas n tferkiwin. 

Taggrayt 

 

Γer taggara n yixf-a n tesnarrayt, nessaweḍ nesukk-d tiṭ ɣef usissen d yiswi n 

usentel-nnteɣ, timental i aɣ-yeǧǧan nefren-it, nemmeslay-d ɣef tezrawin i d-

yewwin ɣef wayen yura umaru n wungal n tezrawt-a “Ɛmer Mezdad”, syin nefka-

d asetqsi agejdan i aɣ-yewwin ɣer turdiwin. 



 

 
 

 

 

 

 

Aḥric II: 

Tasleḍt tazeɣenɣerfant n 

usagem 

 



 

 

 

 

Ixf I: 

Tamurt n Leqbayel, 

tadra n tudrin akked 

tgensas-nsent 

Tazwert 

 

    Deg yixf-a amenzu n tesleḍt, ad yili umeslay ɣef tmurt n Leqbayel, anida ara 

d-nessegzi s wudem alqayan, tadra d tgensas n tudrin, lebni-nsent d lecɣal n wat 

taddart. Syin akkin ad d-nawi awal ɣef wayen yeḍran deg tmurt n Leqbayel, ama 

d lgirra, lmut, lɣerba atg.  

1. Tamurt n Leqbayel  

 

         Tamurt n Leqbayel d tamerkantit, arraw-is ɣur-sen ansayen seg zik, ur ten-

ḥerken ara, ṭṭfen deg-sen yerna selmaden arrac-nsen akken d imeẓyanen fell-asen, 

selmaden-ten ɣef umezruy n tmurt, ɣef wayen i d-seɛddan seg lbaṭel d lmeḥna, 

ḥekkun-asen ula ɣef lgirrat i ten-id-ikecmen, selmaden-ten-t ɣef tebɣest i ilaq ad 

seɛun, ɣef tiḥerci i ilaq ad tt-id-sufɣen , iwakken ad ilin d tasut n uzekka, ula d nutni 

ad sawḍen agerruj n tmurt i tsuta i d-iteddun, ad sawḍen tugna n tedyanin yezrin i 

tsuta-nniḍen, ad zemren iman-nsen.  

1.1. Lebni n taddart d tmeqbart 

 

Qqaren-d zik, asmi bdan lebni n tudrin, deg tmurt n Leqbayel, tella d luḍa, 

anagar tiẓgi d umadaɣ i yellan deg-s, teččur d isekla. Lexlawi ččurent d lewḥuc, 

tteryul, akked d yiwaɣezniwen. Ma d lebni n tmeqbart, adeg-is werǧin yeffer, 

tamnaḍt-is tezga gar wallen n warraw-is. 

Yal taddart, tesɛa tajmaɛt, d taqburt, tezga-d di tlemmast n taddart, yettḥiz-itt 

usemmiḍ, tebna s ublaḍ, tseqqef s uqermud aqbur, tesɛa tawwurt, d wadeg n tẓallit. 

 S umata deg tejmaɛt i ferrun timsal, d tin i d-aqerru n taddart, ad d-naf Ɛmer 

Mezdad deg usebter 174, yewwi-d yiwet n teḥkayet ɣef wamek i d-yella lebni n 

lǧameɛ deg tmurt n Leqbayel.  

Ɣef wakken i d-yeḥka, d yiwen n urgaz i d-amezwaru i izedɣen deg taddart, 

yewwi-d yid-s talɣemt, dɣa yenna-yas anda tebrek telɣemt-a dinna ara yili lǧamaɛ, 

seg yimir-nni yuɣal umḍiq-nni d amḍiq n tejmaɛt.  

     Tuddar n Leqbayel deg tallit-nni n zik, deg-sent taddart n Malḥa, i yettwassnen 

s tsusmi, d tusɛint n waman, ma d lebni n yixxamen ad t-naf mqaraben, akken i 

mqaraben wulawen n wat taddart, deg-s laman, tayri, wa yettaf wayeḍ, ma d lixsas 

deg taddart, ad d-naf ulac trisiti atg.  

    S umata, arraw n Leqbayel ḥerzen lebni-nsen n zik, sɛan lebni i yemgaraden 

ɣef tudrin-nniḍen, ɣef tmura-nniḍen atg.  

Deg tama n ugama, ččuren d lexlawi d tiẓegwa, ulac aqbayli ur yesɛin ara taferka 

neɣ tibḥirt, ḥemmlen tafellaḥt, akken daɣen i ḥemmlen ad ẓẓun s yifassen-nsen učči-

nsen. Yal yiwen s tferka-is. Γur Leqbayel, akal d azamul n lḥerma, yesɛa azal.  

Tuddar n Leqbayel merra sɛant abrid n tala, anda i d-ttagment tlawin aman. Abrid 

n tala d azamul n tayri, acku dinna i xeṭṭben irgazen tilawin. Ma d annar d ayla n wat 

taddart, deg-s i serwaten deg unebdu zik, ma d tura yuɣal d adeg n wurrar n warrac. 

    Ɣas nḥafen, yeɣli-d laẓ d lixssas ɣer yixxamen-nsen maca zgan ferḥen, ḍsan i 

ddunit, ḥemmlen ad zhun s ccna, aladɣa ilemẓiyen-nsen, akken tebɣu tili tegnit i 

ttidiren. Deg tmeɣriwin-nsen ḥemmlen ad yili ṭṭbel d lɣiḍa akked ubendayer.    

   Liḥala n tegnawt, deg tmurt n Leqbayel, aladɣa deg taddart n Malḥa, d tagrest i 

yettilin s waṭas, wala anebdu, tagrest d taqessḥant aṭas, asemmiḍ igezzem, ula d 

aman d zzit jemden, adfel, aḍu, lehwa, asigna aberkan. Aya yebder-it-id umaru deg 

tseddarin n yisebtar-a: 

 

«Tizeɣwin mbabbent ta ɣef ta, amzun uggadent tillas. D tagi i d taddart-is, i s-d-

yezzin d tasusmi, tezzer deg-s. Tigzirt tufrar-d seg waman, nettat tufrar-d seg wakal. 

Mnennin yexxamen, mnennin wulawen. Widak i s-igan lsas, seg tuggdi i d-nnulfan. 

Wa isenned ɣer wa, akken ad yekkes lweḥc, ar d-yuɣal laman, winna yennejlan. » 

sb 40 

«…Taddart meskint, ulac maḍi ttawil. Ar tura ur yekkis lhem nni n at zik. Ilefḍan! 

zgan xussen waman. Tillas! ulac trisiti…» sb 40 

«Tajmaɛt n taddart mačči d lberj buqamum am winna sulin di Tizi. D tazeqqa 

kan tamsarit. Ur d atemmu daɣen. Tebna s weblaḍ, tseqqef s uqermud aqbur. 

Tawwurt-is s wesɣar nni n wat zik, d tazurant, ur tettruẓu ur trekku. Annect n 

wergaz di teɣzi, ma di tehri tɛedda. Tajmaɛt ɣur-s ula d lmiḥrab. D yiwen wegnir 

akken deg-s 3 tdekkanin, fell-asen i tɣimin warrac werɛad nekcim tufiq n taddart. 

Berra, idis ufella metwal amalu, d timṣellit. Timṣellit d tadekkant, ahat 6 iɣallen 

teɣzi tehri. Fell-as i tẓallan, asmi llan wid ituben. Zik, werǧin teqqim d tilemt. Ɣas 

d igedrez am wassa, ad ilin wid yetẓallan. Tura, tuɣal i wurar: irgazen d tiddas, arrac 

d tuqqna d tuffra. Zik, ma yella win i d-irekben zzayla, mi d-yewweḍ ɣer da, ilaq 

ad d-yader. Mi ara d-yader akken bab-is, amzun d annuz i yunez. » sb 41/42 

«Taddart tebna di terga. « 4 yexxamen d utemmu », akken qqaren. Yekkat fell-

as leɣben, iɣum-itt akk, am buseṭtaf ɣef ibawen. Iban leɣben d imezgi ur d inebgi. 

Taddart n temḍelt, iɣelli-d igenni fell-as. Kra yeffren, assa ikad-d. Ziɣen aṭas n 

tzeɣwin htutint, iɣisan cerrgen leḥyuḍ, iqermuden d iceqfan. Yemɣi-d waffar d 

ubuneqqar deg wezrug. Tafat yečča-tt usigna, tafukt tbeddel tamurt. Tagrest tneqqer 

imdanen. Sebbken imetman deg yimi, akken tsebbek zzit di tecbalit. » sb 92 

          «Tudrin negrent. Ma lulen-d 20, tmetaten 7 neɣ 8. Tudrin ur timɣurent ara. Ixxamen 

useggas-a d wid n yilindi, d wid n qabel. Taddart deg-s 30 yexxamen, ur tzidin ur 

tenqasen. Yiwen ur ibennu di tmizar, adrum ur itembiwil, ur yetzad ur itenqas...» sb 101 

        «...taddart tetkad-d am tkemmict n wakal, ulac deg-s maḍi. Akkin agemmaḍ, amzun 

tsenned ɣer tzeɣwin, d timeqbert...» sb 131 

        «...- Teẓramt neɣ nndeh, acimi i s-semman Iɣil-Ufella, ɣas deg uxerduq i d-yusa?  

       Fiḥel ma turǧa ad as-d-rrent awal, tkemmel:  

-  Imezwura-nsen, zik mačči da i zedɣen. Seg ibudraren i d-usan. Taddart-nsen 

tamezwarut tella deg yiwen wedrar, ɣef yiɣil, qqaren-as Iɣil-Ufella...» sb 132 

«Tajmaɛt di tlemmast n taddart…tajmaɛt d tilemti-mi d asemmiḍ, wid ur 

nxeddem ara atenad nnig ukanun. Ma d wid ixeddmen banen. «Tajmaɛt d taqburt, 

tecfa-d asmi i d-tlul taddart. D tazeqqa teqdem maḍi. Zzint-as-d tdekkanin. Da i 

tɣimin yergazen tameddit. Da i ferrunt temsal. Zik da i tẓallan madden, tura tuɣal i 

tiddas. Tajmaɛt tewɛa aṭas, aḍu i d-isuḍenad yekk fell-as, ad yeddem tissi deg 

iqermuden-is snat neɣ 3 tikkal deg useggas i s-xeddmen tacemlit, tarran-as-d 

madden tiqit. Akka wicfan aya, akken bɣun xedmen madden, tajmaɛt werǧin i t-

teǧǧa tiqit» sb 173/174 

«Si tejmaɛt akkin, abrid d akessar. Tezrareg deg-s ɣas tagecrirt tetijjiq, tisegnit 

tenta dinna. Axxam-is yetkad-d agemmaḍ, tawwurt-is d tacibant…» sb 174 

« Zik asmi bdan bennun tudrin, tamurt-nneɣ d tiẓgi d umadaɣ. Qqaren llan 

isekla annect-ilaten, ulin deg yiggenni. Win isakkden tacwawt-nsen, ad as-teɣli 

tcacit. Tiẓegwin ččurent d lewḥuc, widak iseblaɛen imdanen. Ulac win ara 

yeffɣen iman-is seg taddart ɣer lexla. D tarbaɛt i ddukulen, neɣ ma ualc maḍi sin 

sin ; tawin yid-sen leslaḥ. Acu i d leslaḥ di tallit nni?  Wa itawi azduz, wa d 

amger, wa d tazzert. Llan wid itawin yid-nsen ṭbel d lɣiḍa. Di tallit-nni, ṭbel d 

lɣiḍa tikwal ugaren leslaḥ: lewḥuc taggaden-ten d axessar. Mi sen-slan, ama d 

izem, ama d aɣilas, ama d ajeɛbuḍ, yal wa ad yezzel s ifri-ines, tuffɣa ulac. Ula 

d teryul d iwaɣezniwen taggadent ṭbel d lɣiḍa. » sb 128 

« Ihi, asmi bdan salayen tudrin, mcawaṛen medden. Akken tella tudert ara tili 

lmut. Akken tella taddart ara tili tmeqbert. Xtaren-as tamnaṭ. Kra yeqqar-as deg 

usammer, akken ad seḥmun yeɣsan n at laxert. Kra yeqqar-as deg umalu akken ur 

ten-ineqq ara wezɣal, ad bbuḥrun wat laxert. Yiwen ur yebra i wawal-is, armi tekker 

gar-asen. Imenɣi yezga ɣef madden, di tallit nni. Nnuɣen armi llan wid yemmuten. 

Suɣen fell-asen. Seččen fell-asen, yuɣal d abrid ɣer temḍelt. Yenṭeq-d yiwen d acaraf, 

ɣas akken iḍelli nni ur t-id-iṣaḥ ara wawal. Yenna-yas: -Taddart werɛad tuli, nebda-ţ 

s idammen d iẓekwan! Tamnaṭ i sen-ilaqen ur teţili deg umalu, ur teţili deg usammer. 

Tamnaṭ i sen-ilaqen, ad tilli gar wallen-nneɣ. Ilaq ticki ara d-nekker ssbeḥ ad ten-

nwali. Tameddit, ticki ara d-nezzi s ixxamen, ilaq daɣen ad ten-nwali. Akka, ad zgen 

gar wallen-nneɣ, akken ad ten-id-netmektay. Akken ur ntettu laxert, d widak i ţ-

izedɣen. Ad nili nezga yid-sen. Dɣa, uɣen-as madden awal. Seg yimir nni tamnaṭ n 

tmeqbert d tmmurt-nneɣ werǧin teffir. Tezga ɣef webrid ufellaḥ, neɣ ɣef webrid n 

ssuq, neɣ ɣef win n tala. »...» sb 129/130 

                «...Tebna ɣef lqaɛa, akken bennun wat zik...» sb 158 

«Zik axxam, adaynin, takanna, tura axxam d snat n texxamin...» sb 160 

«Teḍra d Leqbayel msakit am widak yewwin deɛwessu tezga tesegririb deg-sen.» 

sb101 

«Amdan meskin sin iberdan i t-yurǧan: timeqbert neɣ anejli. Tamurt d laẓ i bab 

n wexxam d warraw-is. Anejli d teɣribt, d aɣrum d tuggdi. » sb 101 

«Teḍra d yelemẓyen am winna icummen cemma n Sidi-Ɛemmar. Mi d-tewweḍ 

tmudi ad yunag, aqbayli ur yessin yiwen. Am win i s-d-isuḍen d tmezzuɣt. Ur yessin 

baba-s neɣ yemma-s, ur yessin tamurt, ur yecliɛ di tferka...» sb 103 

             « ...aṭas n medden atenad akk di lexlawi » sb 147 

«Di lawan-a n tegrest, tferreq taddart ɣef sin: wid yesɛan d wid yenḥafen, wanag 

anebdu, ɛedlen akk medden tikli. » sb 13  

«Asmi llan imakaren, akka i sen-tfiqin imezdaɣ. Ɣer dderz-nsen. At taddart, yal 

wa s tikli-ines. Yal wa s usgeḥgeḥ-is. Yal wa s dderz-is. Awerdan ur yetwaṣser. » 

sb 40/41 

                « Taddart, ilaq akken llan medden ara tiliḍ. D taqḍiɛt izamaren, wa yetɛanad ɣer wa, ɣas 

ɣer wegrireb. » sb 44 

               « At taddart, am iyuzaḍ: zik i gganen, zik i takkin. Win yeɛyan meskin si leɛtab n wass, 

deg yiḍ am uzeqqur, itezzer di naddam. Akken ad yekker zik zik, ad yeɛnu ccɣel-is, ur 

t-id-iṣaḥ ad iɛiwez. Teḍra d medden am winna isegririben aẓru seg wedrar ɣer wayeḍ. 

Asgunfu ulac, rrebḥ ulac. Tidi ur teqqim, ikufan ur ččuren. » sb 63 

« Yiwen wass, imezdaɣ n yiwet taddart ffɣen ɣer teẓgi ad d-zedmen. Tagrest 

useggas nni izad deg-s usemmiḍ. Zik zik i ffɣen, ṭbel ansi k-yehwa ad as-d-tesleḍ, 

iɣerrez akken ilaq, i yiṭij yebda asṭenten, isaɣ tamurt. Mmɣen wat taddart nni armi 

d tiẓgi tuɣal d ayla-nsen. » sb 128 

« ...At taddart nnan-as: « Dayen i wassa, icaḍ-aɣ! » Ɛebban ayen i d-zedmen, 

ɛnan abrid n tuɣalin. » sb 129 

« ...tebna ɣef tukksa n sser. Wagi iqurreɛ ljar-is. Ljar-is daɣen iqurreɛ-it. Wa ur 

izeggel wa. Tuɣal tmeddurt d snesla, izaggen-is d imdanen, wa yurez ɣer wa, akken 

msennaden yexxamen di taddart...» sb 141 

« ...imezdaɣ-is ur mniɛen deg usemmiḍ, ur mniɛen deg wurɣu...» sb 149 

«Akken ara bdun medden tamegra, ad bdun aslaɣ n wennar. Tgent-as tiwizi 

tsednan: aslaɣ d ayla-nsent. Llant tid ara d-yawin leɣbar deg iqecwalen. Llant 

tɛebbajin, tidak itewlen, ad bdunt aslaɣ. Tikwal, ma ulac leḥzen di taddart, s 

ubendayer d ucewweq i tallent iman-nsent. Daɣen tiɣratin. » sb 155/156 

«Tibḥirt, ɣur-s 16 neɣ 17 isurifen teɣzi tehri. D tibḥirt n yiwen ufus. D anqac kan 

i tt-tenqec nettat s yiman-is, wanag taferka tkerrez asmi ggten iɛeggalen...» sb 76 

«D tibḥirt n yiwet tbaqit. Werɛad temɣi; acu, yebda waffar itali-tt...» sb 76 

«Abrid n Yiger-Usammer ixulef win n tala. Ad tekkeḍ ddaw-as, ad tawiḍ tama 

n zelmeḍ. Zik dagi, anida ferqen iberdan, i d annar. Deg-s i serwaten deg unebdu. 

Deg-s daɣen i tɣimin yelmeẓyen, tsummuren iṭij, ad teḥmu tedmert-nsen. Ad ẓzlen 

ɣef waffar neɣ ɣef iẓekwan, neɣ ad turaren tiddas. Mačči d tiddas kan i turaren, 

lewhi-nsen s abrid n tala, mi ara d-ḍillent tullas, ta tbubb-d asagem, ta tbubb-d 

aqettun usaɣur. Amzun bubbent deɛwessu. Nutni sikkiden deg-sent, tagi ur tesɛa 

ara aḍar, tagi rqiqet deg umeslux. Tagi tesɛa timmi, a wi yensan yid-s yiwen yiḍ. 

Ma d nutenti berrunt i wallen-nsent. Aɛekaz deffir lluḥ. Gar teqcict d weqcic, zik 

zik i tebda tneḥyaft. Zik d tura! »  sb 66 

« Ameɣbun d win ur nla taferka. Ɣas ulamma tamimuct kan teɣzi tehri. Akal, ur 

yettnuz ur irehhen, akka i ɣ-t-id-ǧǧan. Ɣas yelluẓ bab-is, akal ur irehhen ɣef 

uɛebbuḍ. Aɛebbuḍ itettu lxir, akal iceffu fell-as. » sb 61 

                «...Taferka n Leqbayel, tardast n wakal ɣef wecruf, tɛelleq gar yeɣzer d igenni. Tal 

tagrest, mi ara ggtent tḥemmalin, yetseggix cwiṭ deg-s. ẓzu neɣ qim, zreɛ neɣ qim, 

ssaba wicfan aya seg wasmi tbeddel tamurt. Amzun tedda lbaraka d yemɣaren. Ẓzu 

lgelba ad d-tefk rrabɛa. Ma tuɣ! » sb 61 

                «Tiferkiwin, tal ta s yisem-is. Ẓrant tal taferka wi t-ilan...» sb 147 

« Tagi d ayla n leflani, aseggas-a, tmeggel akken ilaq, yekkes akk agerrac, yerna 

yeẓza-t d ibawen... taferka-yinna agemmaḍ, n leflani. Seg wasmi yemmut meskin, 

atan tbuṛ, yerna mmi-s d ajenyur n tfellaḥt di Lezzayer. Yuɣ taɛrabt, ur teẓra acu 

tesɛa! Acu ara m-yexdem s tferka n Leqbayel.....Tiferkiwin-agi-nneɣ cfant i kra 

iɛeddan fell-aɣ. Acḥal d aḍar i yeddan fell-asent! Acḥal d tayuga i tent-yeddzen! 

Acḥal d tagersa i tent-icerrgen! Limer ad d-neṭgen seg iẓekwan-nsen ifellaḥen i tent-

ikezen d wid i tent-yeẓzan. Yili ur tafen ara anida ara bedden. Tal taferka s teqsiṭ-is. 

Zik, asmi ur ggiten ara medden, taferka tettaṭaf 8 neɣ 10 wussan n tyerza; ama di 

teɣzi ama di tehri, tikli n yiwwas, akken yella deg wawal. Yuɣal, simal teggten 

medden, akal ibeṭtu d tiferkiwin, tura tardast di tferka. Ula d tayerza fiḥel izgaren, s 

ugelzim kan i tmeggilen! Yerna limer ad d-nnejmaɛen akk widak yeffɣen taddart, s 

wid yellan di Fransa, s wid yellan di Mzeɣna, ur tafen ara medden anida ara ẓzun. 

Ahat ad myeččen gar-asen. Acu, ur teẓrid anida yella leṣlaḥ. » wagi akk d ameslay n 

Tḥemmut. » sb 147/148 

«Abrid n tala d ilem. Akka di tegrest, ulac tilawin deg-s, mačči am zik. Tura deg 

unebdu kan i tagment. Kecmen-d waman s ixxamen. Tfukk tɛekemt usagem xersum 

di tegrest, ma neggint tberninin deg wexxam, ɣas ma deg unebdu d asqwerqer, zgant 

kkawent. Fukkent tfexsa du tegrest, ifukk ḥafi deg wedfel. Qurrif. Agris. 4 neɣ 5 

tikkal i d-tagment msakit. Tifednan tterḍiqent, tuɣalent d tizegzawin, d nnila. » sb 

65 

  « Annar zik, asmi tegget tfellaḥt, tḥaraben medden fell-as. D lmecmel, d ayla n 

medden akk. Yiwen ur t-yeqqaz, yiwen ur yesrusuy deg-s ayen ara t-iḍuren am yeblaḍen 

n lebni neɣ iḍumman. Tḥadaren medden annar. Tqadaren aɛessas-is. Deg-s i serwaten 

medden deg unebdu, gar izegzawen d iquranen, ad nnejmeɛen fell-as wat taddart, ad t-

bḍun daɣen d nnuba. Win yebɣan ad yezwir, ad yendeh; win yebɣan ad yeggri, ad 

yendeh. » sb 155 

« Seg wasmi ara yesleɣ wennar, yiwen ur ileḥḥu fell-as, akken alamma tuzdag 

tirect taneggarut, mi ffɣent ssmayem, tizi n ḥertadem. Anebdu akk d ayla n wennar. 

» sb 156 

« Annar n taddart netta ur as-iruḥ wara. Tura yuɣal turaren deg-s warrac. Simal 

simal teggten fell-as....mi imed kan cwiṭ weqcic, yemma-s ad t-id-tceggeɛ ɣer 

wennar. Din ad yazzel, din ad yurar. Annar i warrac kan, tiḥdayin ad rebbint wiyiḍ, 

widak mazal di tatalt. Assa atan annar teɣli-d fell-as talwit. Ad as-tiniḍ ulac aqcic 

di taddart...» sb 157 

« Daɣen ticki ara teḥmu tegnit, d tameɣra neɣ d anecreḥ, deg ifassen daɣen i 

kkaten. Afus, di tmeɣra, yedda d ubendayer neɣ d ṭbel. Ulac tameɣra ideg ulac afus. 

» sb 53 

« Ilmeẓyen, di ccna, aṭas deg-sen ur bran i tinna imezwura. Ccna tezdeɣ yal imir n 

tmeddurt-nsen. Ama d tameɣra, ama d tamḍelt, ama d unag, taɣect ad d-tarew ccna n 

lferḥ, neɣ ccna n lqerḥ, neɣ ccna n tikli: tezga ccna, mi ara ilin gar-asen, akken tebɣu tili 

tegnit. Ɣas tagnit tegzem-asen ifadden, ɣef uɛebbuḍ i teḥruruden. Ɣas temmundel tmuɣli, 

yerreẓ wedrar ufud, ddunit-a mačči d mm tẓidanin. D tiqriḥin i d-tesugut. Ilmeẓyen-nneɣ 

zgan di ccna, akken i t-id-yeǧǧa yiwen: « Ɣurwat agdud icennun». » sb 53/54 

« ...Ččan lferḥ. Teḍra yid-sen am warrac. Taḍsa anecreḥ. Amzun wissen acu i d-sulin. 

» sb 178 

« ...Dagi teḍsa d uqeṣser tgellden, uɣen akk taqaɛet. Wa isawal i wa, wa icennu. 

“Zwi-tt, rwi-tt”. Wa yettmeslay i wa s zzhir d ameqran...» sb 203 

«Tamurt, d arraw-is i s-ibennun tamusni: cwiṭ cwiṭ, aseggas deffir wayeḍ, lqern 

deffir wayeḍ, ayen walant wallen, ayen xeznen wulawen, ad t-jerḍen ifassen. Allaɣ 

ur t-tezdiɣ tatut. Ma d nekkni iɣunzan tira, nettu ula d asekkil. D tineri i d amezruy-

nneɣ, d ilem i ideg nezzer. » sb 57 

«Nniqal nemmeɣ deg tillas n at war imawlan, n at war iẓuran. Nuɣal nemlal d 

usulef. Ɣas asekkil yemḥa deg wallaɣ, d aktay kan yeddem ufexxar. Asekkil yuɣal 

d awal, seg yimi ɣer yimi, seg yimi ɣer umezzuɣ. Tuɣal tmusni seg yimi ɣer 

tmezzuɣt. Zzman izerri, imawen sawalen, imezzuɣen serwaten. Akken, armi cwiṭ 

yekkaw yimi, yuɣal d ablaḍ. Amezzuɣ netta yezga yettṣennit, win i s-d-isuḍen kra 

ad t-yamen. Tuɣal tmusni-nneɣ si tmezzuɣt ɣer tmezzuɣt. Ɣas akken allaɣ yekref, 

yezga d amɛebber netta d buberrak. Aṭas d imenɣi! » sb 57/58 

«Buberrak yeɣli ɣef wallaɣ yeggull deg-s, yetsuḍu-yas ayen i s-yehwan. Aṭas i 

nnuɣen, aseggas deffir wayeḍ, la sennin leqrun. Ar iḍa temɛebbaren. Iles yebda 

itembiwil, yuki-d seg umeɣrud. Yendeh ɣer ufus ula d netta yebda ambiwel. Yebda 

itaddam tira. Yuɣal-d usekkil. Neǧǧa astewtew. Asmi yiwen yiles kan i d-ineṭqen, 

tewɛerfell-as tegnit, ddan-tt fell-as, rejmen-t ula s yeblaḍen, qqnen-t, gezmen-t, 

ččan-t yeqjan. Tura ilsawen akk atenad ad d-takkin, la tḥemmu rreḥba, yeɛmer ssuq 

di tudrin. Ilsawen snedhen ifassen, ifassen snedhen iɣunam, iɣunam ddmen asekkil. 

Buberrak yebda aceqqeq, ifessex am wegris nnig welma mi ara d-iḍill yiṭij. Ad 

yekker wallaɣ seg umeɣrud, ad ggtent tektiwin. La ɣ-d-tettuɣal tmussni. D tanafa 

kan i tesɛedda, zriɣ ur aɣ-teǧǧa ara; ɣas tanafa ɣezzifet. » sb 58 

«...ameslay n Lexwni mačči am win n Muḥend-Ameẓyan. Netta yugar-it di 

leɛmer, yeccuref, yeɣra, yerna yessen taqbaylit akken ilaq. Yuɣ tameslayt. Ameslay 

n Muḥend-Ameẓyan am yeɣzer mi ara d-yenfel, kra i d-yufa sdat-s ad t-yeddem...» 

sb 178 

«Berra, tura yeɣli-d yiḍ. Tadamcact ulac maḍi di tmurt-nneɣ, tugeţ deg wussan-

a umerḍil, gar yennayer d furar. Zik zik i d-iɣelli yiḍ. Uḍan ɣezzifen, ur d-itali ara 

wass alamma tkerheḍ iman-ik. Zik zik i gganen medden, ussu imenneɛ deg 

usemmiḍ. Lḥasun, tagrest yiwen ur t-iḥemmel. Teseɣlay-d tuggdi ɣef yemdanen. 

Aḍu gar lejqayeq d ashurru, am tejlibt n tfiɣar. Ggigmen lmal udaynin d wid n lexla. 

Uccanen, limer mačči d laẓ i ten-id-itawin alamma d leḥwari, ad as-tiniḍ ǧǧan 

tamurt  : ulac askeɛwew. Iɣelli-d usemmiḍ, igezzem am tefrut. » sb 13 

« Asemmiḍ n tmurt-nneɣ, aṭas ɣilen d akellex. Sebbken waman deg iɣeẓran, 

tsebbek zzit di leqsuḍ...» sb 13 

                «Berra tezdeɣ tsusmi. Amar d adfel. Aḍu nni i d-ibegsen kra yekka wass, atan yekbel. 

Ass aneggaru di yennayer, yekkat-d wedfel. D amerḍil.» sb 15 

«Berra yewwi ugeffur, ma d aneznaz yezga yekkat. D arqaq maḍi. Yelha i wakal. 

Lehwa tarqaqt tkeccem akal, ad tsew tmurt alamma teṛwa...» sb 50 

«Tura, atan yewwi ugeffur. Asigna yeffel metwal adrar. Ahat ad yelhu lḥal. 

Agemmaḍ akkin metwal At Yeǧǧer, tebda tafukt tettlal-d.» sb 60 

«Amenzu di cebrari, asemmiḍ-is d amxalef. Tesbek zzit deg wecbali, sebken 

imetman deg yimi. Gersen waman deg iɣeẓran daɣen sbekken tikli, uɣalen d 

ijenwiyen.» sb 112 

«Tamurt ula d nettat tekcem di cebrari-ines. Teɣli-d fell-as tesmeḍ, yeqqur wul-

is. Tuccent di teẓgi tekcem deg yefri-s, tekbel iman-is. Akka daɣ tamurt, tekbel iman-

is, tegres. Wissen melmi ara d-tuɣal tafukt.» sb 113 

                «Ɣas akka asemmiḍ igezzem, asigna am wakken yufrar kra. Aneznaz nni i d-

yesmiqiyen, ad as-tiniḍ iruḥ yewwi. Cwiṭ n tafukt ad d-tettali. Ass qrib ad izeggen.» 

sb 114 

                 «...Tifednan la tiẓzifent seg usemmiḍ, idammen isebken...» sb 132 

«...Tikwal ad d-iḍil yiṭij amzun iturar «tuqqna-tuffra», neɣ isiɛziz iman-is. Akka 

cebrari am win iɣeẓzan lebṣel, ur iban yeḍsa, ur iban yeţru. Deg yiḍ, ad as-tiniḍ yeɣli-

d igenni seg wakken i d-ţmirin waman d webruri. Tura akka ad as-tiniḍ tufrar cwiṭ 

tegnewt, ma d azizwu yemzer ad d-yeglu s wedfel...» sb 133 

                «... d asemmiḍ berra. Abrid ɣer lbiru ɣas akken ur yebɛid ara, ilaq-as ad yeffeɣ s 

azniq. Ageffur tura ur yekkat ara, ma d asemmiḍ igezzem...» sb 135 



Ixf I                         Tamurt n Leqbayel, tadra n tudrin akked tgensas-nsent 

47 
 

              «Agemmaḍ metwal Tamguṭ, adfel yesbur i wedrar. Asigna d aberkan, ibubb-d aman...» 

sb 148 

                « ...ɣas asemmiḍ n cebrari isebbek axlul di tenzar...» sb 143 

« ...di tegrest, yettsuḍu-d deg-s yiwen waḍu d asemmaḍ, ineqqer igelman, itaweḍ 

alamma d iɣsan» sb 149 

« ...asigna ibubb-d ayen iwumi ur yezmir...» sb 176 

« ...aḍu uzaɣar am ujenwi. Igenni yellemlem s usigna d aberkan ibubb-d agefur; 

ahat maḍi ad d-yeglu s wedfel...» sb 188 

« Berra, iqubel-iten-d uceylaḍ. Asemmiḍ igezzem am tefrut, itaweḍ alamma d 

iɣsan...» sb 226 

« ...- Dayen! D tidett, asemmiḍ n wassa igezzem! 

- Yak assa d amerdil. Ilaq ad d-yeglu s wedfel ɣas ulamma d taberriṭ n yeɣsi. Adfel 

amerḍil ineqq abeɛɛuc deg wakal, yelha i tfellaḥt. Deg yiḍ-a, ahat ad iwet. Di luzin, 

mi ara yili akka usemmiḍ, meqqar seḥmuyen-t, neɣ nndeh. » sb 230/231 

1.2. Lecɣal n wat taddart  

 

At taddart, ulac win i yeqqimen war axeddim, anagar izawaliyen, yal yiwen yeṭṭef 

amkan-is n lexdma, am urgaz, am tmeṭṭut, ulac amgired gar-asen. Yerna amur 

ameqqran, ɣas ma ur ufan ara axeddim s ugerdas-nsen, xeddmen ayen ufan kan, 

iwakken ad d-awin lqut i twaculin-nsen.  

     Irgazen n taddart, yal yiwen deg wacu yecɣel iman-is, llan wid yesmenyifen ad 

xedmen deg tmurt lɣerba, d wid ixeddmen deg luzin, lmina, imi dinna i yettili lexlas 

aṭas, llan wid yesɛan agerdas, maca xeddmen tafellaḥt neɣ anqec deg tbeḥirin atg.  

Ma wid ur d-nufi ara maḍi axeddim, ttarran-tt i usnuzu n lkawkaw deg yiberdan, 

lxedma deg leqhawi atg.  

    Ula d tilawin n taddart, sɛant axeddim, maca yemgarad cwiṭ ɣef lecɣal n urgaz, 

imi llant kra n tlawin lecɣalat-nsent yebḍa ɣef sin leṣnaf, wid daxel n uxxam, d wid 

berra n uxxam, akken llant tid yeṭṭfen yiwen gar lecɣal-ayi. Lecɣal i idumen ɣur-sent 

d wid n uxxam, am uheggi n usawen, tarda n yiceṭṭiḍen, aheggi n lqut, tizedyet, 

lexyaḍa, aṛebbi n yiɣersiwen atg. Akken daɣen i xeddment lecɣal n berra, ttɛawanent-

d irgazen-nsent d yimawalan-nsent, am tfellaḥt, aneqec, aslaɣ, tukksa n lmal, lbiru, 

tira n tebratin atg. Annect-a yuder-it-id Ɛmer Mezdad deg tseddarin n yisbtar-a: 

 

« Imɣaren, ulac. Irgazen-nneɣ ma menɛen si tizi n temẓi, sawaḍen 40 neɣ 50 iseggasen, 

syin tawin-d aṭan si lɣerba: wid ixedmen di lmina, turin-nsen meččent; wid ixedmen deg 

izulixen, twaten-d s karaf. Aṭan mačči yiwen, d lehlak ixeddamen, d lehlak igellilen. Mi d-

wwḍen ɣer taddart, aseggas neɣ sin, ad awin abrid n tmeqbert. Seg tillas ɣer tillas. Seg wemruj 

n ddunit ɣer win n laxert. Si laxert ɣer tayeḍ. Segmi i d-kkren d agrireb. Irgazen-nneɣ msakit. 

Wissen anwa i ɣ-yedɛan. Yerna iḥuza» sb 14 

               «Akka tafellaḥt n Leqbayel. Rrbeḥ yecrek ma d taxessart aha. » sb 18 

              «Kkren unagen ɣer Fransa. Netta, i-mi meẓzi, yufa-d amḍiq di lmina...»sb 18 

«...yesnuzu kawkaw deg iberdan...» sb 18 

                   «Ɣas negren ifellaḥen di taddart. Amur ameqran atan di lɣerba, wid i d-yeggran neɣlen ɣer 

Teɛja, ufan axeddim di luzin. ufan iman-nsen dinna. Adrim yella, axeddim mačči berra, 

yentel ɣef wurɣu d igefran.  La qqaren kra ara imagen s tamacint. Nutni ur taddamen, ur 

srusun. Zgan ddurin. Mačči am ufellaḥ, ma d ageffur fell-as, ma d iṭij fell-as. Anebdu 

iḍur-it, tagrest terna-yas. Ssaba, ha tella, ha ulac. Ma d axeddim n luzin, yal aggur deg-s 

ssaba. Ma ur teɣna teṣser. Xdem neɣ qim. » sb 51 

«Azger n tyerza, aṭas i sawalen fell-as ifellaḥen. Seg wasmi ara imed, yewweḍd 

agenduz, i beddunt fell-as tquranin...» sb 69 

                «...akka i teṭentun tessirt i d-yeẓzad timẓin d yirden, asmi yella d amecṭuḥ. Tissirt n Si-

Meqran n Taddart-Umalu. Tusa-d ɣef webrid ukerrus. Dinna akk i ẓzaden medden, ulac 

tissirt nniḍen di lɛerc. Zik i d-itenkar, yemma-s ad as-tɛebbi i weɣyul. Taylewt sya, tayeḍ 

sya. Tikwal, tayeḍ di tlemmast, sufella n tbarda. » sb 80 

«...Ɣas amdan yugi luzin, neɣ tafellaḥt, neɣ tanezzuɣt, yezmer ad isentel iman-

is anida nniḍen. Yezmer ad yeḍfer abrid n tẓuri, ad yuɣal d anaẓur, ad yezzer deg-s 

tuggdi d uqelleq i t-izedɣen. Ad yaf iman-is. Yal mi ara d-isufeɣ kra, ad k-awin 

medden d awal. Ad as-qqaren yeḍfer tidak n ccwaṭen. Da i tent-nuɣ, nekkni s wi. 

Armi nuɣal akk d izamaren. » sb 82 

«Acu, axeddim ur d aɣrum kan. Yes-s i itaɣ wergaz amkan-is gar medden. Mačči 

am win ixeddmen am win ur nxeddem. Amezwaru, yezdi iman-is, yerna isuli ccan 

imawlan-is, ččan ṛwan, yekkes fell-asen lḥif; ma d wis sin, yekkat fell-as uzaylal...» sb 

82 

                «Yella yiwen di taddart, asmi i d-yewwi le Bac, yekcem anida ara yissin agesrer, ad d-

yeffeɣ d agasrar, d aneqqac. Rran-t medden d ihwah. Baba-s ur as-ǧǧan ara ad yeqqim 

di tejmaɛt...» sb 83 

«Mi ara yeqqim di lkantina neɣ di lqahwa, ad yeɛmer rreḥba umeslay. Di tejmaɛt 

n taddart daɣen, ittaf iman-is. Di taddart ayen i s-yehwan yini-t, ulac tuggdi, ma 

dagi di luzin aṭas n widak i t-isikkiden s yir tamuɣli...» sb 85 

«Lxewni yeɣra armi yecɛaf, ɣur-s agerdas n leḥsab, di temdint n Lezzayer i t-id-

yeqleɛ, asmi akken teswa tɣuri, mačči am tura, wigi i d-sufuɣen ur ẓran anida ara 

ffɣen, ama s trumit ama s teɛrabt. Ula d tamaziɣt, ssnen kan tinna n ccna d ccḍeḥ, 

tinna n “ḥemmleɣ-ţ tḥemmel-iyi, baba-s yugi-yi.” Agerdas ad t-id-awin, tamussni 

ulac. Lxewni, zik yella ixeddem d lbiru. Armi d yiwen wass, ufan-as-d tasebba, 

gren-t ɣer lkantina...» sb 109 

                «...imeksawen ur tewten, akraren ur xsiren...» sb 126 

« Abrid ɣer lbiru ɣas akken ur yebɛid ara, ilaq-as ad yeffeɣ s azniq...» sb 135 

« Akka i d-yufa iman-is di luzin. Asmi teldi, d netta i d amezwaru...» sb 139 

« ...yerna mmi-s d ajenyur n tfellaḥt di Lezzayer. Yuɣ taɛrabt, ur teẓra acu tesɛa! Acu 

ara m-yexdem s tferka n Leqbayel...» sb 147 

« - Tiferkiwin-agi-nneɣ cfant i kra iɛeddan fell-aɣ. Acḥal d aḍar i yeddan fell-asent ! 

Acḥal d tayuga i tent-yeddzen! Acḥal d tagersa i tent-icerrgen! Limer ad d-neṭgen seg 

iẓekwan-nsen ifellaḥen i tent-ikezen d wid i tent-yeẓzan, yili ur tafen ara anida ara 

bedden. Tal taferka s teqsiṭ-is...» sb 147/148 

« ...akken i kecmen ɣer lmina di temdint n Lille. Ddeqs i xedmen din, Fransa ẓerren-

t-id kan seg ddaw tmurt...» sb 150 

«Asmi tebda lgirra, irgazen akk ffɣen i taddart, tedda yid-sen tfellaḥt d 

userwet...Asmi tefra, wid i d-yuɣalen, ama seg umadaɣ ama si lɣerba. Amzun rrẓen 

ifassen-nsen, tafellaḥt d userwet ɛerqen-asen. Gren akk iman-nsen anida nniḍen. Wa 

yerra-t i tiɣin d wesnuzu, wa iger iman-is ɣer lbiru, wa yerra-t i leqhawi. Lḥasun 

sentellen akk iman-nsen. Kukran akal d tyerza. Kukran amger d userwet. Nnuɣen ɣef 

wakal-a, mmuten fell-as, d tidet...» sb 156 

« ...teɣli-d tsusmi ɣef luzin. Tasusmi n yemdanen kan, timacinin zgant d 

ashurru...widak ad ffɣen, wiyiḍ ad aɣen amḍiq-nsen alamma d 9 n yiḍ, ar d-tekcem 

terbaɛt tis 3. Am yiḍ am uzal, asgunfu ulac, ẓzdiḥ n tmacinin d win ifadden. Afellaḥ 

dayen leqqmen-as tamacint...» sb 188 

« Winna ixeddmen deg ukuntwar yeddem-it di tmezzuɣt, yesla-yas. D netta i d 

amɛellem...zik yella ixeddem di Fransa...» sb 205 

                    «Tamurt-nneɣ akka ɣur-s d tannumi. Tset arraw-is, am uwaɣezniw neɣ yir taqjunt. 

Akka taddart-a, segmi i s-d-tecfa i t-iɛemren. Taddart teggumma ad timɣur, ula d 

yiwen wexxam ur d-yerna. 30 yexxamen asmi yebda lqern, 30 yexxamen aseggas-

a. Wa yenɣa-t bujḥiṭ, wa yenɣa-t laẓ, wa yenɣa-t nnif, wa tenɣa-t tmenǧert, wa 

yenɣa-t ṭrad. Yal wa amek i s-teččur, acu kan mačči d imɣaren i yetmetaten. Ulac 

imɣaren da, akken i truḥun d igeḍman, d ilmeẓyen. Ulac imɣaren, ma d timɣarin 

ggtent. Tilawin, nutenti, sennint iseggasen akken sennint iɛeqqayen deg wezrar. 

Aḥlil! Tɣimint-d i twaɣyin. Ta temḍel sin, ta temḍel 3, ta 4. Ggerrint-d i nngaḥi d 

wussan iberkanen. Dɣa deg wussan-a n tegrest, ma teffeɣ-d tafukt, ad tent-tafeḍ deg 

wennar i yiṭij. Tsummrent. Sbecbucent. D tifermacin. Taṭucin d tideɛmamacin. D 

tukmicin. Acu n lebsa, acu n lḥala. Ta tetani-d i ta, neɣ stewtiwent gar-asent. » sb 

14 

«Tamurt ma tset arraw-is, yessi-s d aɛsar i tent-tɛesser. Liḥala n tmettut i yiman-is, 

akken texdem ur tettɛeddi ara. Mi ara tili ɣer imawlan tḥadaren taqcict am wakken 

beqqun ad tfares cwiṭ n lehna skud ur teffeɣ. Mi teqqen tabniqt, am wezger yeqnen 

azaglu. Ad t-terr i ddel d tɛekmin. Ur t-id-iṣaḥ yiḍes ar d yali wass. Ur t-id-iṣaḥ ad terr 

awal ma ur t-yeɛjib. Tadist deffir tayeḍ, dderya d inilban, am lbaṭata, wa ur ireffed wa. 

Tamɣart d wemɣar si tama, ad tneẓman fell-as. Tilewsatin si tama nniḍen, dderz-nsent 

ad yesnunnut aṭas d aseggas. Akken ara tɣil ddunit qrib ad as-d-teḍs, mi jewǧent akk 

tlewsatin, imɣaren wwḍen amkan-nsen, imiren i d-teɣli txeṣṣart taneggarut, yerna ur 

tebna fell-as. » sb 15 

«...Ussan-a ugeffur. Tikkwal, Wrida at Ɛli tetakk-as yelli-s tettḥami-t, acu deg 

unebdu kan. Teqqar di lysi. Taqcict tettwel aṭas, yerna yers leɛqel-is. Ccɣel n uxxam 

akk d win n berra. » sb 29 

«Tidak wuɣur llant teslatin, ahat mačči d nuteni i yetḍummun. Yetnefsusi cwiṭ 

leɛtab fell-asent. Akka i qqaren zik, ma d tura kra din ibeddel. Ula d tislatin n tura 

beddlent. D timɣarin i itegririben fell-asent. Ḥemmlent taguni alamma d azal...» sb 

48 

«...Aṭas i tṛebba tistan, tura teggra-d deg yewtal. Ula d ikerri n lɛid tura mačči 

d ameɛluf...» sb 52 

«...Mi ara d-ḍillent tullas, ta tbubb-d asagem, ta tbubb-d aqettun usaɣur. Amzun 

bubbent deɛwessu. Nutni sikkiden deg-sent, tagi ur tesɛa ara aḍar, tagi rqiqet deg 

umeslux. Tagi tesɛa timmi, a wi yensan yid-s yiwen yiḍ. Ma d nutenti berrunt i 

wallen-nsent. Aɛekaz deffir lluḥ...» sb 66 

«...tislit, ad d-tekk d tiseɣlit i wexxam-im. Ad tili amzun d yelli-m. Yes-s ad 

ireṣsi mmi-m. Ad yexḍu i tlufa-yagi i ɣ-d-yezzin. Ma teɣliḍ, ad kem-terfeḍ...» sb 

90/91 

«...Tgent-as tiwizi tsednan: aslaɣ d ayla-nsent. Llant tid ara d-yawin leɣbar deg 

iqecwalen. Llant tɛebbajin, tidak itewlen, ad bdunt aslaɣ...» sb 155/156 

« Mi swant lqahwa, tekker Tḥemmut tesared ifenjalen. Syin tesmendeg i tmess 

abrid nniḍen. Terna-yas isɣaren iḥeḍmen akken ad teṭtef di tqejmurt n teslent...» sb 

161 

« ...tidak ixeddmen di lbiru. Am tsekkrin gar igerfiwen. Iceṭṭiḍen-nsent d 

iberqacen, tegget tiɣmi...» sb 188 

« Tawes txeddem di lbiru si 8 alamma d jjuǧ n tmeddit. Si jjuǧ d asawen, fkan-as 

tesriḥ ɣer l’UNFA. Tettakk tamusni-ines d tezmert-is i tlawin, yessetma-s. Tettaru-

yasent tibratin, tettweṣsi-tent, temmal-asent iberdan di tillas n ddunit-a ideg zzrent...» 

sb 191 

« ...mi d 4, ad aliɣ s axxam, ad ceɣleɣ d imensi. Ad sirdeɣ kra iceṭṭiḍen-iw, ad 

rnuɣ wid n watmaten-iw, d wid n baba. Syin, ilaq ad sizdgeɣ akk lḥala, alamma 

yewwa imensi. Mi ččan ṛwan, nek d nnuba-w, d taneggarut. Imiren ad asen-d-ssuɣ, 

akken ma llan. Di lqaɛa i neggan. Ɣur-neɣ d ddiq, snat n texxamin, 13 iɛeggalen. 

Mi sen-d-ssiɣ, ilaq ad heggiɣ imekli i uzekka, yemma ur tezmir ara ad d-teseww. 

Ur tettwali ara mliḥ, 4 iseggasen aya segmi t-yeǧǧa yeẓri. Mi kfiɣ aheggi imekli, 

tikwal ɛennuɣ kra yellan yeqqers ad t-xiḍeɣ, ama d aserwal ama d aqacir. Imiren ad 

ṭṭseɣ, ma yusa-d naddam...ssbeḥ ad d-kkreɣ zik, akken ad d-afen lqahwa tewwa. Ad 

asen-d-seḥmuɣ aman, ur siriden ara s waman isemmaḍen. » sb 194 

«Tilewsatin teffɣent yiwet yiwet ɣer yexxamen-nsent. Acu, ɣas akken ɣur-sent 

dderya zgant ɣer «mamma», ẓẓant nnig ukanun, ẓẓant s tiqqad. Di taddart akk i 

jewǧent, ur teffɣent ara deg wexxam, am nuteni am warraw-nsent...» sb 146 

2. Lgirra 

 

    Tamsalt n lgirra, deg tmurt n Leqbayel, tewweḍ armi d tuddar n Leqbayel, 

tḥuza-ten mačči d kra, aṭas i yemmuten, ǧǧlent tlawin, ggujlen warrac d teqcicin, 

uzzlen yidammen deg lqaɛa. Aṭas n yimnekcamen i d-yerzan am yirumiyen, 

iṭerkiyen...atg. Akal n Leqbayel yuɣal d idammen deg umkan n waman, aṭas i 

yemmuten s laẓ, s waṭṭanen, imnekcamen xedmen ula d akal n tmurt n Leqbayel, ma 

d Leqbayel qqimen ttwalin s wallen kan, ur zmiren ad xedmen ula d acemma. 

     Deg taddart n Malḥa, akken i tella tudert i tella lmut s tugget, ugar n wussan n 

lgirra, yerna d ilemẓiyen i yettmettaten s waṭas. Lmut tessawal i nnger n tuddrin, 

Taḥemmut segmi tebda ameslay ɣef lmut, tugi ad teḥbes, tḥekku-yas i Malḥa, ɣef 

lmut i ten-iḥuzan deg talliyin-nni mi tella d tilemẓit, anda deg lawan-nni yuget lmut 

i d-yekkan seg lgirra n Fransa.  

     Ulac axxam ur d-terzi lmut ɣur-s, aleqqaq, awessar, lmut ur teɛdil ara, ma 

terza-d tgellu ula s yileqqaen. Timental banent, llan wid yemmuten s waṭṭan, wid 

yeqqes uzrem atg. Aṭṭanen-ayi d amnekcum arumi i ten-id-yewwin ɣer tmurt-nneɣ, 

d nutni i d-timentel n lmut n waṭas n warraw n Leqbayel. Annect-a akk yeffeɣ-d seg 

yimi n Tḥemmut i Malḥa, d nettat i yesɛan isallen ɣef tmurt-is akked d taddart-is d 

wayen yeḍran deg-s. D ayen i d-yebder Ɛmer Mezdad deg tseddarin n yisebtar-a: 

 



Ixf I                         Tamurt n Leqbayel, tadra n tudrin akked tgensas-nsent 

53 
 

«Tekker lgirra. Ɣef medden akk, akka i la qqaren mi akka tefra: aṭas i teserbeḥ 

taggara. Ma d nettat teqqed-itt. Lgirra ɣef medden akk, acu tiyita anagar kra i t-

yeččan. Twet-iten akken ur d-tenkaren. Terẓa-yasen ifer. D afeddix ur ntejji. Tuǧǧla 

n temẓi, a lɣaci, ulac taluft i t-yecban. » sb 15 

               «Lgirra ɣef medden akk i tɛedda. Akka i la qqaren wigi isalayen ixxamen, mi tmuqleḍ 

tazeqqa-nsen ad ak-teɣli tcacit, ulin deg igenni acḥal d leɛli. Lebruj sulin widak 

isentellen tiqerray-nsen ussan nni n rrɛud d lbarud. Widak iteffren deffir tsebbalt 

neɣ deffir tedmarin n Jacqueline, dihin di Fransa. Neɣ di Tunes akk d Tetunsiyin. 

Mačči anagar nettat i yeǧǧlen, mačči anagar arraw-is i yeggujlen. D tidett! 

Aqedruref i teqqedruref ur yezmir yiwen ad t-yektil. » sb 16 

«...Ula d lgirra-yagi-nneɣ akka i d-tebda, asmi tefra tin n Walman. Isefra. Ccna. 

Zzmamat. Awalen ijdiden. Ad t-isufeɣ Rebbi ɣer lxir kan, wamma taswiɛt-a ad d-teglu 

s kra. Yerna ma yella kra yellan, tagi d taneggarut! Wa ur imeṭṭel wa! Asmi d Irumyen, 

ikad webrid i medden. Nutni banen, nekkni nban. Ur nɛedil iles, ur nɛedil ddin. Yal 

wa yeɛqel wid-is, yedda yid-sen. » sb 62 

                «Azaɣar-a n Teɛja si zik d ayla imesdurar. Deg-s zerrɛen irden timẓin. D netta i sen-

itekksen laẓ, degmi yezga fell-as imenɣi. Imnekcam faqen i wazal-is, ẓran d netta i 

d takufit idurar. Win i t-yeṭṭfen, yeṭṭef-iten. Asmi i d-yekcem Uṭerki, 10 iseggasen 

d imenɣi, taɣzut ur tekriz, kra din ibuṛ. Azaɣar ideg tegget tfellaḥt yuɣal d aḥriq. 

Aṭas i yeswa idammen, netta zik izdeɣ-it laman; 10 iseggasen n rriba d tillas, yiwen 

ur t-yezriɛ. Yeɣli-d laẓ ɣef imesdurar! Aṭas i yemmuten. Wa ur imeṭṭel wa! Aṭerki, 

netta, ur iḥar ur yelluẓ, yettraǧu ad as-nesuter laman. Iceggeɛ-d iberraḥen-is ɣef 

leswaq n Ssebt, n Berj-ssbeɛ d Mnayel, qqaren i medden: « ilaq ad d-tuɣalem s 

abrid, d inselmen akk i nella, d atmaten, lumma-nneɣ yiwet, sselṭan-nneɣ yiwen, 

netta d Aṭerki! » Dɣa tagi n sselṭan, Leqbayel ur as-zmiren. Aṭas i yemmuten s laẓ 

di tudrin. Laẓ yegla-d s terka. Tenger tmurt armi qrib teqqim d tilemt. Armi d asmi 

mlalen leɛrac, sdukklen iman-nsen, semman i yiwen d lamin n lumna, uggaɣ n at 

Jennad neɣ ma Iɣebriwen. Yeǧǧa Uṭerki azaɣar, yuggad acu i d-yettlalen di tdukli 

n tudrin! » sb 58/59 

                   «Asmi i d-tekcem Fransa, acu i deg ara ɣ-tḥerrem? D azaɣar. Tebḍa-t am teqrist n 

weɣrum, tefka-t i tarwa-s nettat. Ma d Leqbayel tmuqulen, acu terẓa-ten taruẓi n 

tidett. Irden tunagen akkin i lebḥer. Deg tudrin, imi ukufi tezḍa-t tissisit. Asmi ffɣen 

irumyen, kkren-d widak-agi-nneɣ. Tamurt ad as-yekkes laẓ dayenni. Ad ṛwun akk 

medden. Mi ṛwan, imiren ara ishilen i wenhar. Acu, aṭas i yekkat laẓ s aqerru, 

ceffun! Wid-nneɣ ɛnan azaɣar, kerzen-t akk. Nekkni nɣil d azraɛ ara t-zerɛen! 

Ziɣen, i bennu. Azaɣar meskin yettwagzer akk. Si tizi armi d tizi, ssiman d ugudrun. 

Afellaḥ teǧǧa-t tfellaḥt, yuɣal d amɣid. Ddac-ddac, luzinat ad d-tifrirent 20 

iseggasen aya. Nniqel tḍillint-d ur d-keccment, akken qqaren. Ma d tura ad d-

sufuɣent iqezdiren, tinaɛurin, igerwazen, icettiḍen...» sb 59 

«Asmi tefra lgirra, ulawen ceqqfen, ddreɣent wallen, rkan ikesman di tẓegwa; 

ɣilen medden ad asen-d-yeggri liser. Ad ifakk unejli, temrit di tmura n medden. Ziɣ, 

imir nni i tebda teɣribt n tideţ. Akken kan ffɣen irumyen, ḍefren-ten Leqbayel, ddan 

deg ijufar-nsen. Ǧǧan-d tamurt d tilemt. Di lgirra, ǧǧan tamurt akken ad nnaɣen 

Fransa; mi tfukk lgirra, ǧǧan tamurt akken ad xemmsen di Fransa. Degmi qqaren: 

tirga mxalfa. Llan wid yellan deg umadaɣ menɛen si lmut; asmi akken isusem 

ukerṭuc, ṭṭfen abrid-nsen, wa ɣer Mursilya, wa ɣer Paris, aṭas i yemmuten wa di 

lmina, wa deg ucanṭi, wa deg webrid. Targit turew-d axerri. Wehmen ula widak 

ẓẓɛen si Tmurt: « Amek iḍelli tesuffɣem-aɣ-d s idammen, tura teɣlim-d fell-aɣ d 

zzerzur! » Akka i teḍra d Belɛid. » sb 102 

«...Widak yemden cwiṭ trun fell-asen medden, i-mi uɣen yid-sen tannumi. Yerna 

nniqal wwḍen tizi n rrbeḥ. Acu taggaden medden maḍi, d aṭṭan n tusut. Ɣef wakken 

i d-ḥekkun, aṭṭan-a zik ulac-it di tmurt-nneɣ. D irumyen id-yeglan yes-s d tarzeft 

isengaren. Ayen nɣan yes-s di Leqbayel d ayen ur iqebbel leɛqel. » sb 114 

«Tekker lgirra. Wa yemmut, wa yennejla. Argaz-is nɣan-t di Tubiret widak iwumi 

qqaren la Main Rouge. Syin, rnan ɣur-s sin warraw-is, ufgen, glan s tasa-s. Cwiṭ terna 

temɣart deffir-sen, truḥ, ula d nettat ur d-tettuɣal. Dir win iferrḥen s lmut, acu tinna d 

tamxaleft: ass nni, timeqqit imeṭṭawen ur tt-id-teffi si tiṭ-is. » sb 146  

«Weqbel ad yeffeɣ Urumi, qqaren-aɣ mi testaqel tmurt ad d-nnejmaɛen akk 

yeɣriben, ad acaṛen tudrin. Ziɣ, glan yes-sen deg icuḍaḍ-nsen. Seg wasmi yeffeɣ 

Urumi i d axessar maḍi, ulac axxam deg ur nnejlan ara sin neɣ 3. Yerna, a yessetma, 

irumyen tiḥḥerci-nsen yiwen ur t-ila. » sb 88 

« Asmi tekker lgirra, Dda-Rabeḥ ula d netta yuɣal-d ɣer tmurt. Yeffeɣ ɣer umadaɣ, 

netta akked Salem daɣenni. Ffɣen ad kksen tillas d weɣrum aberkan, d tuggdi. Salem 

yemmut, ma d netta yeggra-d ɣer deffir. Atan yuɣal d aɛessas, sdat lbiru. » sb 151 

« Asmi tebda lgirra, irgazen akk ffɣen taddart, tedda yid-sen tfellaḥt d userwet. 

Kra din ibuṛ. Asmi tefra, wid i d-yuɣalen, ama seg umadaɣ ama si lɣerba, amzun 

rrẓen ifassen-nsen. » sb 156 

« Asmi i d-ɣlin fell-aneɣ imnekcam n Fransa, faqen i temsalt-a n saddat. 

Kecmen-d leɛrac s lbarud d idammen, medden wa ur imeṭṭel wa, arraw n teqbaylit 

am yizan i tmetaten. » sb 184 

« ...di lgirra n Walman, adfel yenna-d ɣas eṭtef! Tagella tɣab ɣef medden. Limer 

mačči d abelluḍ i jemɛen medden deg ikufan, yili imdanen ad myeččen...» sb 186 

« Ad yili yiwen, ṛebban-t-id imawlan-is am izimer, ur itebbi ur yetkerric, werǧin 

i sen-d-yewwi taluft. Mi yekcem di ṭrad, ad ibeddel akk, ad yuɣal d wayeḍ...» sb 

201 

«Abrid-a, tewwi-tt-id ɣef at Yiɣil-Ufella, msakit. Iɣil-Ufella d taddart anida 

teddunt ad ḥedrent i temḍelt.  

  – Ad aɣ-yenǧu Rebbi, iseggasen-a ineggura, tesenger-iten lmut. Ɣur-sen  

tamḍelt tezga, a laṭif. Ɣas ayen iɛeddan di lgirra nni, ur asen-mmuten ara wannect-

a n yelmeẓyen. Ma tkemmel akka, ad fakken. Aggur nni iɛeddan i nnejmaɛen wat 

taddart, bɣan ad zlun timecreṭ. Akka i sen-d-yenna yiwen wemrabeḍ. Zlan-t ahat 15 

n wussan aya. Ččan-t, ffɣen-ţ-id ; atan werɛad izemmem waggur, yewweḍ-asen-d 

wayeḍ deg usenduq...» sb 86 

«Ineqq laẓ. Tudrin negrent. Ma lulen-d 20, tmetaten 7 neɣ 8. Tudrin ur timɣurent 

ara...» sb 101 

                 «...Atan assa ad yunag abrid aneggaru, tuɣalin ulac. 

                   – Aseggas-a qeṭṭiɛet lmut! D Taḥemmut i d-ineṭqen. » sb 105 

«...« Ihi d tidett, aseggas-a qeṭṭiɛet lmut. » D werdiya n Ɛemran i d-ineṭqen...» sb 

113 

«- Asmi meẓziyeɣ, cfiɣ-d lmut tezdeɣ gar-aneɣ, werǧin i teffeɣ fell-aneɣ, ulac 

axxam ɣef ur d-trezzu xersum abrid deg useggas. Ama d amɣar ama d ilemẓi, neɣ d 

aleqqaq, yiwen ur yemnaɛ. Dɣa, wid i d-yettlalen tesengar-iten. Amzun d aḥuccu i 

ten-tettḥuccu. Ulac tamettut iwumi ur mmuten ara 4 neɣ 5 deg warraw-is. Ma turew-

d 10 wissen ma ad as-ddren 3 neɣ 4. Degmi zik tilawin sugutent dderya. Widak 

imenɛen asmi leqqaqit, aṭas deg-sen ur nesawaḍ ara tizi n 15 iseggasen. Akken i 

ttruḥun msakit d imeksawen. Wa tenɣa-t tawla iɣezran, wa yeqqes-it wezrem, wa 

nɣan-t igersalen. Widak yemden cwiṭ ttrun fell-asen medden, i-mi uɣen yid-sen 

tannumi. Yerna nniqal wwḍen tizi n rrbeḥ. Acu taggaden medden maḍi, d aṭan n 

tusut. Ɣef wakken i d-ḥekkun, aṭṭan-a zik ulac-it di tmurt-nneɣ. D irumyen i d-yeglan 

yes-s d tarzeft isengaren. Ayen nɣan yes-s di Leqbayel d ayen ur iqebbel leɛqel. » sb 

113/114 

«...Di ddker, lmut d tudert i tettkemmil. Lmut ur tella, i-mi ad d-akk nemlil di laxert. 

Wagi d firaq n teswiɛt kan. Taggara ad temlil tasa d wayen turew. Wagi d firaq n kan n 

ddunit, taggara timlilit tban ad tɣellel dayen. Ad mlilen wid yemḥemmalen, ur ttilin 

imeṭṭawen. Ad yegget weɣrum. Ulac tidi, ulac axeddim. Ad nečč, ad neqqim. Ulac 

imenɣi, ulac idammen. Di ddker, agerbuz-a d axeddaɛ. Itaǧǧa-yaɣ deg webrid. Ulac deg-

s laman. Tagecrirt tulwa. Iẓri itulles. Tuɣmest tengugi. Aɛeddis iseglaf. Agerbuz-s, d 

aɣurru. Taggara, ad yuɣal s akal. Yekka-d seg wakal, ad yuɣal s akal. Iman ad yeffeɣ 

seg-s, ad iḍegger akkin taylewt yeqqersen. Iman ad yemmeɣ di tegnewt, ad yeddu d 

yefrax, ad yeddu d tzizwa, tidak yeẓẓaden tamment. Tameddit, ad yuɣal s axxam, ad 

itezzi i tcemmaɛt, d afertettu. Ad yeddu s waḍu deg yiḍ gar lejqayeq, ad isenned ɣef 

tsumta n win ɛzizen fell-as, ad t-iwanes, ad as-yemceḥ imeṭṭawen. Akken alamma 40 

wussan, iman ad itezzi i taddart, i taddart anida llan wid iḥemmel. Mi zemmen 40 

wussan, ad yezzer di tegnewt, ad yaweḍ axxam aneggaru, ad yemlil d wi t-yurwen neɣ 

d wi yurew. » sb 115/116 

3. Lɣerba 

 

      Send lgirra n Fransa, yuɣal yinig yezga gar yixxamen n Leqbayel. Aṭas n warraw 

n tmurt, ɣilen s yinig ad afen tudert yifen tin-nsen, yerna amur ameqqran deg-sen d 

ifellaḥen, ǧǧan lxedma n tmurt-nsen, iwakken ad nadin axir deg tmura tiberraniyin, imi 

smenyifen ad unagen wala tamɛict n laẓ, ttunagen akken ad d-awin lqut i twaculin-

nsen, ula d taɣuri tkemmilent dinna. Yerna aṭas ur nezmir ara i tudert n tmurt-nsen, 

aladɣa win yesɛan axxam d dderya, yettmenyif ad yunag ula d netta, iwakken ad d-yaf 

lxedma s lexlas lɛali.  

        Kra ɣur-sen ṭlaba deg tmurt, regglen ɣer tmura tiberraniyin, ɣas ma ɣur-s 

dderya d tmeṭṭut yettaǧǧa-ten, am Salem, argaz n Malḥa, yerwel ɣef ṭlaba-ines, 

yeǧǧa Malḥa deg uzgen n ubrid, yuɣal yexdem deg lmina n Fransa, deg lweqt anda 

qrib ad tebdu lgirra, yuɣal-d i tikkelt tamezwarut ɣer tmurt-is, wten-it-id, yemmut 

srid atg. 

       Mi tefra lgirra, Mačči aṭas i d-yuɣalen ɣer tmurt, lamaɛna, seg wid i d-yuɣalen 

wwin-d yid-sen aṭas n waṭṭanen, tuɣalin-nsen ur tekmil ara, imi ttemtaten srid, akken 

daɣen aṭas deg-sen i yeglan s twaculin-nsen, akken llan wiyaḍ ur d-uɣalen ara maḍi.       

     Syin akkin, uɣalen ttunagen, lamaɛna mačči i uɣrum, am mmi-s n Malḥa 

“Udem-n-temǧert” i yunagen mebla sebba, imi axeddim yella, aɣrum yella atg. 

       Deg tmurt n medden, aɣrib yettuɣal d aberrani, ur yettamen, ur t-ttamnen, 

yezga d aɣrib war tixutert, yettuɣal d aydi. Mi ara d-yuɣal ɣer tmurt-is yettḥulfu 

iman-is d aɣrib ula ɣef yimawlan-is, d taddart-is.  

   S wakka i teɛdda lɣerba, tezga gar yiberdan n warrac, yal tasuta telmed ɣer tsuta 

i iɛeddan, lɣerba d abrid ɣer tudert i yifen tin-nsen. Annect-a akk yebder-it-id Ɛmer 

Mezdad deg tseddarin n yisebtar-a: 

 

«Imɣaren, ulac. Irgazen-nneɣ ma menɛen si tizi n temẓi, sawaḍen 40 neɣ 50 

iseggasen, syin tawin-d aṭan si lɣerba: wid ixedmen di lmina, turin-nsen meččent; 

wid ixedmen deg izulixen, twaten-d s karaf. Aṭṭan mačči yiwen, d lehlak 

ixeddamen, d lehlak igellilen. Mi d-wwḍen ɣer taddart, aseggas neɣ sin, ad awin 

abrid n tmeqbert...» sb 14 

 «Ɣas negren ifellaḥen di taddart. Amur ameqran atan di lɣerba, wid i d-yeggran 

neɣlen ɣer Teɛja, ufan axeddim di luzin...» sb 50/51 

 «...Yak ula d mmi-s n Malḥa, amenzu-ines, atan agemmaḍ. Aṭas aya ur d-yusa. Aṭas 

i d-yeqqaren dayen ijaḥ, ahat yejwej din maḍi...» sb 88 

 «Tamurt d laẓ i bab n uxxam d warraw-is. Anejli d teɣribt, d aɣrum d tuggdi. « 

Aɣrib d aberrani di tmura n medden. » Ulac win iɣef ara yettkel. Ur itamen yiwen, 

yiwen ur t-itamen. Aɣrib d aydi di tmura. Imir d tidett, laẓ iɛesser medden, tuɣmas-

is hebbjent deg iẓerman. Yugar izerman. Ulac win yugin arraw-is, neɣ tamurt-is, 

ma d taɣribt tbaḥ. Am laxert. Ut yemnaɛ deg-s, win yeddan ɣef ifadden-is. » sb 101 

«...Yeqqim kan cwiṭ, yuɣal yunag gemmaḍin inig aneggaru, d abrid ɣer wemruj, 

tečča-t tmurt usemmiḍ, yenɣa-t ineslem, akal awerdan. Seg tillas ɣer tillas! Asmi 

tedda d tislit, yuɣ-itt Salem, ur qqimen ara aṭas akken. Mi tfukk tmeɣra, uraden 

iqezdiren, yeddem tabalizt-is. Yuggad ṭlaba. Yeddez abrid-is ɣer Fransa. Aɛwin-is 

d firaq. Yekcem ɣer lmina. Yexdem dinna seg wasmi tefra lgirra n Walman armi d 

asmi cwiṭ ad d-tekker tagi-nneɣ. Yusa-d, tɣil dayen ifukk firaq. Ziɣenni...» sb 102 

 «...Acu, ɣas akka ufan medden aɣrum, iɣriben mačči aṭas i d-yuɣalen.  

 Taggara-ya, llan wid yewwin ula d at yexxamen-nsen yid-sen... »sb   102/103 

«Akka i teḍra d mmi-s n Malḥa. «Ihi tinna n lɣerba ɣef weɣrum, dayen tfukk, 

ur tettɛedday ara. Tagi i d-yeggran d lɣerba n tawant! » sb 103 

Taggrayt 

 

  Ɣer taggara n yixf-a, nessaweḍ nessegza-d isallen i tesɛa tmurt n Leqbayel ɣef 

wayen i yellan deg wungal n Ɛmer Mezdad “Iḍ d wass”, syin akkin neẓra-d tadra 

d tgensas n tudrin, lebni-nsent d lecɣal n wat taddart. Akken daɣen i d-nemmeslay-

d ɣef lgirra d lɣerba i iḥuzan tamurt n Leqbayel. 

 



 

 
 

 

 

 

Ixf II: 

Isekkiren d wansayen n wat 

taddart 

Tazwert 

 

   Deg yixf-a wis sin, ad d-nemmeslay ɣef yisekkiren d wansayen n wat taddart 

n Malḥa, tuṭṭfa-nsen i yisekkiren ama saddat, asellem-nsen ɣef yiẓekwan d 

yiɛessasen, aḥraz-nsen i wansayen am zzwaj, lɛwacer, lecɣal-nsen, d tdukkli-nsen 

atg. Syin ad d-nemmeslay ɣef tmussni n wat taddart, ama d tafellaḥt, tanezzuyet, 

aserwet, luzin, lmina atg. Ad d-nawi awal daɣen ɣef yisekkiren n Malḥa i telmed 

deg taddart-is, d wansayen-is i teḥrez. 

1.   Isekkiren d wansayen n wat taddart 

 

Taddart n Malḥa, gar tuddar i yettqaddaren saddat imeɛzuzen, ttamnen seg-s, 

aladɣa tilawin, yiwet seg-sen-tt nettat, i yezgan deg yimi-s. At taddart-is fkan azal, 

ula d wid yellan ddaw n wakal, ttsellimen fell-asen, ttsellimen ɣef yiɛessasen, akken 

daɣen ttmbeddalen slam gar-asen. 

Ula d ansayen-nsen ḥerzen-tent, am zzwaj i yettuneḥsaben gar wansayen isɛan 

tixxutert, i imucaɛen aṭas deg tuddar, imi s zzwaj i t-bennu tmetti.  

Deg wayen i d-yebder Ɛmer Mezdad, zik nni taqcict takken-tt imawlan-is ad 

tezzwej akken d tilemẓit, imi ɣur imawlan-is i teqqen temsalt n zzwaj, d nutni i 

yeṭṭfen taɣtast. Seld zzwaj-is, ad tuɣal am tewtult, taddist deffir tayeḍ.  Ma tamɛict, 

ad tt-naf tettidir d yimɣaren-is akked d tlewsatin-is. 

 Seg tudert n Teḥmut deg wungal-a, ad d-naf tamɣart d umɣar i d-mdebren ɣef 

tudert n teslit, ɣef waya i d-ttilin wuguren gar-asen.       

   Gar wansayen-nniḍen i yellan d tigejdit n Leqbayel, d tadukli, d tegmat, imi 

arraw n taddart yal yiwen yesnned ɣef wayeḍ, yerna yal yiwen yeṭṭef wayeḍ.  

  Ma d temsalt n tesreḍt, llan wid yeṭṭuɛen Rebbi, llan wid ulac maḍi, imi yal yiwen 

deg ubrid-is, yal yiwen deg umḍiq-is, kul yiwen yeṭṭef deg lḥerma-s, ulac win 

izeddemen ɣer wayeḍ.  

     Ṭṭfen ula ɣef wansayen-nniḍen, am aseffuggul-nsen i leɛwacer, asextan-nsen i 

warrac-nsen. 

   Ɣas akken, tella tneḥyaft seg zik deg tmurt-nneɣ, gar uqcic d teqcict. Amedya 

aqcic seg temẓi-s, sufuɣen-t imawlan-is ɣer ubrid akken ad yurrar wa ad yissin 

ddunit, ma taqcict ttaǧǧan-tt deg uxxam i ttrebga d lecɣal, maca tilawin ṭṭfen-tt ɣef 

leḥeq-nsent, ur sumeḥen-tt ara ɣef yizerfan-nsent. 

Deg wansayen-nniḍen i mucaɛen gar tuddar d ttaṛ, imi seg zik i yella, at taddart 

yiwen ur isemmeḥ deg nnif-is, imi d nnif i d-azamul n tiruggza, win ixedmen kra n 

tɣawsa i wayeḍ, imir kan ad as-tt-yerr, temsawaḍen ar temgarṭ, d timenɣiwt deg 

lexlawi.  

         Arraw n taddart n Malḥa, d wid i iḥemlen ad yilin ɣer tama n yal yiwen 

i yuḥwajen kra, aladɣa deg wussan-nsen n ddiq, ma yemmut ḥed deg taddart-

nsen, teruzun ɣur-sen, akken d igrawen, ɣas ma ulac adeg anda ara sersen iman-

nsen deg temḍelt-nni, maca tixxutert ɣur-sen ad ilin sdat n yimawlan n lmyet d 

imwanas. Ula d tilawin n taddart, ḥemlen-tt ad ruḥen-tt ɣer ljanaza, yal yiwet 

anda tettɣamay dinna, ɣas ma deg umennar teḥulfun-tt i usemmiḍ, maca ɣef 

lwajeb sebbren-tt, llan-tt tid yettmeǧǧiden, tid i yestewtiwen, ad as-iniḍ ɣer 

tmeɣra i ttruḥen-tt. Ma d irgazen, ula d nutni ur fernen ara adeg anda ara qqimen, 

ḥed deg wezrug, timeqbart, iselsa-nsen deg tegrest d ibernyas d ibalṭunen.  

     Seg ma ad kcmen ɣer uxxam n lmeyet, nutni d aɛezzi, snen lwajeb-nsen ukud 

wid yuḥwajen tallelt. Leḥzen ma yekcem-d ɣer uxxam, ur t-yettbeddil ḥed, ɣas ma 

llan imwanas, maca abeddel n tidet yettuɣal ɣer bab igenwan, i izemren ad yeznen 

ssber d leɛqel i wid yuḥwajen.  

 At taddart, ɣas ma yekcem-iten laẓ d lixssas deg tudert-nsen, ɣas ma tawḍen anda 

ur zemiren ara iman-nsen, lamaɛna ḥemlen ddunit, ɣef waya ur d-yettass ara akk di 

lbal-nsen laxert, ɣilen deg ddunit ara kemlen tudert-nsen, ttun d akken ddunit-ayi d 

abrid kan. Anect-a akk ibder-it-id Ɛmer Mezdad deg tseddarin n yisbtar-a: 

«Qqaren d ddnub ɣef tasa ma ur teseɛdel tarwa-s, ma tella tneḥyaft gar-asen. 

Nettat, ddnub ur t-tewwi ara: d ayen ara yečč wa i tetten wiyiḍ. D ayen ara yels i 

tlusun daɣen» sb 11 

«Dɣa sin neɣ 3 wussan weqbel, zik zik i teţenkar. Kra n wacu ḥemmlen ad t-id-

theggi. Amɣar iḥemmel aḥeddur deg uyefki. Tamɣart d tafermact, kksen akk 

wuglan...» sb 19 

                « Lmut tezga yid-neɣ, ur ilaq ara ad t-naggad. D lferḍ fell-aɣ, ulac win ara 

tezgel. At laxert llan d icawraren, icawraren ad uɣalen d at laxert, annect 

bɣun kken-t di ddunit. Akka i teɛmer. Limer ur d akka, imdanen ad 

myeččen gar-asen. Ugar! Akka i d-t-yeǧǧa Rebbi ddunit. Limer d lebɣi, 

mi yemmut yiwen ad t-neǧǧ kan deg wemkan-is. » sb 19-20 

« D ljamuɛa: ẓullen wid yettẓallan, ḥewwsen imawlan uḥewwes. Yal wa amek 

yesɛedda ass-is iɣimi. Nniqal, ad adren ɣer Tizi ad ẓren JSK, yuɣal ur ufan ara win 

ara ten-yawin. Lkiran akk ččuren. Ula d ataksi s ubunyiw. » sb 25 

«Weltma-s n Muḥend-Ameẓyan, zik zik i tedda d tislit. Yuɣ-itt yiwen n at Umalu. 

Yerra-tt d tawtult. Yal aseggas ad d-tebreḍ yiwen. Tacalba n dderya...argaz-is, yugar-

itt aṭas di leɛmer. Yuɣ-itt ɣef 14 iseggasen. Akken tefra lgirra, d wagi i d-yewten ɣur-

s d amezwaru. Yeddem-itt. Am tsekkurt yeddem cebbirdu...» sb 26/27 

               «Mi wwḍen ɣer tmeqbert, Taher yebda asellem ɣef iẓekwan: «...A kra imeḍlen da! » 

Akka yal ssbeḥ, yettsellim ɣef wid yemmuten. Ɣas meẓẓi, yejguggel di tidak n zik, 

am yimɣaren n taddart neɣ ugar...» sb 42/43 

«Mi ara tt-tɛelleq deg waggus-is, teǧǧa axxam-is di ṭmana. Imi kan akka, wamma 

segmi i d-tecfa i taddart, yiwen ur imaẓẓeḍ ɣer wayla n wayeḍ. Lḥerma ɣef medden 

merra. » sb 62 

«Tura bedan teffɣen medden. At taddart, am iyuzaḍ: zik i gganen, zik i takkin. 

Win yeɛyan meskin si leɛtab n wass, deg yiḍ am uzeqqur, itezzer di naddam. Akken 

ad yekker zik zik, ad yeɛnu ccɣel-is ur t-id-iṣaḥ ad iɛiwez. » sb 63 

«...Win i d-temlal ad d-yezwir ɣur-s s «ɛelxir a Nna-Malḥa! » Tura bdan teffɣen 

medden...» sb 63 

«Yerna mačči ɣer medden akk i ineṭṭeq, anagar ɣer wid iḥemmel, yeẓra ad as-d-fken 

tamezzuɣt, widak yemden cwiṭ di leɛmer. « ...wamma ilmeẓyen n tura, ttun laxert, 

testulles-iten ddunit. Ɣillen dagi ara ẓẓun ur tfakkan. Nutni, d abrid kan ddunit-a.»...» 

sb 64 

«...Gar teqcict d weqcic, zik zik i tebda tneḥyaft. Zik d tura! »  sb 66 

« Zik nni deg-s i d-zzwaren, mačči yiwen neɣ sin i nɣan da, deg webrid-a i d-

tarran medden ttaṛ. Win i s-t-italasen i wayeḍ ad as-yini: « Ad iyi-d-yeḥqer webrid 

n Yiger-Usammer », neɣ: « Nek yid-k ad nemlil deg webrid n Yiger-Usammer. » 

Maca seg wasmi tefra lgirra, tagi n ttaṛ tuɣal amzun akken ttun-t medden, wa ur d-

izeggwir i wayeḍ. » sb 73 

«Zik, adrum ara tekcem tagi n ttaṛ, ḥseb-it amzun yenger dayen. Wa ad t-id-itaǧǧa 

i wa, ljil i ljil. Ad yekker yiwen ad isefqed ɣer lexla, neɣ ad isewweq, akka kan 

yerra ccɣel-is gar wallen-is, tameddit ad t-id-awin ɣef uferrug. Ad t-sensen. Ad t-

sirden. Ad ẓallen fell-as. Ad t-meḍlen. Awal ad yeffeɣ, d aṭṭan i t-yenɣan neɣ d 

tiɣirdemt i t-yeqqsen, neɣ yeswa aman n terga, tewwi-t tawla iɣeẓran. Yiwen ur d-

ibedder ttaṛ neɣ lmut s uḥerbal. D tin n Rebbi. Teččur-as. D ayen yuran. D ayen i 

d-yewwi di twenza, meskin. Yebɣa-t Rebbi. Imawlan-is ur tgallan deg yiwen. Acu, 

ẓran ansi i sen-d-tekka tyita, ẓran anida ara t-rren...» sb 73/74 

«Ad as-xedmen akken xeddmen. Ad t-meḍlen d azedgan. Teččur-as. Ad run fell-as 

kra n wussan. Ad d-sensen fell-as. Ttaṛ yiwen ur t-id-ibedder, ɣas irekkem deg 

wulawen. Akken, wa ad t-id-itaǧǧa i wa. Ad aɣ-yenǧu Rebbi deg lewsegga! » sb 74    

                 «Ad ggallen deg-s yiwen ur ineṭṭeq ɣur-s. Ula ma yemmut, ur t-meṭṭlen ara. Ur d 

yiwen neɣ sin i suffɣen di tufiq, ɛezzlen-ten di taddart, ma yemmut win ɛzizen fell-

asen ad yeqqim di tesga alamma ifuḥ. Syin, winna yettwaɛezlen ad yeddem 

agelzim, ad yeɛnu tiɣmert di tmeqbert, ad yeɣez aẓekka iman-is. Agdud-nneɣ, mi 

ara s-yehwu, yetɣar yugar asfaḥ. Ulac tasa. Ulac afrayen ɣur-s. Ddem deɛwessu neɣ 

ad k-teddem. » sb 84 

«...Ɣas tilawin nniḍen tmeǧǧident, nettat i s-d-yeggran d asusem. Yekkaw yeẓri-

s, yugar asfaḥ di ssmayen. Werraɣ wudem-is, ffɣen-t idammen. Afus ɣef lḥenk, la 

tetthuzzu iman-is. Tuser aksum. Aglim-is ibubb iɣsan, yenteḍ ɣur-sen. Amzun d 

lexyal, yetthuzzu-t waḍu n ddunit-a. Axxam yeččur d lɣaci. Tilawin kecment akk 

ɣer yidda n webraḥ, neɣ ɣef tdekkanin n wesqif. Igezzem usemmiḍ. Tgezzem taluft. 

Sebken idammen deg iẓuran. Ma d irgazen, kra deg wezrug, kra di tmeqbert. Wa 

yenneḍ deg ubernus igan acluḥ, wa yelsa abalṭu, iger ifassen-is di ljiban. Tilawin 

kra tmeǧǧident, kra la stewtiwent amzun ɣer umeslay kan i d-usant. Kra cebbḥent-

d s tqendyar d tijdidin amzu d tameɣra mačči d tamḍelt. Assa, d asunẓu n tesfifin d 

imendyal! Ɛedidi, yemma-s n Belɛid, nettat afus ɣef lḥenk tetthuzzu iman-is. 

Teggugem dayen. Assa ad t-teffeɣ tudert. Ayen ara ternu sya d afella d zzayed. 

Asurif-is d timeqbert. Agemmaḍ-is d aẓekka.  

– Ad d-yazen Rebbi ṣṣber, akken i d-yuzen taluft. 

Malḥa twujeb sut wexxam, tid yeqqimen deg wesqif. 

-  Ad t-yemḥu Rebbi deg wulawen. Tasga-ines di rreḥma. Ad d-yazen Rebbi ṣṣber.  

Tagi d Taḥemmut. 

-  Ṣṣber d leɛqel! 

Tagi d Werdiya n Ɛemran. 

                Ma d Seɛdiya uFerḥat, nettat awal ur t-id-yuli. Ɛnant tiɣmert deg wesqif ɣef tdekkant, 

qqiment gar tberraniyin, ɣer tama n sut taddart. Tagi d weltma-s, d tameẓyant maḍi. 

Armi d tura i d-tewweḍ. D Mzeɣna i tezdeɣ. Tekcem-d tawwurt n wesqif. Tkad 

yeffeɣ-it leɛqel. Tkad tfelleq tasa-s. Ɣzant wallen-is seg imeṭṭi, amzun d agguren 

aya ur teggan. Texser ssifa-s! Amzur-is yerwi akk, yeɣli-yas-d ɣef tuyat. Acu n 

lebsa, acu n lḥala. Attan amzun tebbehba. 

- Ay a Belɛid, a gma! 

Tezzerzer metwal axxam anida i t-ẓẓlen. Medden akk mwexxaren akken ad as-

ǧǧen abrid. Mi t-twala, teɣli fell-as, teɣli ɣef yedmaren-is. Tesemḥalleq-as. 

Twala-t Malḥa seg wesqif, yewɛa-d wagens ɣur-s. Degmi qqaren « win yemmuten 

yethenna. » Teffɣen-t iɣeblan mi t-teffeɣ tudert. Talwit, anagar lmut i t-id-isasayen. 

Agerbuz yeǧǧa leɛmer! Ur t-ineqq usemmiḍ, ur t-iceqqqu wezɣal. Ur yettlaẓ, ur iṛewwu. 

Ur t-tqerreḥ ara tuɣmest, ur ihellek ara taɛebbuṭ. Ur iqerreḥ, ur iferreḥ. Ur itekruruf ara 

ma teǧǧa-t tgecririt. Ur itazzal ɣef weɣrum. Dɣa, taluft n weɣrum i s-d-ufan ixef-is. » sb 

99/100/101 

«...Ma d taɣribt tbaḥ. Am laxert. Ut yemnaɛ deg-s, win yeddan ɣef ifadden-is. »sb101 

«Ula di temḍelt yiwen ur yelha d yiman-is. Wa yetqarraɛ wa, wa itaddi-t i wa. 

Abraḥ, simal simal itacaṛ. Irennu-d lɣaci. Ulac tardast anida ara teqqimeḍ...» sb 104 

«...Di ddker, lmut d tudert i tettkemmil. Lmut ur tella, i-mi ad d-akk nemlil di laxert. 

Wagi d firaq n teswiɛt kan. Taggara ad temlil tasa d wayen turew. Wagi d firaq n kan n 

ddunit, taggara timlilit tban ad tɣellel dayen. Ad mlilen wid yemḥemmalen, ur ttilin 

imeṭṭawen. Ad yegget weɣrum. Ulac tidi, ulac axeddim. Ad nečč, ad neqqim. Ulac 

imenɣi, ulac idammen. Di ddker, agerbuz-a d axeddaɛ. Itaǧǧa-yaɣ deg webrid. Ulac deg-

s laman. Tagecrirt tulwa. Iẓri itulles. Tuɣmest tengugi. Aɛeddis iseglaf. Agerbuz-s, d 

aɣurru. Taggara, ad yuɣal s akal. Yekka-d seg wakal, ad yuɣal s akal. Iman ad yeffeɣ 

seg-s, ad iḍegger akkin taylewt yeqqersen. Iman ad yemmeɣ di tegnewt, ad yeddu d 

yefrax, ad yeddu d tzizwa, tidak yeẓẓaden tamment. Tameddit, ad yuɣal s axxam, ad 

itezzi i tcemmaɛt, d afertettu. Ad yeddu s waḍu deg yiḍ gar lejqayeq, ad isenned ɣef 

tsumta n win ɛzizen fell-as, ad t-iwanes, ad as-yemceḥ imeṭṭawen. Akken alamma 40 

wussan, iman ad itezzi i taddart, i taddart anida llan wid iḥemmel. Mi zemmen 40 

wussan, ad yezzer di tegnewt, ad yaweḍ axxam aneggaru, ad yemlil d wi t-yurwen neɣ 

d wi yurew. » sb 115/116 

«Asmi ara yexten weqcic, ad as-inin: «Asmi ara timɣureḍad tzelluḍ akraren, a bu 

cclaɣem. » ...» sb 124 

« ...Yerna, ula d ibulṭa ggten. Mi wwḍent ɣur-sen, tsellem fell-asen Tḥemmut, terna 

Werdiya...»sb 130 

«Tasebḥit, mi s-d-tluɣa Tḥemmut ɣer temḍelt, ur tenna zzant neɣ rɣant. Tesentel 

tagelzimt, tḥelles lfuḍa. Tedda yid-s, ula d asbur ur yella. « Tamḍelt-a, fell-i fell-ak, ur 

yezmir yiwen ad isenser. Tameɣra win ur neḥḍir ulac tiyita, ma d tamḍelt ulac ssmaḥ. » 

sb 143 

« Asmi tella temɣart-is, yiwet sstut, ad as-isemmeḥ Rebbi, tezga teseṛway-as-

tent ɣef temsalt-a umeslay. Asmi i d-tedda, tella meẓẓiyet maḍi, werɛad tekfa 

remḍan. Taḥemmut, di nniya n temẓi, tɣil tamɣart-is am nettat am yemma-s, 

axxam n wergaz-is am wexxam imawlan-is. Ddurt nni kan tamezwarut werɛad i 

s-yekkis lḥenni deg waccaren, tefka-tt ad tḍumm adaynin. Tesufeɣ leɣbar ɣef 

weɛrur-is ass n ssbuɛ. Akken i s-terra awal, tamɣart tamcumt teṭṭef-itt deg 

ucebbub, yerna tluɣa-yas-d i wemɣar-is, qqnen-t ɣer uḍar n weɣyul tensa dinna, 

armi yuli wass. Isli, argaz-is, ur t-id-yuli ara wawal. Yella ula d netta d aqcic maḍi, 

itaggad-iten mačči d kra. Netta yeqqim di tɣurfet yetṣennit ɣer udaynin mi 

tesnexfat. Nettat daɣen tɛelleq amezzuɣ ɣer tɣurfet, ahat ad d-tekk syin kra n 

leɛnaya. Leɛnaya ulac! Mi yuli wass, ma gnen waman deg yeɣzer, nettat ur tgin 

ara. Tamɣart-is tekker-d ad teẓẓal. Mi teẓẓul, teɛna-tt ɣer udaynin tebra-yas-d 

amzun d taɣaṭ. Tenna-yas: « Tceɛffeḍ neɣ aha? » Acu texdem akken ad tecɛef?  

- Ad tecfuḍ d nek i kem-yuɣen mačči d netta. Yes-i ara tiliḍ mačči yes-s netta. 

Anda i yi-yehwa ara terreḍ.  

    Mi tfukk awal, teseggra-yas yiwet tyita s temrart, tweccem-as azrem gar tuyat. 

Teqqim tru, armi teɛya. Azekka nni, yemma-s d baba-s rzan-d fell-as. Tefreḥ 

mi ten-twala. Teḥka-yasen acu yeḍran yid-s. Kkren rnan-as tiɣrit, rran-t 

tazegzawt. Uggaden ad asen-d-tuɣal s axxam ad teqqim d tamwarebt. Di tmurt-

nneɣ, am zik am tura, tin yeffɣen, awufan ur d-tettuɣal ara dayen, ur d-tberren 

ara maḍi, ula i terzeft, ula di targit. Ayen yuǧwen, yuǧew. Ayen yebdan, yebda. 

Ayen yebḍan, yebḍa. Aqellal yerrẓen, dayen yerreẓ. Mi d-kkren ad ffɣen 

imawlan-is, tfukk terzeft, nann-as i temɣart:  

- Attan ɣur-m, ṛebbi-tt akken i m-yehwa.  

 Ass nni, mi ffɣen imawlan-is i teẓra sebblen-tt dayen. Terna tacalba n tlewsatin 

ur xeddment ur tḍummunt. Zgant zedlent! asmi imed cwiṭ wergaz-is, yebda itunag 

ɣef weɣrum...itas-d kan di leɛwacer. Ma yufa-d yemma-s ur terfa ara, atenad ad 

ten-teǧǧ ad ṭṭsen akken, ma yufa-tt-id terfa neɣ yella wi s-yeddan di nnmara, ad 

as-teggall ma tetteṣ ɣur-s.» sb 145 

« Aseggas igellu-d s wayeḍ armi tesaweḍ i warraw. Tarew! Uɣalen tlalen-d wa 

deffir wa, amzun d aɛḍas i ten-id-tɛeṭṭes. Ur tetenkar deg waddud, atan terfed 

wayeḍ. Wa ad d-ilal, wa ad yemmet, ur tesidir ara dderya. Wa semman-as, wa 

werɛad. Lḥasun, ur teẓra acḥal turew. Nettat tezga tefreḥ, tezga teqreḥ. Tuɣal tduz, 

am wakken mačči deg weɛrur-is i tterḍiqent. Tannumi akk d tuggdi mjajint-as. » 

sb 145/146 

 « ...argaz-is, ur t-ineqq ur t-iɛetteq. Yelha d weɣrum d ccwal-is, yezzer deg-sen. 

Timlilit-nsen deg wussu kan. Tikwal. Iteẓẓu deg-s dderya akken tetteẓẓu taxsayt deg 

wakal. Deg uzal, yal wa deg wennar-is. Agemmaḍ, tamuɣli-nsen. Tilewsatin teffɣent 

yiwet yiwet ɣer yexxamen-nsent. Acu, ɣas akken ɣur-sent dderya zgant ɣer «mamma», 

ẓẓant nnig ukanun, ẓẓant s tiqqad. Di taddart akk i jewǧent, ur teffɣent ara deg wexxam, 

am nutenti am warraw-nsent...» sb 146 

«...Tḥadaren medden annar. Tqadaren aɛessas-is. Deg-s i serwaten medden deg 

unebdu, adrum adrum, yal wa s nnuba-s ussan imenza unebdu, gar izegzawen d 

iquranen, ad nnejmeɛen fell-as wat taddart, ad t-bḍun daɣen d nnuba. Win yebɣan ad 

yezwir, ad yendeh; win yebɣan ad yeggri, ad yendeh. » sb 155 

«...Anebdu akk d ayla n wennar. Am wass am yiḍ, yeččur d irgazen, arrac, 

izgaren. Deg wass serwaten, mi iɛedda uzizwu, cwiṭ d lmeɣreb, ad bdun asizdeg 

alamma yeɣli-d yiḍ. Asizdeg ilaq-as wezwu, degmi i t-taǧǧan i tmeddit. Mi fukken 

asizdeg, ad sersen tuzzar, ad acaṛen tijemmaɛin, ad tent-ɛebbin yeɣyal. Daɣen ifukk 

wass d leɛtab-is. Ussan unebdu ɣezzifit. Tikwal iṭij iṣerreɛ, azwu swayes ara siẓdgen 

ulac, ad d-yaweḍ yiḍ werɛad bdant tirac. Deg wennar i tnusun ifellaḥen» sb 156 

«...Mi imed kan cwiṭ weqcic, yemma-s ad t-id-tceggeɛ ɣer wennar. Din ad 

yazzel, din ad yurar. Annar i warrac kan, tiḥdayin ad rebbint wiyiḍ, widak mazal di 

tatalt...» sb 157 

« ...- Ulac am tegmat! Ulac am tdukli! Ma neddukel, nemlal, yiwen ur aɣ-yezmir! 

Ad awen-d-awiɣ yiwet tmacahut. » sb 179 

«Teffeɣ ɣer usefqed i lexla, teggra-d deg Yiɣil-Ufella d tamḍelt. «Degmi i 

qqaren “yal ass s wayla-s”. Saddat imeɛzuzen, bnadem di lebɣi-nsen i iteddu. Anda 

i sen-yehwa i t-ttawin. » sb 175 

              «Taɛebbuṭ-is teḥma s seksu d lqahwa...» sb 172 

               « Agemmaḍ akkin i taddart, metwal tamdint, ccix yebda tuddna. Taɣect amzun d 

asrugmet, seg wasmi akka i s-d-uɣen asawaḍ. « Ulac tamnaṭ deg wedrar ur as-d-

nsell. A ddunit deg i d-neggren, ula d tuddna n ccix s trisiti. Zik, qqaren kra n wacu 

i d-yesnulfa urumi d leḥram, tura atan trisiti tekcem ula d taɣect n ccix n ljameɛ. 

Zik win iwumi tehwa tẓallit, ilaq ad yefk tamezzuɣt akken ad isel, tura d ccix i d-

ireɛɛden, yesduqqus-d wid yettẓallan d wid ur netẓalla. Amzun d ccix s timmad-is 

i yeddehhimen s ixxamen ad ẓallen medden s yiɣil. Zik maḍi, asmi werɛad i d-

nnulfan lecɣal-a n ljamaɛ, medden ɣer igenni i sikkiden anida yewweḍ wass. Mi 

kfan yetran deg igenni, d taẓallit n ṭhur. Ɣer tukkuẓin, iṭij imal. Itri amezwaru netta 

igellu-d s tẓallit n lmeɣreb. Ma d lɛica mi ara d-suɣen wuccanen, neɣ mi ara 

nnudment wallen. Acu zik, medden di tfellaḥt akk i ɛacen. Llan wid yettẓallan di 

lexla ɣas tama n tegrurt. Llan wid yettẓallan deg wennar, di tmudi userwet. Llan 

wid yettẓallan deg weḥriq, di tmudi n tezdemt n yesɣaren. Acu widak nni yettẓallan 

akka ur ggiten ara. Amur ameqran d wid yettẓallan deg wexxam tameddit mi ara d-

nehṛen, mi ara d-nnejmaɛen si tfellaḥt. Sdukulen-tent akk ɣef yiwet tikkelt, tameddit 



Ixf II:                                                       Isekkiren d wansayen n wat taddart 

68 
 

lewhi imensi. Yerna ma tedliḍ ɣef tidett, zik aṭas n wid ur nessin ara taẓallit, lehhun 

kan d laẓ-nsen. » sb 183/184 

« …A saddat imeɛzuzen. Leqrar uzal, d ussu. Leqrar n tudert, d   aẓekka. Ad 

sgunfun yeɣsan-nneɣ, mi ftutsen. » sb 184 

« Saddat imeɛzuzen zgan deg yimi n Malḥa. Tizzyiwin-is yes-sen i neddhent. 

Kra iḍerrun ḥeddren-as. Yes-sen i d-ituɣal usirem ma yeffeɣ. Yes-sen i d-zennunt 

tissas ma ǧǧant ulawen. Yes-sen i tɛennin ɣer Ugellid Ameqran. Rebbi deg igenni, 

nutni di lqaɛa. deg lemqam-nsen, di lxelwat-nsen i berrken medden, mi ara d-tsuḍ 

fell-asen tbuciṭant n ddunit. Asmi i d-ɣlin fell-aneɣ imnekcam n Fransa, faqen i 

temsalt-a n saddat. Kecmen-d leɛrac s lbarud d idammen, madden wa ur imeṭtel wa, 

arraw n teqbaylit am yizan i tmetaten. » sb 184 

« Negren akk wid meẓẓiyen, argaz tamettut. Imnekcam faqen i temsalt n saddat. Mi 

ṭṭfen lɛerc, imir kan ad zzin afrag i lxelwa n ssid ad t-rren di lḥebs, ad as-salin aɣalad ad 

t-yerr ɣer daxel. Tuffɣa n lberhan syinna dayen. Ssid ameɛzuz i ɣ-d-inefɛen s lbaraka-s, 

atan di lqefs am uɛeẓzi. Sidi Ḥend-Awanu akka i teḍra yid-s, yerra-t weɣrab ɣer daxel. 

Teqqar Fransa: « Amek, a Leqbayel, saddat-nwen neṭṭef-iten, i kunwi amar tugarem-

ten? » sb 185 

« Saddat imeɛzuzen, zik teddum-asen madden di lebɣi. Nutni daɣen ur ten-taǧǧan 

ara. Nekkni neseṛway-asen lewɛadi, netqadaṛ-iten, nutni seṛwayen-aɣ leɛnaya-nsen, 

tḥaraben fell-aɣ. Mi nendeh yes-sen, abrid i ɣ-yehwan naɣ-it, nutni zgan yid-neɣ. Ama 

di lɣerba, ama di tmurt. Ama di lebḥer, ama di lber. » sb 197 

« Bdan ibeḥriyen theggin tiflukin, lbabur dayen yekcem uqamum-is deg waman, cwiṭ 

kan ad yezzer. Yendeh yiwen n tmurt-nneɣ s saddat imeɛzuzen. Yendeh yes-sen 6 

iberdan ulac, armi d wis 7, teɣli-d talwit. Rsen waman, yuɣal lebḥer amzun d tidikelt 

ufus. Lbabur nni yuɣal di lewhi, yufrar-d uqamum-is seg waman. Wehmen akk madden 

amek, am rrayes am ibeḥriyen am iminigen, yiwen ur yefhim amek i d-ters talwit ɣef 

lebḥer. Qqimen tmeslayen, seḥsaben-as, ur as-d-ufin ixf-is. Yuɣal yenṭeq ɣur-sen bu 

iniɣman nni, yenna-yasen: « D saddat imeɛzuzen i ɣ-isellken! Nek nedheɣ yes-sen, nutni 

ur aɣ-ǧǧan ara! » sb 197  

« Yuɣal rrayes n lbabur yefka-yas aṭas isurdiyen i wergaz nni. Yeɣna-t! Acu saddat 

imeɛzuzn, tikwal mi ara neffeɣ i webrid-nsen, tarran zzɛef fell-aɣ. Taǧǧan-aɣ. Tḍerru 

yid-neɣ am lmal yeǧǧa umeksa, win i s-izemren yečč-it. Nɣelli deg teẓgi n tillas. Yiwen 



Ixf II:                                                       Isekkiren d wansayen n wat taddart 

69 
 

ur iẓerr anida ara isers aḍar-is, seg wakken tullsent wallen. Mi d-teɣli fell-aɣ deɛwessu, 

ha d lgirra, ha d terka, neɣ d taluft nniḍen, mi ggten laẓ d imeṭṭawen, imiren ad d-

nemmekti saddat imeɛzuzen! » sb 198 

« M ara tengelwa ddunit, anagar tarewla ma temneɛ bab-is. Saddat ţuɣalen d ulac. 

Iderman tfelliqen, yal wa anida yerra. Imdanen tuɣalen d ulac ula d nutni. Iɣelli wazal-

nsen. Acu yeswa wergaz neɣ tameṭṭut sdat waldun d ujenwi? Ɣellin medden am yizan. 

Uɣalen d ulli deg ubatwar. Ulac win ara k-iɣiḍen. Ulac win ara tɣiḍeḍ. Imdanen uɣalen 

d lmal. D lmal agugam, ula d awal yeǧǧa-ten» sb 201 

                  « Ulin ɣer lkar, d nutni i d imenza. Sellmen ɣef unehhar...» sb 226 

« Aṭas n tlawin ulac tin i tent-yecban, tbeddilent mi ara d-tekcem twerdant 

axxam. Aggur, sin, mi tɛedda tmeɣra, yetsuḍu-d deg-sent waḍu n tiselbi, alaṭif. 

Tamɣart amzun d kra i tt-izedɣen. Kra deg wexxam ad yegriwel. Imenɣi, asuɣu, 

tnezzihen akk ljiran. Aṭas i s-yeqqaren axxam-a atan rsen-as-d iḥeckulen, yers deg-

s wegrawal. Imiren ad bdun isefsax, ad bdun zzyara iderwicen neɣ n ṭlaba. Tamɣart 

nni, ad aɣ-yemneɛ Rebbi, ad as-yuɣal mmi-s d ilili, amzun mačči d nettat i t-id-

iṛebban s lḥif n lḥifan. Ad tesɣiwit fell-as, ad as-teseṛway yir ddeɛwat. ɣas anagar 

lxir i s-ixeddem, nettat ur t-tettwali ara, axxam akk ad as-yuɣal d aberkan...» sb 

217/218 

 

 

 

 

 

 

2. Tamusni n wat taddart 

 

        Deg tama n tmussni, deg wayen i d-yebder umaru deg wungal-is, ad d-naf at 

taddart n Malḥa d imerkantiyen deg tmussni, sɛan deg wallaɣ, yal tasuta tezuzur i 

tayeḍ, armi i ufraren deg teḥrci, werǧin tekcem-iten tatut, ma deg lawan-a ula d 

asekkil ttun amek yettwaru. Tamussni n tura, teɛdda-d seg tferkiwin yemgaraden, 

Tuɣal seg yimi ɣer tmezzuɣt. Ma deg zzman i iɛeddan, imawen sawalen, ma d 

imezzuɣen serwaten. Akken, armi cwiṭ yekkaw yimi, yuɣal d ablaḍ. Amezzuɣ 

yeqqim akken yettmeḥssis, win i d-isufɣen kra seg yimi-s, ad t-yamen. Seg yimir i 

tuɣal tmusni-nneɣ si tmezzuɣt ɣer tmezzuɣt.  Ma d Iles yebda ambiwel seg zik, afus 

yebda tira. Ula d tira tuɣal d asekkil. Ǧǧan medden astewtew. Ilsawen snedhen 

ifassen, ifassen snedhen iɣunam, iɣunam ddmen asekkil. S wakka i teɛdda tmussni. 

Deg taddart n Malḥa, llan wid yifen wayeḍ deg tmussni-s, llan ulac maḍi, am mmi-

s Muḥend-Ameẓyan. Yugar-it Lexwni di leɛmer, yeɣra, yerna yessen taqbaylit 

akken ilaq. Ma tura, amur deg-sen ur ṭṭifen deg kra, ula d tamaziɣt snen-tt ala i ccna 

d ccḍaḥ. 

    At taddart, yal yiwen s uswir-is, llan wid i yewḍen armi d tasnawit, wid yesɛan 

agerdas am Lexwni, ɣas akken ḥemlen ad d-awin iberdan-nniḍen yemxalafen n 

tmusni am tfellaḥt, tigersa, luzin, lmina, lkantina, tanezzuyt, lbiru, tukksa n lmal, 

aẓẓaḍ n tmeẓin d yirḍen. Ɣas ma tikkwal, ur d-uffin ara axeddim ɣef wayen yeɛnan 

taɣuri-nsen, maca tesliken iman-nsen s yiberdan-nniḍen, am asnuzu n tɣawsiwin atg.  

Asmi tefra lgirra, Leqbayel llan wid i d-yuɣalen ɣer tmurt, tɛerq-asen tfellaḥt d 

userwet, tgersa, maca rrant i wayen-nniḍen, ṭṭfen amkan deg lbiru, leqhawi atg. 

Akken daɣen, llan wid yuffan axeddim di luzin, imi dinna kan i uffan iman-nsen, 

daɣen ma ugin lxedma-a, zemren ad ḍfren iberdan-nniḍen am tẓuri. Annect-a akk 

ibder-it-id Ɛmer Mezdad deg tseddarin n yisbtar-a: 

 

« Imɣaren, ulac. Irgazen-nneɣ ma menɛen si tizi n temẓi, sawaḍen 40 neɣ 50 

iseggasen, syin tawin-d aṭan si lɣerba: wid ixedmen di lmina, turin-nsen meččent; wid 

ixedmen deg izulixen, twaten-d s karaf. Aṭan mačči yiwen, d lehlak ixeddamen, d lehlak 

igellilen. Mi d-wwḍen ɣer taddart, aseggas neɣ sin, ad awin abrid n tmeqbert. Seg tillas 

ɣer tillas. Seg wemruj n ddunit ɣer win n laxert. Si laxert ɣer tayeḍ. Segmi i d-kkren d 

agrireb. Irgazen-nneɣ msakit. Wissen anwa i ɣ-yedɛan. Yerna iḥuza» sb 14 

               «Akka tafellaḥt n Leqbayel. Rrbeḥ yecrek ma d taxessart aha. » sb 18 

              «Kkren unagen ɣer Fransa. Netta, i-mi meẓzi, yufa-d amḍiq di lmina...»sb 18 

«...yesnuzu kawkaw deg iberdan. » sb 18 

                   «Ɣas negren ifellaḥen di taddart. Amur ameqran atan di lɣerba, wid i d-yeggran neɣlen 

ɣer Teɛja, ufan axeddim di luzin. ufan iman-nsen dinna. Adrim yella, axeddim 

mačči berra, yentel ɣef wurɣu d igefran.  La qqaren kra ara imagen s tamacint. Nutni 

ur taddamen, ur srusun. Zgan ddurin. Mačči am ufellaḥ, ma d ageffur fell-as, ma d 

iṭij fell-as. Anebdu iḍur-it, tagrest terna-yas. Ssaba, ha tella, ha ulac. Ma d axeddim 

n luzin, yal aggur deg-s ssaba. Ma ur teɣna teṣser. Xdem neɣ qim. » sb 51 

«Azger n tyerza, aṭas i sawalen fell-as ifellaḥen. Seg wasmi ara imed, yewweḍd 

agenduz, i beddunt fell-as tquranin...» sb 69 

                «...akka i teṭentun tessirt i d-yeẓḍaḍ timẓin d yirden, asmi yella d amecṭuḥ. Tissirt n Si-

Meqran n Taddart-Umalu. Tusa-d ɣef webrid ukerrus. Dinna akk i ẓzaden medden, ulac 

tissirt nniḍen di lɛerc. Zik i d-itenkar, yemma-s ad as-tɛebbi i weɣyul. Taylewt sya, tayeḍ 

sya. Tikwal, tayeḍ di tlemmast, sufella n tbarda. » sb 80 

«...Ɣas amdan yugi luzin, neɣ tafellaḥt, neɣ tanezzuɣt, yezmer ad isentel iman-

is anida nniḍen. Yezmer ad yeḍfer abrid n tẓuri, ad yuɣal d anaẓur, ad yezzer deg-s 

tuggdi d uqelleq i t-izedɣen. Ad yaf iman-is. Yal mi ara d-isufeɣ kra, ad k-awin 

medden d awal. Ad as-qqaren yeḍfer tidak n ccwaṭen. Da i tent-nuɣ, nekkni s wi. 

Armi nuɣal akk d izamaren. » sb 82 

«Acu, axeddim ur d aɣrum kan. Yes-s i itaɣ wergaz amkan-is gar medden. Mačči 

am win ixeddmen am win ur nxeddem. Amezwaru, yezdi iman-is, yerna isuli ccan 

imawlan-is, ččan ṛwan, yekkes fell-asen lḥif; ma d wis sin, yekkat fell-as uzaylal...» sb 

82 

                «Yella yiwen di taddart, asmi i d-yewwi le Bac, yekcem anida ara yissin agesrer, ad d-

yeffeɣ d agasrar, d aneqqac. Rran-t medden d ihwah. Baba-s ur as-ǧǧan ara ad yeqqim 

di tejmaɛt...» sb 83 

«Mi ara yeqqim di lkantina neɣ di lqahwa, ad yeɛmer rreḥba umeslay. Di tejmaɛt 

n taddart daɣen, ittaf iman-is. Di taddart ayen i s-yehwan yini-t, ulac tuggdi, ma 

dagi di luzin aṭas n widak i t-isikkiden s yir tamuɣli...» sb 85 

«Lxewni yeɣra armi yecɛaf, ɣur-s agerdas n leḥsab, di temdint n Lezzayer i t-id-

yeqleɛ, asmi akken teswa tɣuri, mačči am tura, wigi i d-sufuɣen ur ẓran anida ara 

ffɣen, ama s trumit ama s teɛrabt. Ula d tamaziɣt, ssnen kan tinna n ccna d ccḍeḥ, 

tinna n “ḥemmleɣ-t tḥemmel-iyi, baba-s yugi-yi.” Agerdas ad t-id-awin, tamussni 

ulac. Lxewni, zik yella ixeddem d lbiru. Armi d yiwen wass, ufan-as-d tasebba, 

gren-t ɣer lkantina...» sb 109 

                «...imeksawen ur tewten, akraren ur xsiren...» sb 126 

« Abrid ɣer lbiru ɣas akken ur yebɛid ara, ilaq-as ad yeffeɣ s azniq...» sb 135 

« Akka i d-yufa iman-is di luzin. Asmi teldi, d netta i d amezwaru...» sb 139 

« ...yerna mmi-s d ajenyur n tfellaḥt di Lezzayer. Yuɣ taɛrabt, ur teẓra acu tesɛa! Acu 

ara m-yexdem s tferka n Leqbayel...» sb 147 

« - Tiferkiwin-agi-nneɣ cfant i kra iɛeddan fell-aɣ. Acḥal d aḍar i yeddan fell-asent! 

Acḥal d tayuga i tent-yeddzen! Acḥal d tagersa i tent-icerrgen! Limer ad d-neṭgen seg 

iẓekwan-nsen ifellaḥen i tent-ikezen d wid i tent-yeẓzan, yili ur tafen ara anida ara 

bedden. Tal taferka s teqsiṭ-is...» sb 147/148 

« ...akken i kecmen ɣer lmina di temdint n Lille. Ddeqs i xedmen din, Fransa ẓerren-

t-id kan seg ddaw tmurt...» sb 150 

«Asmi tebda lgirra, irgazen akk ffɣen i taddart, tedda yid-sen tfellaḥt d 

userwet...Asmi tefra, wid i d-yuɣalen, ama seg umadaɣ ama si lɣerba. Amzun rrẓen 

ifassen-nsen, tafellaḥt d userwet ɛerqen-asen. Gren akk iman-nsen anida nniḍen. Wa 

yerra-t i tiɣin d wesnuzu, wa iger iman-is ɣer lbiru, wa yerra-t i leqhawi. Lḥasun 

sentellen akk iman-nsen. Kukran akal d tyerza. Kukran amger d userwet. Nnuɣen ɣef 

wakal-a, mmuten fell-as, d tidet...» sb 156 

« ...teɣli-d tsusmi ɣef luzin. Tasusmi n yemdanen kan, timacinin zgant d 

ashurru...widak ad ffɣen, wiyiḍ ad aɣen amḍiq-nsen alamma d 9 n yiḍ, ar d-tekcem 

terbaɛt tis 3. Am yiḍ am uzal, asgunfu ulac, ẓzdiḥ n tmacinin d win ifadden. Afellaḥ 

dayen leqqmen-as tamacint...» sb 188 

« Winna ixeddmen deg ukuntwar yeddem-it di tmezzuɣt, yesla-yas. D netta i d 

amɛellem, zik yella ixeddem di Fransa...» sb 205 

3. Isekkiren d wansayen n Malḥa 

        Yal tayemmat teṭṭef deg leɛwayed-is, teẓra lwajeb-is, akken ula d Malḥa ɣas 

teččur d lecɣal, maca werǧin tettu kra deg yisekkiren n taddart-is, yal ma teɛdda-d 

sdat n yiẓekwan iles-is yezga yettsellim fell-asen, tezga tettmektay-iten-id,  ulac ass 

ur d-bedir ara wid yellan ddaw wakal ɣas deg  wussan-is n lfuruḥ, tettili akked d 

medden i yuḥwajen d arfiq , deg ddiq-nsen d amwanes, tettbiddi-d ɣur-sen, ur ten-

taǧǧa ara, teẓra d akken tanefsit-nsen texreb, ulawen-nsen ddaqen, tettakk-asen akud 

yelhan s tmeẓriwt-is, tettamen s saddat imeɛzuzen , yal ass tesutur deg-sen tallelt, 

tesuffuɣ ula d ikerraren akken ad as-d-sellen wa ad teɛiwnen, maca seg wasmi 

yemmut Salem, tfaq d akken ur yelli ara akk saddat-ayi, tfaq d akken d lexyal kan. 

Ma deg leɛwacer tuɣ tannumi tesseway-asen, i wid i as-yemmuten, d wid i yeɛzizen 

ɣef wul-is, ama i urgaz-is, arraw-is, imɣaren-is, acku ɣur-s at laxert, ttuɣalen-d ɣer 

yixxamen-nsen deg wussan n leɛwacer, yerna ḥemlen ad d-afen, ayen i ḥemmlen 

deg ddunit.  

      Malḥa d tayemmat am nettat am tyemmatin-nniḍen, telmed ansayen n tmurt-

is, terna telmed ɣur imawlan-is tuget n tmusniwin d yilugan n umeslay, aɣimi, 

aqader...atg, imi ula d nutni ṛebban-tt-id akken iwata, tewwi-d ɣur-sen tussna n tudert 

akken d taqcict, mi tuɣal d tameṭṭut s uxxam-is, ur tt-ufi ara iɛewwiqen deg tudert-is 

tamaynut, annect-nni yettuɣal ɣer yimawlan-is i yezgan ɣer tama-s, telmed ɣur-sen 

ayen ilaq ad tesɛu tmeṭṭut taqbaylit, seld zzwaj-is tuɣal d tayemmat i iččuren d 

leɛwayed, i iččuren d lecɣal ama deg uxxam neɣ deg berra-s, tufa-d iman-is d 

tayemmat d wawal, ɣur-s lecɣal ur teffakan ara, wid daxel n uxxam am tukkra n zik, 

taẓallit, tanwalt, tizdeg, azewi n wussawen, alethi d dderya-s, i sen-texdem dima 

lebɣi-nsen, tettarra-ten deg uswir ɛelayen, tessawad anda i tettarra iman-is deg rrif 

ɛelajal-nsen. Imi i d-ggeri weḥd-s ulac d acu ur d-yerzin ara ɣur-s, laẓ, lmeḥna, 

tuggdi, ddiq, leḥzen, am wakken i d-qqaren yal cceda tettabaɛ-it talwit, ula d nettat 

tessber tenal, tezga tettddɛu i Rebbi, tezga teṭṭef deg-s, tezga tettnadi talwit.       

      Akken daɣen i teḥrez dima lecɣal-is n berra imi d weya-k i teḥmmel nezzeh, 

tettaf iman-is deg tebḥirt-is, i d-izegan deg Iger-Usammer, d argaz-is Salem i as-t-

id-yeǧǧan dɣa ula d nettat tefka-yas azal, tḥureb fell-as seld Salem. Yerna taferka 

ɣer leqbayel d azamul n lḥerma. Ɣas tikkwal ulac d acu i teẓẓa deg-s, ɣas ulac d acu 

ara texdem dinna, yal tikkelt tezzuɣer iman-is ɣur-s, d tina i d-tanila tamezwarut i 

tḥemmel Malḥa, ad tawwi yal ssbaḥ, tḥemmel abeḥri-s asemmaḍ, tḥemmel ad tesriḥ 

i wakal n lexla i as-d-yettaran rruḥ, d ccfawt n wid i tḥmmel, akken daɣen i tḥemmel 

talwit n yisekla, d tuɣac n yigḍaḍ.  

Ɣas Iger-Usammer yettawwi-yas lweqt ugar lecɣal n uxxam, maca tanefsit-is 

tettali deg-s. Seg wasmi yella Salem tettertiḥ mi ara ad tewali iɣersiwen-is i tettṛebbi, 

deg lawan-is tella tettṛebi lmal d tsita, maca seld lmut-is, teǧǧa ttṛebga-nsen, tuɣal 

tettṛebbi tiyuẓaḍ akked iwetal.  Iɣersiwen-is zgan deg wallen-is, tettakk-asen ad ččen 

yal ass, tettmeslay yid-sen am imdanen. Tettara-ten d iḥbiben n tudert-is d tuffirt n 

ddunit-is. D ayen i d-yebder Ɛmer Mezdad deg tseddarin n yisbtar-a: 

 

 «Tger aɣenja ɣer tasilt, yedda-d wacu i d-yeddan. Tebda tferreq-asen. D tamudi 

imensi. Sin d arrac, yiwet d taqcict. Ur ḥemmlen ara seksu. Sya ɣer da tetbeddil-

asen imensi. I nutni kan. Ma d nettat ayen yellan tesegḍi-t. Ayen i d-yugaren, 

tettarra-t ɣer tama i uzekka nni i imekli. » sb 12 

«Ma di leɛwacer, ur yella uɣilif: teţakk-asen amur-nsen, ma ulac ad trun ɣef 

tnebdadin. At laxert tuɣalen-d s ixxamen-nsen di leɛwacer. Ḥemmlen ad d-afen 

ayen ḥemmlen di ddunit.            

Dɣa sin neɣ 3 wussan weqbel, zik zik i tettenkar. Kra n wacu ḥemmlen ad t-id-

theggi. Amɣar iḥemmel aḥeddur deg uyefki. Tamɣart d tafermact, kksen akk 

wuglan, nettat, asmi tella ɣef ddunit, tḥemmel aḥlaw ujilban, am igedrez am 

ssmayem. Argaz-is, d win iɣef tezza tasa-s, iruḥ kan akka ur yuḍin ur yebla, s lmut 

n leɣbina, 7 n terṣasin i ineqren idmaren-is, argaz-is iḥemmel buzelluf. 5 warraw-

iss d imeẓyanen i mmuten, ur rwan tibexsisin. » sb19 

«I 5 yid-sen msakit i d-suturen d ayefki d tbexsisin. Ayefki yeshel tura. Ma d 

tibexsisin ma llant tefra, ma ulac tettakk-asen tifirest, neɣ tiẓurin, neɣ ddelleɛ. 

Yal aseggas tesnusuy-d fell-asen, di tɣanimt. D tiɣawsiwin-a i s-d-suturen. » sb 

19 

«Anagar di leɛwacer i tḥemmel ad ten-id-tebder. Limer assa mačči d amerḍil 

amzun d leɛwacer, ahat yiwen ur t-id-tetadder. Yerna tneddef tasa-s, tettqeḍririf. 

Yekkat-itt uzenneqnaq. Anda-t yiḍes, ma ad tt-id-yas! » sb 20 

«Segmi yebda mmi-s axeddim di luzin n Teɛja, d nettat i t-id-isakayen, zik zik 

werɛad tafrara. Tetaggad ur itaweḍ ara di lawan. Aṭas n medden i d-stixiren, widak 

itargun tafsut. »sb28 

«Ad tejbed iman-is, ad tdegger taduli, Ad d-tekker am tin ibubben akufi. Ad 

tezwi iman-is. Syin ad d-teseḥmmu tiqit n lqahwa. Mi t-teswa ad teɛnu ussu-ines, 

ad t-tɛelleq. » sb 28 

« Tiɣerɣert, ass s wass i t-tettdummu. Mačči d ilefḍan i tḥemmel, yenɣa-tt 

wammas-is agguren-a ineggura. D iqjan i ihebbjen deg-s, mi ara twet ad teknu. » sb 

29 

«Mi tekfa taẓallit, tefka lfaţiḥa: «Abab igenwan d tmura, tgeḍ-aɣ tasga di rreḥma. 

» D tagi i d lxatima-s. Truḥ ad tesaki Muḥend-Ameẓyan. Tesṭebteb-as di 

tewwurt»sb 36 

«Mi yeffeɣ Muḥend-Ameẓyan, tekker, teslal afenjal nni ideg yeswa lqahwa. 

Aman d ijenwiyen. Syin tesmendeg i tmess amar ad texsi. Terna-yas sin isufa, imir 

kan teṭtef deg-sen. D asɣar n ddilya iḥeḍmen nezzeh. Ticki yeḥḍem wesɣar, fiḥel 

asuḍu. Yerna tura mačči am zik, aṭas swayes i tenqes tezmert. Yuli yilizeq armi cwiṭ 

ad yennal iẓedki. Ula d dexxan am wacemma kan. Teddem timeṣleḥt i tɣerɣert. Mi 

tekna, tḥulfa i kra deg wammas-is isuɣ. Tḍumm kra ilefḍan am yir medden, ma 

teǧǧiḍ-asen abrid, ad k-alin. » sb 48 

«Mi tesers timeṣleḥt, teɛna ussu. Tgerrez-it akk. Tezwi-t akk, tezwar deg win-is, 

amar win d-ikeccmen. Teggra-d di texxamt n mmi-s. Tesemlal akk ijirnanen, yiwen 

yiwen, terra-ten ddaw tsumta. Teddem tisugar igirruyen nni yeswa, tesaweḍ-itent 

armi d akanun. Tesmendeg abrid nniḍen i tmess. Tger afud n tasaft d aqbur, ddeqs 

aya i t-id-thegga. Timess tetterḍeq, tefka-d ifettiwjen annect-ilaten. Tsemma. 

Tɛebbed. « Akka ara rɣen yeɣsan n wemcum, wid-nneɣ ad d-ifriren di rreḥma. » La 

tesawal i rreḥma, nettat yeddren amzun d aydi. » sb 50 

«Tger tiṭ s adaynin, ɣas akken teẓra d ilem. Akka i tuɣ tannumi seg wasmi itacaṛ d 

lmal. Zik tezga tfunast d mmi-s, tixsi d izamaren. Asmi yella wergaz-is, yal aseggas 

ad isufeɣ agenduz ad t-isenz. S yedrimen nni i d-rran Iger-Usammer asmi yerhen. » sb 

50 

                 «Ɣur-s sin yewtal. Tebna-yasen taɛecciwt deg wezniq. Tura d nnuba-nsen ad ččen. 

Teddem-d cwiṭ n weɣrum yeqquren, tger-it deg waman yeḥman asmi ireṣsa, tekkes-

as taɣert. Ulac acu i s-iteddun deg iḍumman. Ma yugar-as kra neɣ ma ixser-as, 

tetten-t yewtal, neɣ ikerri n lɛid ma yella. » sb 51 

« Zik tla kra n tyuzaḍ. Lhant i tmellalin, acu akken tebɣu tbedd yid-sent, azniq-is 

yezga yumes. Sfuḥuyent-as akk axxam. Tuget maḍi deg unebdu, ur k-id-iṣaḥ ara ad 

teqqimeḍ deg wezniq. D leḥya ad d-yekcem xis sin. Iseggasen-a ineggura tesenz-

iten akk, ur as-d-teggra yiwet. Ma d timellalin, tura mačči am zik, tilint di ssuq. 

Lhant ɣas qedment, yerna azal-nsent yerḍeb maḍi, rrẓent-d ɣef tid n wexxam. » sb 

51 

«Tesbur lfuḍa, teffeɣ. Tebra i uqerru-s tuggad ad tt-iwet waḍu. Mi sen-tḍegger 

aɣrum, terna-yasen ameslay: « Aha kn ay aberkan, tuɣaleḍ i gma-k d ilef. Teqḍɛeḍ-

as ad yečč talqimt. Degmi i k-qqaren anagar win ur nezmir i wayeḍ. Aha kan, ma 

yuɣ-ik yissiḍ, iban webrid ɣer tasilt. Kečč ay amellal, ɛni tetullseḍ, yerna werɛad 

yuli wass. Aberkan yedda-t ɣef gma-s. Amellal ad yečč kra ma yugar-d. Anagar 

win ur nezmir i wayeḍ. Ama d lmal, ama d medden» sb 52 

                      «Tesmundel times, tesnegdam fell-as aseksut. Terra tawwurt n wexxam, terna tin n 

wesqif. Ageffur, tura, iruḥ am wakken yesnexfet cwiṭ. Yedda d usigna metwal 

Taddart-Ufella. Ɣas akka yella usigna, ahat sya ar tameddit ad d-yeffeɣ lḥal. » sb 

61 

«Dɣa nettat, yal ssbeḥ d abrid ɣer lexla, tesefqad. Amzun wissen acu yellan deg-

s neɣ ahat d lkenz i teffer! Taferka n Leqbayel, tardast n wakal ɣef wecruf, tɛelleq 

gar yeɣzer d igenni. Tal tagrest, mi ara ggtent tḥemmalin, yettseggix cwiṭ deg-s. 

Ẓzu neɣ qim, zreɛ neɣ qim, ssaba wicfan aya seg wasmi tbeddel tamurt. Amzun 

tedda lbaraka d yemɣaren. Ẓzu lgelba ad d-tefk rrabɛa, ma tuɣ! Teddem sella, tger 

deg-s tagelzimt, ɣas akka assa ur d-tzeddem ara. « Tagelzimt tlaq di lexla. Yiwen 

ur yeẓra acu ara s-d-tger teswiɛt. Ha d ilef, ha d ifis, ha d aderwic. Yelha win 

yettḥezziben, yelha win yettḥebbiren. »...» sb 61 

«Mi teddem sella, teɛna abrid metwal taqerrabt, ɣer Yiger-Usammer. »sb 63 

«Teɛna abrid n tqerrabt. Mi tewweḍ sdat n ljameɛ-is, tsellem ɣef iɛessasen, d kra 

imeḍlen din. « Ayt at Yiɣil-iɣil, ay at Temguṭ, a ccix Muḥend uLḥusin, a bab 

igenwan d tmura. Teddum yid-neɣ taggara. Ḥarbet fell-aɣ, fell-asen. » sb 65 

«Abrid-a n Yiger-Usammer ɣur-s lhiba. La tesuruf deg-s ddac-ddac, sella ɣef weɛrur-

is, teččur d iḍumman, tenta deg-sen tgelzimt. Atan inṭeg-dyiwen wewtul igzem-as-d abrid, 

amzun d kra i t-id-iqeddmen. Inṭeg-d am lebraq, iḍarren-is ineggura am imextafen. Idel 

imezzuɣen-is. Cwiṭ kan yemmeɣ di tferka n wadda. Akka tasebḥit, tikwal d abareɣ neɣ d 

uccen i d-tetemlili. » sb 74 

«Amecwaṛ tewweḍ ɣer Yiger-Usammer. Taferka tɛelleq gar webrid d yeɣzer. 

Isekser lḥal mačči d kra. Teldi tiseɣlit. Tekcem ɣer wayla-ines. Tuder armi d tibḥirt. 

Tama ufella, teẓẓa dinna kra iḥewḍan n texsayt tabeɛlit, tama n wadda teẓẓa-tt d lebṣel; 

tama usammer teẓẓa-tt d lbaṭata, tama umalu teẓẓa-tt d tajilbant. Tibḥirt s ufus-is i tt-

tfeggel. Teẓẓa-tt daɣen nettat. Tura d lawan ad t-tesusi, ad as-tekkes affar. Ma yefka-

d Rebbi lufa, aseggas-a ur d-tettaɣ kra. Ayen tebɣa ad as-t-id-yefk wayla-s. Mačči am 

yilindi, kra din d tiɣin i t-id-uɣen. Muḥend-Ameẓyan yezga yeqqar-as: « Anef i teqwirt, 

ečč kan steɛfu. » Ma d nettat ur t-ihenna ara wul-is, ilaq ad t-tḥami cwiṭ akken ad d-

yerfed iman-is. Acu iwumi yezmer yiwen ufus? Yerna tura, yenza wulac. Tadrimt 

uxeddam ur t-tesawaḍ ara ula sya ɣer da. Ussan qessiḥit ɣef win iwumi rqiq lḥal. Anda 

i t-yerra meskin d tadrimt. Tewɛer ṭlaba n medden. Skud tezmer ad teḥrured ɣer Yiger-

Usammer, ur as-yefka ara wul-is ad teqqim d iɣimi kan deg wexxam. Skud ur t-teṭṭif 

tesga, ayen iwumi tezmer ad t-tfaṛes. » sb 76 

«Tibḥirt, ɣur-s 16 neɣ 17 isurifen teɣzi tehri. D tibḥirt n yiwen ufus. D anqac kan i 

tt-tenqec nettat s yiman-is, wanag taferka tkerrez asmi ggten iɛeggalen. Nutni msakit, 

akken ma llan tura, ɛnan akk tamnaṭ-nsen. Anagar nettat d Muḥend-Ameẓyan i d-

yeggran deg wexxam. Yelli-s deg wexxam-is, thenna, ɣur-s irden timẓin. Ma d winna 

tewwi teɣribt, winna ahat d war tuɣalin. » sb 76 

   «D tibḥirt n yiwet tbaqit. Werɛad temɣi; acu, yebda waffar itali-tt. Ilaq ad t-tekkes. Ma 

ulac kra din yečča-t. Yerna assa ggten waman, yellexs wakal. Mi tger aḍar-is, ad yezzer 

alamma d tawetẓit. Tesenɣel iḍumman deg ugudu. Syin teqqummec, tekcem deg 

uxemmem. Ma ad tleɛej tibḥirt ad tt-tefres neɣ mačči assa. Taqabact n wusay dagi i tt-

teffer ddaw teblaṭ, yiwen ur t-ittaf. » sb 76 



Ixf II:                                                       Isekkiren d wansayen n wat taddart 

78 
 

  «Aṭas i teqqim akken s uqummec. Yiwen wul yeqqar-as: « Fres tibḥirt, ur taggad», 

wayeḍ yeqqar-as: «Rǧu kan sin neɣ 3 wussan ad yezqef wakal. » Yerna wid yessnen 

qqaren, win isusin akal ma yebzeg ad t-yezdeɣ uweṭuf. Teqqim akken armi ddubbzen 

igerzan-is, yebda-tt-id wejjir. Akka i d ṭbiɛa! Tal tikkelt ara tebɣu ad teg kra, alamma s 

uxemmem. Kkes-d ansi ur tt-tettawi. Asmi meẓziyet, yemma-s teseṛway-as tiɣrit, teqqar-

as: « Ẓzayeḍ di ccɣel. » sb 77 

«...- Belɛid uBelqasem. Mmi-s n ɛedidi iƐezzuren, tinna izedɣen deg Yiɣil-

Ufella. Yak yemmut-d meskin si Fransa. Iḍelli i d-yewweḍ. Assa d tamḍelt. 

Malḥa tcehhed. - Ihi, yak nniɣ-am mačči di ddunit i lliɣ! Aḥeq wagi i yi-d-

teseggra teswiɛt ma sliɣ. Ad as-yeɛfu Rebbi meskin. Ṭtef a Ɛedidi iƐezzuren! D aya 

i m-d-yeggran!. » sb 78 

«- Ɣas d tagecrirt-im, ad ḥrurdeɣ kan. Ad kkent-ɛeṭleɣ cwiṭ di tikli. Nek ilaq-iyi 

ad sgunfuyeɣ. Ttef, arrac-nneɣ msakit. Ur d yiwen neɣ sin i ɣ-d-yeddan deg 

usenduq. » sb 78 

«Tuder ɣer yiwen wegḍi, tger deg-s sella-s. Ma d tagelzimt tesentel-itt ddaw 

teblaṭ anida tettaǧǧa taqabact n wusay. Ṭtfent abrid uxenduq. Din ara mlilent d 

tlawin nniḍen. Ad dduklent akken alamma d Iɣil-Ufella. » sb 78/79 

 «Tuder ɣer yiwen wegḍi, tger deg-s sella-s. Ma d tagelzimt tesentel-itt ddaw teblaṭ 

anida tettaǧǧa taqabact n wusay. Ṭtfent abrid uxenduq. Din ara mlilent d tlawin 

nniḍen. Ad dduklent akken alamma d Iɣil-Ufella. » sb 79 

«Ma d Malḥa, nettat ur d-tewwiara asburru, yak ur tebna ara ɣef temḍelt n wassa. 

Awi-d kan ma ur d-yuɣal ara ugeffur. »sb 86/87 

        «Ameǧǧed. Aciṛrew. Tḥulfa Malḥa i kra ad tt-id-itali. Taqriḥt n tderrit anagar aḍar 

yeddan ḥafi. » sb 92 

«Malḥa twujeb sut wexxam, tid yeqqimen deg wesqif...» sb 100 

«Twala-tt Malḥa seg wesqif, yewɛa-d wagens ɣur-s. Degmi qqaren « win 

yemmuten yethenna. » Teffɣen-t iɣeblan mi t-teffeɣ tudert. Talwit, anagar lmut i tt-id-

isasayen. Agerbuz yeǧǧa leɛmer! Ur t-ineqq usemmiḍ, ur t-iceqqu wezɣal. Ur yetlaẓ, 

ur iṛewwu. Ur t-tqerreḥ ara tuɣmest, ur ihellek ara taɛebbuṭ. Ur iqerreḥ, ur iferreḥ. Ur 

itekruruf ara ma teǧǧa-t tgecrirt. Ur itazzal ɣef weɣrum. Dɣa, taluft n weɣrum werɛad 

i s-d-ufan ixef-is. » sb 100/101 

                 «Malḥa nettat, yal awal yeqqaz di tmezzuɣt-is; zrint akk fell-as. D icawraren, d 

ilmeẓyen, aṭas iwumi temdel allen. » sb114 

                     «Tsukk Malḥa tamuɣli ɣer tzeqqa anida yeẓzel Belɛid uBelqasem» sb 115 

«Tedda yid-sent ɣer tzeqqa anida ẓzlen Belɛid. Mi d-teffeɣ Malḥa seg wesqif, 

tewwi-d tasa-s deg ufus-is. 

 -  D aqcic maḍi. » sb 118 

«Akka i tt-id-tger Malḥa deg uqerru-s segmi i d-teffeɣ seg wexxam n lmut. Abrid-

nsent ɣer taddart, d abrid n tmeqbert. Ufant dinna irgazen mačči d kra. Armi d tura i la 

d-tawḍen. » sb 130 

                «Tasebḥit, mi s-d-tluɣa Tḥemmut ɣer temḍelt, ur tenna zzant neɣ rɣant. Tesentel tagelzimt, 

tḥelles lfuḍa. Tedda yid-s, ula d asbur ur yella. « Tamḍelt-a, fell-i fell-ak, ur yezmir yiwen 

ad isenser. Tameɣra win ur neḥḍir ulac tiyita, ma d tamḍelt ulac ssmaḥ. » sb 143 

«...ɣer tseɣlit n Yiger-Usammer, ayla n Malḥa...» sb 148 

 «Nenna-d Iger-Usammer d taferka n Malḥa. Ljil i ljil, wa itaǧǧa-t-id i wa armi i d-

tewweḍ ɣer Salem, argaz-is. Mi wwḍent ɣer tseɣlit, tader Malḥa ad d-teddem sella 

d tgelzimt anida i tent-teffer. S uɣiwel kan, tekkes-d cwiṭ n waffar...» sb 155 

 «.... Akken kan i d-tekkes cwiṭ n waffar, Malḥa teddem sella d tgelzimt. Assa dayen ifukk 

usefqed. » sb 155 

               «Malḥa daɣen: - Ay aɛessas n temnaṭ-a! Sellam ɣef uɛessas n wennar. Ɣur-sent werɛad 

yennejla sya. » sb 157 

                « Belɛid uBelqasem qrib ad t-ẓzun deg wakal. » sb 172 

«Belɛid uBelqasem dayen tura yemdel uẓekka-s. Fukken fell-as lfaţiḥa. Yal wa 

ad yuɣal s axxam-is. Aẓekka ajdid werɛad yessid di tmeqbert. Akka ddunit-a, 

ameẓyan yemmut, awessur yeqqim. Yiwen taberkant teddem-it, ur yebna fell-as, 

yeǧǧa-d arraw-is d iwzan, wayeḍ yeţnadi fell-as, nettat tɣunza-t. » sb 175 

«Teffeɣ ɣer usefqed i lexla, teggra-d deg Yiɣil-Ufella d tamḍelt. « Degmi i qqaren “yal 

ass s wayla-s. » sb 175 

                «Teddem-d takemmict n waffar si sella. Tesuref armi d taxxamt n yewtal. Teldi-tt, atenad 

uzzlen-d ɣur-s, ɛeqlen-tt-id. Lmal agugam yeẓra win i s-ixeddmen lxir. La d-jebbden deg 

ucebbak, amzun bɣan ad d-neṭqen. Tḍegger-asen affar nni, widak uzzlen-d ɣur-s.» sb 

176/177 

             «Ula d lmal, asmi tillin deg udaynin, tuɣalen akk d iberkanen seg wakken wabbu yezgan...» sb 

185 

«…tewweḍ armi d saddat imeɛzuzen, nettat ur neswa tibṣelt. Asmi yella Salem, mi 

ara t-iwali akka yunag yexf-is, teṭṭef afus ɣef lḥenk, iẓri ireṣsa deg ukanun, yeqqar-as: « 

D lxir kan! Acu i kem-yuɣen daɣen? Ɛni temmut-am tyuga? » sb 199 

              « Ass nni, saddat imeɛzuzen ǧǧan-tt gar iberdan, am nettat am warraw-is. Ur mniɛen Salem. 

Tendeh yes-sen, tḥell-iten, tqezzeb-asen. Mačči ikerri neɣ sin i sen-tesufeɣ. Ur as-d-

ḥessben. Ziɣen sdat rrṣas ur zmiren i kra. Ɣas tettawi-d akka tiqburin, ɣur-s d tannumi 

kan, yes-sent idehhu wallaɣ- asemmaḍ, seg wassen i tfaq ziɣ saddat d lexyal kan. » sb 

199 

erna tettamen s Rebbi d saddat...» sb 217 

                   «Tesers-as-d taqessult, terna-yas-d taɣenjawt. Tger aɣenja di tasilt...» sb 229 

Taggrayt  

 

    Ɣer taggara n yixf-a, newwi-d awal ɣef yisekkiren d wansayen n wat taddart 

n Malḥa, tuṭṭfa-nsen i yisekkiren am saddat, asellem-nsen ɣef yizekwan d 

yiɛessasen, aḥrez-nsen i wansayen am zzwaj d ttaṛ, lɛwacer, lecɣal-nsen i 

yemgaraden ama i wergaz, ama i tmeṭṭtut d tdukli-nsen gar-asen. Taneḥyafet i 

mazal tettili gar uqcic d teqcict, rewaḥ-nsen ɣer ljanazat d tattuyet-nsen i laxert 

atg. Nemmeslay-d daɣen ɣef tmussni n wat taddart am tfellaḥt, aserwet, luzin, 

lmina atg. Akken daɣen i d-nemmeslay ɣef yisekkiren n Malḥa i telmed deg 

taddart-is, ama asellem-ines ɣef yizekwan, saddat imeɛzuzen i tumen sey-s, 

rewaḥ-is ɣer ljanazat, akken i newala daɣen ansayen-is i teḥrez, ama lecɣal deg 

uxxam d wid n berra, leḥmala-s i lexla d yiɣersiwen atg.  

 

 



 

 

 

 

 

Ixf III: 

Tikli n tudert n Malḥa 

Tazwert  

 

    Deg yixf-a wis kraḍ deg uḥric n tesleḍt, ad neɛreḍ ad nesken amek tega tikli 

n tudert n Malḥa, send d seld tamettant n urgaz-is Salem, d wassaɣen-is d wid i 

as-d-yezzin, ama d assaɣen-is d at taddart-is, timdukkal-is, iɣersiwen-is atg, syin 

ad nemmeslay ɣef wazal n tesreḍt deg tudert Malḥa, wa ad d-nawi awal ɣef tudert-

is s umata. 

1. Tudert n Malḥa  

 

Tudert n Malḥa tɛedda-d gar snat n tferkiwin, i snat ḥuzan-tt aṭas, imi i snat 

ɛeddan-t-d anagar s lḥif, iɣblan, tuggdi, leḥzen atg. Ɣas ma tudert-is mi yella 

Salem tesɛa cwiṭ n lfereḥ, d tudert-is mi yemmut yuɣal-as-d usirem, maca d wid i 

yettnussun srid, ur teddumun ara. 

1.1. Tudert n Malḥa send tamettant n urgaz-is 

  

 Malḥa send ad yemmet urgaz-is, tella tettidir di lɛezza d lehna. Tečča, 

teswa; tesɛa dderya; argaz ɣer tama-s iḥemmel-itt, tḥemmel-it, ɛziz fell-as mačči d 

kra, tefka-yas azal meqqren deg tudert-is. Salem, yettqadar-itt, d asusam ur tt-ikkat 

ur tt-ijerreḥ s yimeslayen. Iḥemmel tarwa-s, yettnecraḥ yid-sen, yesteqsay fell-asen. 

Tufa-t Malḥa ɣer tama-s, tesɛa ɣef wacu i tsenned; d argaz yifen irgazen, afus-is 

iserreḥ yettseddiq. At taddart-is, ur tessinen ara amek iga imi ur ineṭṭeq ara maḍi. 

Llan wid i s-yeqqaren diri-t, akken llan wid i as-yeqqaren ixuss deg lefhama. D 

axxam-is i yufraren deg taddart yesɛa tisita; sɛan igran, maca ɣas anect-a merra 

Malḥa ur yekmil ara lferḥ-is, imi Salem yunag ɣer Fransa, akken ad yexdem dinna, 

ma d nettat yeǧǧa-tt deg tmurt atg. Ad d-naf ameskar n wungal-a yesseken-d merra 

tiɣawsiwin-a deg tseddarin n yisbtar-a: 

 « yerna Salem ɛziz ɣur-s wawal. Segmi i t-tuɣ, tecfa-yas kan d asusam. » sb 17 

« Nutni yellan ufraren-d ɣef wat taddart, » sb 17 

                      « Mi t-yenɣa qurif deg ifassen-is, baba-s yettsudu-yas-ten alamma ḥman. Baba-s d argaz 

yifen irgazen. » sb 23 

 « Tḥemmel ad tesddewnen cwiṭ, ssbeḥ zik. D ddker i tḥemmel aṭas mačči d      tibuɣar. 

Akka ula asmi tella d tilemẓit, werɛad i t-teqqid ddunit. » sb 29 

« Asmi yella urgaz-is, yal aseggas ad isufeɣ agenduz ad t-isenz. S yedrimen nni i d-rran 

Iger-Usammer asmi yerhen. Di lawan nni ulac win ur t-neswa ɣur-sen, nettat d Salem. Iɣi 

d wudi akken i ten-takken d iqbucen. Nettat, tikwal teqqar-as: « Senz am medden, ula d 

nekkni ad nesiger cwiṭ. » Maca Salem ur isugat ara awal. » sb 50 

« Asmi yella Salem, mi ara t-iwali akka yunag yixef-is, teṭṭef afus ɣek lḥenk, iẓri 

ireṣsa deg ukanun, yeqqar-as: « D lxir kan! Acu i kem-yuɣen daɣen? Ɛni temmut-

am tyuga? » sb 198 

 « Mi ara t-iwali, akka am wassa, yeɣli-d fell-as uxemmem, tikwal yekkat amek 

ara t-id-isenṭeq. Ɣas akken ɛziz fell-as wawal, yeẓra ameslay yesnefsuy taɛekemt. 

Mi ara teqqim akken teggugem, tgemmen ur as-terra awal, ad yeddem acluḥ-is, ad 

t-tefk tewwurt ɣer berra. » sb 199 

 « Mi ara t-iwali, akka am wassa, yeɣli-d fell-as uxemmem, tikwal yekkat 

amek ara t-id-isenṭeq. Ɣas akken ɛziz fell-as wawal, yeẓra ameslay yesnefsuy 

taɛekemt. Mi ara teqqim akken teggugem, tgemmen ur as-terra awal, ad yeddem 

acluḥ-is, ad t-tefk tewwurt ɣer berra. » sb 199  

1.2. Tudert n Malha seld tamettant n urgaz-is 

 

        Seg wasmi yemmut Salem, tenneqlab tudert n Malḥa, teqqim-d iman-is kan, 

tenḥaf aṭas, teǧǧel akken d tilemẓit, ula d imawlan-is negren, terna-d ɣer yiri-s kraḍ 

n yigerdan imeẓyanen, yeǧǧa-tt Salem ur tebni ara i lmut-is, yeǧǧa-yas-d dderya, 

taferka, tasarut n uxxam, tḥureb ɣef wayen i as-d-yeǧǧa, texdem lḥerma i yeman-is.  

         Teggra-d am tuccent i jerḥen, tezza tasa-s mačči d kra, yezga Salem deg 

wul-is d texmmam-is, ulac ass ur iɛeddan mebla ma temmekta-t-id, asmi i yella deg 

ddunit tessewa-yas ayen i iḥemmel aladɣa deg leɛwacer, segmi i yemmut texṣer 

ṭbiɛa-s, tuɣal tḥemmel ameslay d yiman-is neɣ akked d yiɣersiwen-is, amzun 

tettwazdeɣ. Seg texmam ɣef urgaz-is, yekcem-itt texmam ɣef tarwa-s, texmam ɣef 

mmi-s i yunagen ɣer libɛid, yelli-s i yezwǧen akken d tilemẓit, maca ɣas akken ulac 

sin-a, yettili yid-s yiwen-nniḍen d win iwumi qqaren Muḥend-Ameẓyan ala netta i 

as-yerran lxir. Seg yimir, tukki-d Malḥa d akken yeqqim-as-d anagar ṣṣber d ddɛawi 

ɣer yillu akken ad as-yebddel anyir-is ɣer wayen yelhan. 

1.2.1. Tudert berriken 

 

Mi tella Malḥa d tilemzit, texṣer argaz-is deg lgirra, tuɣal taǧǧalt akken d 

tilemẓit, yeǧǧa-yas-d kraḍ n warrac d ileqqaqen, tenbeddal tudert-is armi tuɣal d 

taberkant, teqqim-d iman-is war amwanes war afus n tallelt ara d yilin yid-s deg 

wussan-is n ddiq, teṛbba-d arraw-is iman-is , teẓra yuɛer wakud i d-ggera lamaɛna 

tezga teṭṭef deg Ṛebbi, armi tesaweḍ tewwi abrid lɛali, anda tesmɣur-d arraw-is 

iman-is, texdem lecɣal-is, arnu ɣer waya, teṭṭef deg tesreḍt-is, teẓra leslaḥ-is.  

    Malḥa meskint, seg wasmi yemmut urgaz-is, ɛerqen-as iberdan, ɣas ma ɣur-s 

arrac i as-yeččuren tudert-is, maca ma ɣlin-d fell-as wuguren, tettgera-d weḥd-s, ala 

nettat i ittḥulfun i ddiq, d tilemt i d-as-d-yeǧǧa Salem atg. Arnu ɣer waya, ur teẓri 

ara lefreḥ seg temẓi-s armi d temɣer-is, teǧǧa-tt ula d tazmert-is seg texmam d ddiq 

i yettruzun ɣur-s yal tikkelt. 

          Seg tedyant-a n lmut n Salem, ulac d acu ur d-izegiren ɣer tudert-is, 

tesɛedda lmeḥna, lḥif, iɣblan, tuggdi akked leḥzen, maca d taṣebbart, yal ass tdeɛɛu 

ɣer Rebbi, akken ad as-d-yefrej, tekcem-itt tederwect, tuɣal armi tettmmeslay d 

yiman-is kan, teggar aṭas ɣer daxel n wul-is armi i tfleq seg leḥzen d leqraḥ.  

          Yezdeɣ lxuf deg yidammen n Malḥa, yugi ad as-yeffeɣ, deg tazwara, 

tidyanin n lmut i d-yerzan ɣer tudert-is, tuɣal tettagad ad temekti wid i as-

yemmuten, asmi llan warraw-is d imeẓyanen, tezga d axemmem fell-asen, tewwi-

ten d anezgum ɣef wamek ad ten-ṛebbi. Asmi imɣuren yal yiwen anda yerra, d 

mmi-s amezwaru i yunagen akken, i yerran tudert-is s tuggdi war tilisa, tuɣal 

tettugad aṭas ɣef yimal, tuggad ad ggeri weḥd-s, wa ad t-yeḍfer Muḥend-

Amezyan. 

Segmi tella d tilemẓit, nettat d lḥif d leɛtab, d umenuɣ-is akked ddunit, tezga 

tettxemmim ɣef tedyanin i as-yeḍran, arnu ɣer waya tettxemmim ula ɣaf yimal, 

yekcem-itt lexuf ɣef mmi-s Muḥend-Ameẓyan, tuggad ad ggeri weḥd-s. 

     Akka tal tayemmat, ma yekcem-itt kra ɣer wallaɣ-is ur tettakki ara, alamma 

tefra-t, ur tesɛdday ara ussan-is di talwit, alamma teẓra ayen i tessaram tewweḍ-it, 

leqraḥ n Malḥa yezga yid-s seg wasmi i tt-yeǧǧa Salem, seg wasmi i yunag mmi-s i 

iɛzizen fell-as, seg wasmi i terra mmi-s Muḥend-Ameẓyan ɣer wallaɣ-is, tezga 

tettxemmim fell-as, yettxennaq-it uxemmem armi tettuɣal yettḥiz-it ummuqel d 

tsusmi, tettaweḍ anda ur d-tettakki ara i tilawt ideg tella.  

    Yuɛer ma yeččur wul n tyemmat, yerzzu-d ɣur-s ala aṭṭanen, tanefsit-is texreb, 

tettuɣal tettxemmim kan, lmeḥna d ddiq yettruẓu ifaḍen n Malḥa yettara-tt ɣer ṭṭlam, 

yezdeɣ-itt unezgum, tettidir am wakken ur tettidir, yettruḥu-yas yiles, tefka allaɣ-is 

ɣer wid izdɣen ul-is, ɣer warraw-is d wid i tḥemmel, ɣer taggara yettaṭṭaf-itt waṭṭan, 

tettuɣal ur tezmir ara ula i uxemmem-nni. 

Tidyanin n Malḥa i as-yeḍran, ama lmut n baba-s akked Salem, ama lmut n warraw-

is imeẓyanen, ḥuzan-tt aṭas yerna beddlent-as akk tudert-is, anect-a yeǧǧa-tt ad teffeɣ 

i leɛqel-is, ad tettmmeslay d yiman-is neɣ akked d yiɣersiwen-is. Tettmmektay-d akk 

iktayen iɛeddan, aladɣa Salem i izedɣen allaɣ-is, tugi ad tettu tidyanin yezrin atg. 

Anect-a akk ibder-it-id Ɛmer Mezdad deg tseddarin n yisbtar-a: 

 

« Segmi i d-yekker yeṛwa-tent, yerna iseṛway-yas-ten-tt. Degmi akka, ɣas tura 

meqqer, iɛedda i isennanen, mi tesakked deg-s ad tergagi tasa-s. Ma yeḍsa, ad taf 

yebbuḥra wul-is ula d nettat. Ma imuɣben neɣ yulwa, daɣ nettat. » sb 12 

       «Tekker lgirra. Ɣef medden akk, akka i la qqaren mi akka tefra: aṭas i teserbeḥ 

taggara. Ma d nettat teqqed-it lgirra ɣef medden akk, acu tyita anagar kra i t-

yeččan. Twet-iten akken ur d-tenkaren. Terẓa-yasen ifer. D afeddix ur ntejji. 

Tuǧǧla n temẓi, a lɣaci, ulac taluft i t-yecban. » sb 15 

                     «Mačči anagar nettat i yeǧǧlen, mačči anagar arraw-is i yeggujlen. D 

tidett! Aqedruref i teqqedruref ur yezmir yiwen ad t-yektil. » sb 16 

                «Temmut-asen tyuga d snat testan d warraw-nsent. Dɣa, nnulen lqaɛa, teɣli-d fell-

asen lihana d tameqrant. Nutni yellan ufraren-d ɣef wat taddart, deg yiwen wass, 

uɣalen d igellilen, ur asen-d-yeggra wacemma. Tuli-ten ṭlaba: izgaren d testan ziɣ 

d imnuṣaf, tekkin deg-sen wiyiḍ. Mačči d ayla-nsen kan i sen-yerɣan. Yedda ula d 

ayla n medden » sb17 

«Tekreh ad d-temmekti wid yemmuten. Tettaggad ad ten-id-tesendekwel. At laxert, ur 

ḥemmlen ara wid ara ten-id-ibeddren tal taswiɛt. Yak ula d nutni tjerreḥ tasa-nsen di 

laxert. Ma di leɛwacer, ur yella uɣilif: tettakk-asen amur-nsen, ma ulac ad ttrun ɣef 

tnebdadin. At laxert tuɣalen-d s ixxamen-nsen di leɛwacer. Ḥemmlen ad d-afen ayen 

ḥemmlen di ddunit. » sb18/19. 

                 «Argaz-is, d win iɣef, tezza tasa-s, iruḥ kan akka ur yuḍin ur yebla, s lmut n leɣbina, 7 

n terṣasin i ineqren idmaren-is, argaz-is iḥemmel buzelluf. » sb 19 

«Argaz-is, d win iɣef tezza tasa-s, iruḥ kan akka ur yuḍin ur yebla, s lmut n 

leɣbina. » sb19   

                    « Anagar di leɛwacer i tḥemmel ad ten-id-tebder. Limer assa mačči d amerḍil amzun 

d leɛwacer, ahat yiwen ur t-id-tettader. Yerna tneddef tasa-s, tettqeḍririf. Yekkat-itt 

uzenneqnaq. Anda-t yiḍes, ma ad t-id-yas! » sb 20 

« Anagar di leɛwacer i tḥemmel ad ten-id-tebder. Limer assa mačči d amerḍil 

amzun d leɛwacer, ahat yiwen ur t-id-tettadder. Yerna tneddef tasa-s, tettqeḍririf. 

Yekkat-itt uzenneqnaq. Anda-t yiḍes, ma ad tt-id-yas! » sb20 

   «Seg wasmi akka iruḥ, qrib ad tedderɣel seg imeṭṭi, yal mi ara t-id-temmekti. » sb 25 

«Ɣas akken yewɛer itawi-d aṭas n tlufa, yemma-s yes-s kan i tettwali tafat: ɛziz fell-

as d axessar, yak asmi yella di tattalt yeṛwa lehlak, gar yiccer d weksum kan i t-id-

tesenker. Yerna d netta i tesider d amenzu. Akken i teqqar, « yes-s i d-teldi tiṭ » Seg 

wasmi akka iruḥ, qrib ad tedderɣel seg imeṭṭi, yal mi ara ad t-id-temmekti. »sb 25 

                      «Cwiṭ cwiṭ, tibratin tiqlilent, armi negrent daɣen. Yemma-s teḍra yid-s am tuccent 

ijerḥen, yalass ilaq ad as-yaru Muḥend-Ameẓyan. Tibratin tuɣalent-d: Udem-n-tmenǧert 

ineddel tamurt. » sb26 

« Iɣblan snejlayen ɣef medden iḍes, ma d nettat d naddam i s-d-rennun. Tal 

tikkelt mi ara s-terwi tegnit, iɣelli-d fell-as amzun d ameɣrud. Ad teɣli ɣer wussu, 

ulac axemmem ulac aḥebber. Ɣef yiwen yidis i tt-tekkat si ɣelluy n yiṭij alamma 

yuli wass, tesaɣ tafat igenni. Ula d lefjer tikwal ur tettẓalla ara. Ccix ad d-yedden 

deg usawaḍ, ad d-akin akk wat taddart, ama tẓallan ama aha, ma d nettat ur as-tsell. 

» sb 28 

« Mačči d ilefḍan i tḥemmel, yenɣa-tt wemmas-is agguren-a ineggura. D iqjan i 

ihebjen deg-s, mi ara twet ad teknu. » sb 29 

                     « Attan teẓẓad awal deg uqerru-s, nettat zik yeẓẓaden s tesyar. « Ahat d temɣer kan 

wamma tiselbi werɛad. Ffer leɛyub ay akal. A wer aɣ-seknen medden s uḍaḍ. » sb 

30 

 « Asmi yemmut Salem. Tanḥaf aṭas akken ad d-tṛebbi 3 i s-d-yeǧǧa d ilaqqaqen. 

Atan tura teɣli teǧǧa-s, texser ṭbiɛa-s, yenɣa-tt uzellum, yečča-yas akk iɣemran d 

tgecrar. Atan tettmeslay iman-is am tin zedɣent tewkilin. Allaɣ-is yeẓẓad irennu, 

amzun d tissirt mi ara teẓẓad ablaḍ. Aɛṣar tɛeṣṣer, acemma ur d-iteffeɣ. Ablaḍ mačči 

d azemmur. » sb 31 

« Tbedd ɣef warraw-is. Tuggad ad asen-qqaren «dderya n taǧǧalt»; medden, meqqer 

yimi-nsen. Tettun. Anecfu ɣur-sen ulac neɣ yemḥa. Tura, aṭas i yettun ɣef wacu teǧǧel. 

Medden d iblaḍen, ayen yezrin fell-asen, amzun ur yezri. » sb 36 

 « Yeǧǧa-yas-t-id Salem 6 wagguren deg uɛebbuḍ-is. » sb 36 

        « La tesawal i rreḥma, nettat yeddren amzun d aydi » sb 50 

               « Salem ur isugut ara awal. Atan daɣen, tuɣal armi d ɣur-s, temmekta-t-id. Yerna tekreh 

ad t-id-tebder. Tuggad ad tejreḥ tasa-s di laxert. » sb 50 

  «...Yerna tekreh ad t-id-tebder. Tuggad ad tejreḥ tasa-s di laxert. » sb 50 

                      « Aṭas i trebba tistan, tura teggra-d deg yewtel. Ula d ikerri n         lɛid tura mačči 

d ameɛluf » sb 52 

 « Tawwurt n wesqif, tasarut-is annect-ilat. D Salem i t-id-isasen si 

Fransa, asmi 7tefra lgirra n Walman. » sb 62 

                      « Atan daɣen, awi-t err-it ɣer Salem. Ansi i t-id-tewwi ad d-teggri ɣur-s. Ulac ass deg 

wussan-a terna deffir-s, deg ur t-id-tebder. Yezga yid-s uḍan ussan, ɣas yerka 

ugerbuz-is ddaw wakal, d iseggasen aya. Tasarut texdem d nnḥas d waldun ; d 

taẓayant, d tazurant. Mi ara t-tɛelleq deg waggus-is, teǧǧa axxam-is di tmana. » sb 

62 

« Tekmec am Malḥa, am nettat i tezwi. Ad as-tiniḍ s yiwet talext i mugent. Ad 

as-tiniḍ d tiwesranin dayen, ɣas akka ur meqqerit ara aṭas deg leɛmer. Win tekkat 

ddunit tettaǧǧa-yas-d ccama, ama deg wudem yeɣzan, yekrez, iduz, ama di teɛrurt 

yeknan amzun yerẓa-s wejgu-ines. Usrent am yetbir aksum. D Tiyessetmatin n 

lihana. Teqraḥ neɣ lefreḥ, ɣef tikkalt i d-ɣellint fell-asent. Ḍsant akken, ttrunt 

akken » sb 77 

«Testeqsay medden, ma ur ẓran leflani. Wid yemmuten banen, teṣber tasa. Ma d 

wid iruḥen, ufgen, glan s ṣṣber d leɛqel. Tegguni lexyal-nsen. Tal tagnit, tesaram ad 

as-d-acaṛen amnaṛ. Akken twala Malḥa ur tt-id-yuli ara wawal, tfaq-as Tḥemmut d 

andaf i tt-tesendef. » sb 90 

«Aɣrum ad yuɣal d tirgin. Awal ara d-yeɣlin di tmezzuɣt d iɣeblan i d-irennu. 

Ad tnadiḍ ad ak-yekkes lxiq, d wayeḍ i d-irennun. ɣas yekkaw weglim. ɣas ad as-

tiniḍ yellez wul yuɣal d aqejmur, tidett, yezga ineddef ziɣenni. » sb91   

«Tawla d rriba deg wul. Tawekka n tuggdi. D tin n laẓ. Amek ara yili uzekka. 

Yewɛer win i d-yeggran iman-is. Ticki ara tengugi nniya, ul ituɣal s igerzan. 

Yettwaddaz akk. Ticki ara yuɣal ddkir s aɛrur, taɣzut ad tuɣal d aḥriq. » sb 91 

                «Ticki ara taweḍ tfidi s iɣes, imeṭṭi ituɣal d tiremt n yal as; aṭas n wid yeffɣen i lexla, 

temmɣen deg umadaɣ. » sb 91 

                 «...reglen imezzuɣen n Malḥa, imiren nnulent akal n Yiɣil-Ufella. » sb 92 

«Teccaṛrew Malḥa. Taqriḥt n ddunit, anagar win teqreḥ i s-yettḥulfun.  

– Ay a Belɛid, a gma! » sb 99 

« Tayemmat iwumi tegzem tasa, i s-d-yeggran d asusem. Ɣas tilawin nniḍen 

tmeǧǧident, nettat i s-d-yeggran d asusem. Yekkaw yeẓri-s, yugar asfaḥ di 

ssmayem. Werraɣ wudem-is, ffɣen-tt idammen. Afus ɣef lḥenk, la tetthuzzu iman-

is. Tuser aksum. Aglim-is ibubb iɣsan, yenteḍ ɣur-sen. Amzun d lexyal, yetthuzzu-

tt waḍu n ddunit-a.» sb 99 

« Malḥa nettat, yal awal yeqqaz di tmezzuɣt-is; zrint akk fell-as. D icawraren, d 

ilmeẓyen, d imɣaren, aṭas iwumi temdel allen. » sb 114 

« Malḥa nettat, yal awal yeqqaz di tmezzuɣt-is ; zrint akk fell-as. D icawraren, d 

ilmeẓyen, d imɣaren, aṭas iwumi temdel allen » sb 114 

                  «Tedda yid-sent ɣer tzeqqa anida ẓẓlen Belɛid. Mi d-teffeɣ Malḥa seg wesqif, tewwi-

d tasa-s deg ufus-is. 

                -D aqcic maḍi. » sb 118  

              «...tebra kan i wallen amzun d ticiret i tt-yeṭṭfen, tebɣa ad tt-texneq. » sb 130 

                       « Akka, tal tikkelt mi ara texleɛ, neɣ mi ara tefqeɛ, ticiret-a trezzu-d ɣur-s ; seg wasmi i 

s-t-id yeǧǧa Salem. Yeǧǧa-tt-id gar iberdan. Teǧǧla n temẓi. Tikwal tettarra-t kan i 

nnhati. Ticiret nni d taqurant! » sb 130/131 

«Malḥa ɣas akken teɛmer tqerrut-is, awal yeggumma ad tt-id-yali. Dayen, ẓzay fell-

as umeslay. Iles-is yuɣal d tablaṭ. Imi-s yekkaw, ulac imetman. Ɣas akka aḍu amzun 

d ajelkaḍ, tekkes asbur n lfuḍa. Tisebbaḍin ukawaču tijjiqent deg waluḍ, abrid la d-

itarew aman. Ticiret nni i s-yeṭṭfen tagerjumt-is, tura tuder-as ɣer ugerzi, thebbej 

deg-s amzun d iɣesmaren n weqjun. Neɣ am win i tt-id-yewten s tummeẓt. Akka, 

tal tikkelt mi ara texleɛ, neɣ mi ara tefqeɛ, ticiret-a trezzu-d ɣur-s; seg wasmi i as-

tt-id-yeǧǧa Salem.Yeǧǧa-tt-id gar iberdan. Tuǧǧla n temẓi. Tikwal tetarra-tt kan i 

nnhati. Ticiret nni d taqurant! »sb 130/ 131. 

«...Tisebbaḍin ukawaču tijjiqent deg waluḍ, abrid la d-itarew aman. Ticiret nni i s-

yeṭṭfen tagerjumt-is, tura tuder-as ɣer ugerzi, thebbej deg-s amzun d iɣesmaren n 

weqjun. Neɣ am win i tt-id-yewten s tummeẓt. Akka, tal tikkelt mi ara texleɛ, neɣ 

mi ara tefqeɛ, ticiret-a trezzu-d ɣur-s; seg wasmi i as-tt-id-yeǧǧa Salem...» sb 131 

«...Tagecrirt n Malḥa tebda asuɣu. Amzun tenta dinna tsegnit. Simal tesuruf, simal 

tqerreḥ-itt » sb 131 

« Ddeqs i qqiment dinna, di 4 yid-sent. Zzint-d amzun i wurar. Taɛrurt-nsent tekna, 

aṭas d aseggas i tbubb. Tifednan la tiẓẓifent seg usemmiḍ, idammen isebken. Iɣsan 

la seglafen si teqreḥ d leɛtab n tikli: ters-d gar-asent yiwen tsusmi i tt-yeflan anagar 

acelyaḍ yettsuḍun deg tselnin d tsufa. » sb 132 

«Malḥa, yiwen wass deg Yiger-Usammer, d asqewqew i tesqewqiw, degmi 

teţsusum, ur d-tettfaka ara awal alamma tuli-tt-id tidi, yerna tekkat agerz-is akken 

ad t-id-tesufeɣ » sb 132 

                       «Tḥulfa i tidi tettezririg deg weɛrur-is. Limer iḍelli i as-d-yenna yiwen, assa ad tunag 

amecwaṛ am wa, ad as-tini: « Nek acu tezmert acu n lḥala, acu ara i-yessiwḍen ɣer Yiɣil-

Ufella, acu ara yi-d-yerren. Limer ad afeɣ dinna yemma taɛzizt ur tt-udreɣ. » sb 143 

«...Ɣer tseɣlit n Yiger-Usammer, ayla n Malḥa. Qqiment dinna daɣen akken ad 

kksent angaf d weqraḥ n yeɣsan. Aḍu yebda-d ashurru, iɣum awal n tlawin. » sb 

148 

«…ɣas teqqed-itt ddunit, ɣur-s arraw-is. Medden d irgazen. Ɣas yiwen 

agemmaḍin i uzegza…» sb 172 

«Mi terra tawwurt, teqqim ɣef tṣeddart deg wesqif. Tenna: « UK! » abrid neɣ 

sin. Teḍleq tagecrirt-is tayeffust, tesla-yas mi tetterḍeq. Ma d tazelmaṭ yif ma tekref-

itt. » sb 175 

«Malḥa attan treṣsa allaɣ-is deg wayen yezrin. Teggumma ad d-tesenser. Awi-t, 

err-it ɣer wid yemmuten, simal itimɣur bu sin iḍarren, simal yettmektay-d tiqburin. 

Timsal n zik smendigent tewser. » sb 185 

« Ussan deg i d-teggra Malḥa, am tazart am ubelluḍ, ɣunzan-ten medden, 

tanfen-asen di lqaɛa. » sb 187 

                       « Yuɣal yiwen wass tefka-t tewwurt ɣer berra n tudert. Yuɣal d azeqqur, yexnunes, 

inqer-it waldun. Netta iruḥ, nettat teggra-d ɣer deffir, arraw-is d ileqqaqen. Tamettut 

iman-is, am temẓet gar iɣuraf. Simal tezzin iɣuraf, simal timẓet tettuɣal d takka. Daɣ 

ula d nettat tebri akk. Ass ni, saddat imeɛzuzen ǧǧan-t gar iberdan, am nettat am 

warraw-is. Ur mniɛen Salem. Tendeh yes-sen, tḥell-iten, tqezzeb-asen. Mačči ikerri 

neɣ sin i sen-tesufeɣ. Ur as-d-ḥessen. Ziɣen sdat rrṣas ur zmiren i kra. Ɣas tettawi-d 

akka tiqburin, ɣur-s d tannumi kan, yes-sent idehhu wallaɣ-is. Seg wassen, mi i s-t-

id-wwin ɣef uferrug, Salem yuɣal d aquan, d asemmaḍ, seg wassen i tfaq ziɣ saddat 

d lexyal kan. » sb 199 

« -Amek ihi. Temẓi txeddem ɣef tewser. 

-Akka am kem, seg wasmi i kem-d-cfiɣ tezgiḍ d agrireb, atan ur d-iban wara 

fell-am. »  sb 232 

« Baba-s atan iban. Akka kan i s-tecfa, itas-d tikkelt i 3 neɣ 4 iseggasen, itawi-

yas ticelqiqin. Ad yeqqim aggur neɣ iɛedda cwiṭ, ad yuɣal d afellaḥ am netta am 

medden. Ad yeqliles akk wudem-is seg yiṭij, ad uɣalen iḍarren-is alamma d arkasen. 

Imir kan, ad yeddem tabalizt nni yeɣma wabbu. 

                Tikkelt tamezwarut mi s-tecfa, ahat ad tili 7 neɣ 8 iseggasen fell-as. Tikkelt tis snat, 

asmi i tt-yefka ahat imiren tesaweḍ 12 neɣ 13 iseggasen. Tikkelt tis 3, asmi tedda d 

tislit. Syin teɣli-d lgirra, yuɣ-it lḥa di Fransa. Tuɣ yakan ɣur-s dderya asmi i t-id-

yenɣa Umessali. Yemḍel d awerdan. »sb 33/34 

« Degmi tekreh lɣerba, mačči cwiṭ i s-texdem. Degmi tuggad ɣef umenzu-ines, 

Ɣas mačči di Fransa i ittili. » sb 34  

                   « Mi tekna, tḥulfa i kra deg wammas-is isuɣ. Tḍumm kra ixeclawen wissen ansi i d-

kkan. Axxam-is zeddig, acu ilefḍan am yir medden, ma teǧǧiḍ-asen abrid, ad k-alin. 

» sb 48 

                   «...Yerna tekreh ad t-id-tebder. Tuggad ad tejreḥ tasa-s di laxert. » sb 50 

« Asmi meẓẓiyet, werɛad tekfa remḍan, tecfa: iḍarren-is akk d idammen, mi 

tqerreb, tettsuɣu ɣer Rebbi i tt-id-ixelqen. Tal tasebḥit, abrid n tala ɣur-s d abrid n 

jahennama. Tettciddi iḍarren-is s ucettiḍ. Ma d aɣiḍi. ulac win ara tɣiḍ. Fell-as 

rẓagit waman i tissit, ma d at uxxam senɣalen rennun, amzun ur s leɛtab i d-ttasen. » 

sb 65 

                «Atan daɣen, awi-t err-it ɣer Salem. Ansi i t-id-tewwi ad d-teggri ɣur-s. Ulac ass deg 

wussan-a terna deffir-s, deg ur t-id-tebder. Yezga yid-s uḍan ussan. ɣas yerka 

ugerbuz-is ddaw wakal, d iseggasen aya. » sb62 

                    « Ɣas Malḥa nettat tfukk, tekkeckec akk, ɣer imezdaɣ umadaɣ ɣur-s lhiba. » sb 75 

                « Assa yal awal i d-tenna Tḥemmut yeqqaz di tasa-s. » sb 89 

«- A Taḥemmut, yak tɛedda yakan fell-i. Atan yiwen dayen yefferfer. Ma d 

Muḥend-Ameẓyan, tal tikkelt ideg ara yini ad yerr akka neɣ akka, neɣ ad rgagiɣ. 

- win yeqqes wezrem yuggad aseɣwen. » sb 91 

                « Tawla d rriba deg wul. Tawekka n tuggdi. D tin n laẓ. Amek ara yili uzekka. Yewɛer 

win i d-yeggran iman-is. Ticki ara tengugi nniya, ul ittuɣal s igerzan. Yettwaddaz akk. 

Ticki ara yuɣal ddkir s aɛrur, taɣzut ad tuɣal d aḥriq. Aɣrum ad yuɣal d tirgin. Awal ara 

d-yeɣlin di tmezzuɣt d iɣeblan i d-irennu. Ad tnadiḍ ad ak-yekkes lxiq, d wayeḍ i d-

irennun. Ɣas yekkaw weglim, ɣas ad as-tiniḍ yellez wul yuɣal d aqejmur, tidett, yezga 

ineddef ziɣenni. » sb 91 

«Ameǧǧed. Aciṛrew. Tḥulfa Malḥa i kra ad tt-id-itali. Taqriḥt n tderrit anagar 

aḍar yeddan ḥafi. » sb 92 

« Asmi meqqart cwiṭ, Malḥa tecfa-yas-d i baba-s asmi i d-yennejmeɛ tikkelt 

taneggarut. Tecfa-yas-d yuɣal d amɣar netta ur yewwiḍ. Yeqqim kan cwiṭ, yuɣal 

yunag gemmaḍin inig aneggaru, d abrid ɣer wemruj, » sb 101 

1.2.2. Tidderwect  

 

      Seg wasmi iɛeddan-tt ɣef Malḥa tidyanin yezrin s leqraḥ, leḥzen, lejraḥ, 

lmeḥna ddiq, tuɣal tettidir am wakken ur tettidir ara, lmut n Salem seg tama, seg 

tama-nniḍen mmi-s i yunagen mebla lebɣi-s, i tt-yeǧǧan weḥd-s, ma d mmi-s 

Muḥend-Ameẓyan amzun ulac-it, imi tettili weḥd-s deg uxxam, seg ma ad d-

yeffeɣ sbaḥ zik, i tuɣal-d anagar tameddit maḍi, seg wakud-nni, nettat d 

axemmem, d umeslay akked d yiman-is, akked d yiɣersiwen-is. Tasa s nnig tilisa 

n wul n Malḥa, d annect-a i tt-yessawḍen ɣer tazwara n ubrid n tiselbi.  D ayen i 

d-yebder Ɛmer Mezdad deg tseddarin n yisbtar-a: 

 

«Attan teẓẓa d awal deg uqerru-s, nettat zik yeẓẓaden s tesyar. « Ahat d temɣer 

kan wamma tiselbi werɛad. Ffer leɛyub ay akal. A weraɣ-seknen medden s uḍaḍ. » 

sb 30 

                 «Asmi yemmut Salem. Tenḥaf aṭas akken ad d-tṛebbi 3 i s d-yeǧǧa d ileqqaqen. Attan 

tura teɣli teǧǧa-s, texser ṭbiɛa-s, yenɣa-tt uzellum, yečča-yas akk iɣemran d tgecrar. 

Attan tettmeslay iman-is, am tin zedɣent tewkilin. » sb 31 

«Ticki ara ad asen-tettmmeslay akka i yewtal, tettaggad anwa i s-d-isellen, ad tt-

awin d awal, ad as-qqaren tederwec. »sb 52 

« Teqqim Malḥa tetthuzzu deg uqerru-s. Acu-t lxir-a i t-id-yebdan. Assa, attan 

la tettamen s tmucuha.   « Uggaɣ, abrid-a d tidett. » D tinna n tiselbii d-irezfen ɣur-

s.» sb 222  

1.2.3. Ṣṣber 

 

           Seg tedyanin i as-yeḍran i Malḥa, tuɣal tumen s ṣṣber, segmi i teṭṭef deg Rebbi, 

tuɣal tessaram kan ɣer wayen lɛali, tdeɛɛu akken ad as-yebddel anyir-is, teẓra ala 

bab igenwan ara d as-yefken ɛela ḥessab n wul-is, d netta ara ad as-yefrjen, ɣas 

ḥuzan-tt uguren deg tudert.  Malḥa, ɣur-s tabɣest akken ad teqabel uguren i d-yerzun 

ɣur-s yal tikkelt, s yes i tekmel tudert-is war axemem, tuɣal d taṣebaret, armi i tuffa 

arraw-is timɣuren, cwiṭ cwiṭ tudert-is tettuɣal taziḍant, ɣas akken ul-is dima yeḥzen, 

yeddaq, ur tefriḥ ara ula deqiqa, lamaɛna teṣber ɣef lmeḥna-s, d lḥif-is. Anect-a 

yebder-it-id Ɛmer Mezdad deg tseddarin n yisbtar-a: 

 

« Ṣṣber d tajbirt i tirẓi tudert. D ileẓwi icudden aqellal bu iɣisi. Ɣas yeṭṭef ur iɣelli d 

aceqfan, iɣisi nni yezga, am ccama deg wudem n tlemẓit. Akken daɣ, nettat tcudd iman-

is s ṣṣber, acu iɣisi nni yezga, tbubb-it, tettawi-t anida tedda. Iɣisi nni yezga ɣef wudem-

is, izreɛ-d fell-as, ikrez-it akk seg wakken yekmec ur d lawan. Iɣisi yezga yezdeɣ 

tamuɣli-s, iẓri-s mačči akka i yella » sb 200 

« Cwiṭ cwiṭ, timɣuren warraw-is, tṣebbiren-t aṭas. D nutni i d tafat-is. Yes-sen i 

tettwali abrid, mi teffɣen keccmen, mi turaren neɣ mi qqaren. Yes-s i llan, limer ur 

d nettat amek ara teḍru yid-sen, anida ara d-ggrin. I limer ur d nutni, amek ara teḍru 

yid-s, daɣ nettat? » sb 200 

« Tzennu-t-id tudert, tettuɣal am wasmi werɛad teǧǧil. Tzennu-t-id tannumi. 

Tuɣal-itt-id tasa ɣef saddat imeɛzuzen. Tbedder-iten-id am nettat am sut taddart, 

am nettat am Leqbayel akken ma llan. Acu tura, d lexyal kan, yes-s teffren madden 

tuggdi. D lexyal kan, yes-s teffren madden tillas n ddunit. Ma d nettat kra din 

tjerreb-it: tefḍer s tuggdi, tezzer di tillas. Tura, tufrar-d dayen am tinna i d-isusef 

wasif. » sb 200 

3. Assaɣen n Malḥa  

 

          Ɣas teggra-d Malḥa weḥd-s deg tegnatin n ddiq, aladɣa mi yemmut urgaz-

is, yeḥtem fell-as ad teṣṣber akken ad iferj Ṛebbi fell-as, yeḥtem fell-as ad teṛebbi 

derrya-s i kraḍ iman-is, wa ad asen-tawwi lqut d wayen i ilzmen, i wakken ad ddren, 

wa ad imɣuren, imi Salem yeǧǧa-yasen-d d ileqqaqen. 

         Ttuɣ tanumi armi i meɣuren, rran-as deg lxir, yerna bedden fell-as, maca 

assaɣen-is yid-sen yemgarad, imi amenzu-ines yunag, ma d yelli-s tezzwej akken 

tameẓyant, mmi-s i d-yeqqimen ɣur-s yezdeɣ deg lbal-is, tettqleq fell-as, tuggad ad 

iḍfer abrid n gma-s, wa ad ggeri weḥd-s, tebɣa ad as-texdem ttawil.  

    Ma d assaɣen-is akked temddukal-is, aladɣa akked Tḥemmutt, yeqqim akken 

yella deg zik, ulac d acu i ibeddlen, imi taddukli-nsent ur teḥrek ara, yebeddel kan 

ulac zziyara gar-asent am zik, yal yiwet deg-sent, ur tesɛi ara akud i tayeḍ, maca ɣas 

akken, ulawen-nsent miqraben, yal yiwet tejmaɛ lbaḍna n tayeḍ.  

      Malḥa, segmi yella urgaz-is armi yemmut, assaɣen-is akked d wat taddart d 

win kan, assaɣen-is d yiɣersiwen-is d win kan, maca tebddel tegnit, imir ur tesɛi ara 

iɣblan akken i ten-tesɛa segmi i yeruḥ Salem, tuɣal gar yilsawen n wat taddart, 

tettuɣaḍ ɣur-nsen, walan liḥala-s, maca werǧin ǧǧan-tt, yal ass steqsayen fell-as. 

    Seg yimir, tuɣal tekcem-itt tederwect, tettmmeslay d yiɣersiwen-is akter 

ameslay-is akked medden, tettḥulfu d akken d iɣersiwen i tt-ifhmen, d nutni i ittilin 

ɣer tama-s, d nutni i yettbeddilen ara, werǧin ad teǧǧen armi mmuten.  

3.1. Assaɣ n Malḥa d warraw-is  

 

      Arraw n Malḥa, d ayen i as-d-yeqqimen ɣer Salem, d ageruj n tudert-is, ɣas 

ma beddlen fell-as werǧin tewwi awal fell-asen, werǧin tedɛɛa-yasen s ccer, maca 

ul-is dima yejraḥ, aladɣa imi i tt-yeǧǧa umenzu-ines “udem n tmenǧert” acku d 

win i iɛzizen ɣef tarwa-s-nniḍen, segmi i yunag imeṭṭawen ur ḥebbisen deg 



Ixf III                                                                              Tikli n tudert n Malḥa 

95 
 

wallen-is, yelli-s taweḥdanit tezweǧ, ma d mmi-s Muḥend-Ameẓyan yewwi 

leɛqel-is, yal ass tettxemmim fell-as, tuggad ad iruḥ ula d netta.  

3.1.1. Assaɣ n Malḥa d warraww-is asmi i llan d ileqqaqen (imeẓyanen) 

 

   Malḥa, d tyemmat d azamul n leḥnana, d tayri zedigen, d taqbaylit ur yeǧǧin 

laṣel-is d wansayen-is. Asmi meẓẓiyet, tenɛtab ɣef tarwa-s, teǧǧa temẓi-s ɛeljal-

nsen, akken ad ddren wa ad mɣuren, tettu iman-is yettali-tt ccib, segmi yemmut 

Salem, teṭṭef adeg n tyemmat d ubabat, yeǧǧa-yasent-id d imecṭaḥ, d tin i d-issekren 

sin n warrac d teqcict d weyi kan i yeddren, semmus (5) nniḍen mmuten deg tattalt, 

ɣas akken tasa ur tettuttu ara ayen turew, tbedd yid-sen, tuggad ameslay n medden. 

   Deg tmurt n Leqbayel, medden akk ssikiden ɣer taǧǧalt d warraw-is. Ma d 

Malḥa tesɛa tuggdi ɣef tarwa-s, tesɛa tasa ɣur-sen, imi s tasa-s i tezmer ad tezeṭṭ 

assaɣ-is akked d warraw-is, d nettat i yettḥaraben ɣef tarwa-s, imi d nutni i d-yimal-

is, i d-asirem n tudert-is, seg wasmi yemmut Salem, tṛebba-ten-d akken iwata.  

       Amenzu gar terwa-s, yuḍen aṭas acḥal n tikkal armi i tewweḍ anda ur tenwi 

ara ad yedder, acḥal nettat d imeṭṭawen fell-as, ɣef waya i d-netta i yufraren ɣef 

tarwa-s-nniḍen, tḥemmel-it ugar n wayetma-s, ma d mmi-s Muḥend-Ameẓyan, d bu 

tlufa yesseṛwa-yas tazzliwin. 

    Ɣas akken, tarwa n Malḥa seṛwan-as leɛtab, maca terra-ten deg ccan imi d nutni 

i d-ageruj n tudert-is, ma ččan neɣ sewan amzun d nettat i yeswan i iččan, ma zehan 

tezha, ma ḥeznen ula d nettat akken, tbedd ɣur-sen aṭas, ur teɣffil ara maḍi fell-asen. 

Anect-a akk ibeder-it-id Ɛmer Mezdad deg tseddarin n yisebtar-a: 

 

« Tasa ur tesager yiwen. Maca d win i d-yufraren gar tarwa-s. D win i tḥemmel 

aṭas, ur tuksan ara. D win i d amenzu i tesider. Ula d tuccent deg umadaɣ, 

yezga yiwen gar tarwa-s yufrar-d ɣef wiyad. Qqaren d ddnub ɣef tasa ma ur teseɛdel 

tarwa-s, ma tella tneḥyeft gar-asen. Nettat, ddnub ur t-tewwi ara d ayen ara yečč wa 

i tetten wiyaḍ. D ayen ara yels i ṭlusun daɣen. » sb 11 

             « Asmi meẓẓi d ameɛlal kan, yeṛwa lehlak d axessar. Ulac aṭan ur t-nebla. Ussan 

imenza mi d-ilul, yedla-d fell-as unezyuf, yečča - yas akk timeccacin-is. Yuɣal d 

aqettiḍ ur yessin iḍes am uzal am yiḍ. Yuɣal tekker akk teɛrur-is d tɛenqiqt-is. 

Taqerrut-is, ur tettaf ara amek ara as-teqqen tacacit seg wakken tetuddum d aman 

Ur tettaf ara akk amek ansi ara t-teṭṭef. Yal ssbeḥ tḍellu-yas abux, terna tdehhen-it 

s zzit taqburt. Akka i s-d-qqarent tidak yessnen. » sb11 

            « Asmi yewweḍ sin neɣ 3 wagguren ikcem-it buyefrax. Ur as-yekkis ara armi i t-

yeǧǧa d iclem. Tesefxes-as ɛli-abnennay 5 neɣ 6 tikkal. Nnig ddurt, ur yeɛriḍ ayefki. 

D aman kan i s-tesquddur sya ɣer da. Yeṭṭef tarwiḥt. Cwit cwiṭ, iles-is itejji, yuɣal 

itetteḍ. » sb11 

                « Ula d yemma-as, nettat d tacareft, atas d argaz i d-tṛebba, teqqar-as « Ayeli, tura ma 

yedder yedder, ma ulac ur d-seɣlay ara tidderɣelt ɣef yiman-im. Imeṭṭawen-a, ur 

lhan ara. » sb 11  

« Ɣef 6 n wagguren, d tabuzeggaɣt i d-yeɣlin fell-as. Acu, ur as-d-teseggra ara. 

Twet tɛedda. Yuɣal ywwi-id cwiṭ iman-is, iṛebba tikesmatin, isefraḥ-it cwiṭ. D netta 

i d aqcic-is amenzu. Yebda amured, yerna yekker ɣef tqejjirin-is di lwan. Ulac tasga 

itaǧǧa di tɣerɣert. Asmi i d-zzin fell-as sin iseggasen, yeṭṭef-it nannas d aweɛsar. 

Yuɣal d axeclaw. Yuser amzun d asennan. Tewwi-it ɣer yiwen n ṭbib akken d 

adeɛmamac, yefka-yas ddwa. Cwiṭ kan, yaf iman-is wissen ma ɣer ddwa nni i yufa 

neɣ ma d tira i s-d-tura ɣer ccix i t-iseḥlan. Daɣen, terqa-yas aman mačči abrid neɣ 

sin. « Nniya n wat zik msakit. Segmi i d-yekker yeṛwa-tent, yerna iseṛway-yas-tent. 

Degmi akka, ɣas tura meqqer, iɛedda i isennanen, mi tesakked deg-s ad tergagi tasa-

s. Ma yeḍsa, ad taf yebbuḥra wuli-s ula d nettat. Ma imuɣben neɣ yulwa, daɣ 

nettat.  Tger aɣenja ɣer tasilt, yedda-d wacu i d-yeddan. Tebda tferreq-asen. D 

tamudi imensi. Sin d arrac, yiwet d taqcict. Ur ḥemmlen ara seksu. Sya ɣer da 

tettbeddil-asen imensi. I nutni kan. Ma d nettat ayen yellan tesegḍi-t. Ayen i d-

yugaren, tettarra-t ɣer tama i uzekka nni i imekli. Bdant tɣenjawin asṭenten. Imawen 

susmen. Rran-t i tuffẓa. «Ččaw ssaw » akken yella di tmacahut. Ayen seblaɛen 

amzun ɣer tɛebbuṭ-is i t-tarran. Ma ṛwan nutni, d nettat i yeṛwan. Ma lluẓen, d nettat 

i yelluẓen. Akken armi d asmi i d-mden. Nutni timɣuren, nettat itali-tt ccib. » sb12 

« 5 warraw-is d imeẓyanen i mmuten, ur rwan tibexsisin. Yiwent tenɣa-t tegdiṭ, 

teddem-it kan akka, Malḥa ur tebna fell-as. Wis sin tebzeg tɛebbuṭ-is, tuɣal am 

teylewt, annect-ilat, iḍarren-is d ifassen-is uɣalen am uɣanim, 3 wagguren n lehlak. 

Tis 3 d taqcict teɣli-d si tzeqqa wissen acu i t-yewwin ɣer din, yenta-yas yigig di 

tmelɣiɣt. Tis 4 d tis 5 daɣen d tiḥdayin, ddrent kra kan n wussan. Asgen asemmaḍ! i 

5 yid-sen msakit i d-suturen d ayefki d tbexsisin. Ayefki yeshel tura. Ma d tibexsisin 

ma llant tefra, ma ulac tettakk-asen tifirest, neɣ tiẓurin, neɣ ddelleɛ. Yal aseggas 

tesnusuy-d fell-asen, di tɣanimt. D tiɣawsiwin-a i s-d-suturen. » sb 19 

« Ɣas akken yuwɛer itawi-d tilufa, yemma-s yes-s kan i tettwali tafat: ɛziz fell-

as d axessar, yak asmi yella di tatalt yeṛwa lehlak, gar yiccer d weksuk kan i t-id-

tesenker. Yerna d netta i tesider d amenzu. Akken i teqqar, « yes-s i d-teldi tiṭ. » 

Seg wasmi akka iruḥ, qrib ad tedderɣel seg imeṭṭi, yal mi ara t-id-temmekti. » sb 25 

« Ula d yemma-s dɣen aṭas i turew. 8 n tdusin, 8 wadduden. Di 3 yid-sen kan i 

ten-teṭṭef. 5 nniḍen akken i mmuten d ileqqaqen. » sb 27 

           « Tanudda-s tekker-d s wurrar, Muḥend-Ameẓyan yekker-d s tlufa. Am netta am gma-

s. Mačči d tilufa meẓẓiyen am warrac nniḍen, d timeqranin kan id-isasay. » sb 30 

           « Seg wasmi i t-tettrebbi, yeǧǧa-tt tbaḥ werǧin teẓra acu yellan deg wul-is. Ur yettcawaṛ 

yiwen, d ayen kan i s-temla tqerrut-is i ixeddem. Ama yelha ama diri-t, d rray-is i 

yettḍafar. Werǧin i d-tecfa icaweṛ-itt, acu werǧin i s-tecfa izleg-as yiwen umeslay. Ɣur-

s nettat yeḥdeq aṭas. » sb 32 

« Yeɣra armi d asmi i s-ilaq ad yader ɣer Lezzayer, yugi ad ruḥ. Kkes-d akken ur s-tga, 

teṭṭef ula s leḥbab, ur yerriẓ deg wawal-is. » sb 32 

            « Staxren-t-id si lakul. Dɣa, nettat teddem lfuḍa, ad tcekti i ccix ameqran, amesnili n lakul » 

sb 35 

  «Tbedd ɣef warraw-is. Tuggad ad asen-qqaren « dderya n taǧǧelt » ; medden, meqqer yimi-

nsen. Tettun. Anecfu ɣur-sen ulac neɣ yemḥa. Tura, aṭas i yettun ɣef wacu teǧǧel. » sb 35 /36 

            «Yiwen wass, yuker-d tibexsisin deg yiwet tgemmi. Mi d-berran imawlan, terẓa fell-as aɛekaz d 

azuran am ubudid » sb 35 

« Cwiṭ cwiṭ, timɣuren warraw-is, tsebiren-tt aṭas. D nutni i d-tafat-is. Yes-sen i tettwali abrid, 

mi teffɣen keccmen, mi turaren neɣ mi qqaren. Yes-s i llan, limer ur d nettat amek ara teḍru 

yid-sen, anida ara d-ggrin. Limer ur d nutni, amek ara teḍru yid-s, daɣ nettat. »  sb 200 

3.1.2. Assaɣ n Malḥa d warraw-is asmi i yuɣalen d imeqqranen 

       Targit n Malḥa teffeɣ mxalfa, tenwa s warraw-is ad teffeɣ seg tallast ɣer tafat, 

ad tettu lmut n urgaz-is, maca aɣbel n tarwa-s iḍfer-itt-id ula ɣer temɣer-is, asmi 

meqrit bḍan am ibawen ɣef lluḥ, ǧǧan-tt iman-is, armi i tuɣal tettmmeslay d yiwtal-

is amzun tedderwec.  

Taqcict-is tedda tislit akken tameẓyant, ɣur-s anagar 14 iseggasen, ma d aqcic-

is amenzu iɣef teṛwa rray-is, tewwi-t lɣerba, yeǧǧa yemma-s tezza tasa-s fell-as, yal 

ass tettnadi-it, testeqsay fall-as, ma d netta yettut, akken i d-as-qqaren « urwaɣt ur 

d-yuriw ». Seg yimir tettraǧǧu-t, tessaram ad yuɣal, maca mi tuffa ulac lexber fell-

as, tesaweḍ tukkid d akken ala d nettat i yettneɛtaben, tuɣal imir terra lejreḥ-is ɣef 

rrif, tuɣal anagar Muḥend-Amezyan terra ɣer dehn-is, imi d netta kan i yeqqimen 

ɣur-s, ɣas akken segma ara yeffeɣ sbaḥ arma tameddit maca Malḥa tebedd ɣur-s 

akken i yebedd ɣur-s ula d netta. 

Deg yimir Malḥa yekcem-itt lxuf, yecɣeb-itt mmi-s Muḥend-Ameẓyan, tuggad 

ad yawwi abrid n gma-s, ɣef waya tebɣa ad as-teg leqrar ad as-tezweǧ, imir ad 

yesserked iman-is deg tmurt-a, imi ala netta kan i tesɛa, d netta i ixeddemn fell-as, 

dɣa tuɣal terra akk tasa-s ɣur-s, d netta i d-amwanes-is, fell-as i t-senned deg tudert-

is. Aya ibder-it-id Ɛmer Mezdad deg tseddarin n yisebtar-a: 

 

« Seg wasmi akka iruḥ, qrib ad tedderɣel seg imeṭṭi, yal mi ara t-id-temmekti» 

sb 25 

« Cwiṭ cwiṭ, tibratin tiqlilent, armi negrent daɣen. Yemma-s teḍra yid-s am 

tuccent ijerḥen, yal ass ilaq ad as-yaru Muḥend-Ameẓyan. » sb 26 

« Ahat kra n wass, ad d-yuɣal daɣen. D yemma-s iwumi ara yernu di leɛmer-is » 

sb 26 

                    « Aṭas i teqqim akken teṭṭef ul-is, tuggad ad as-d-zzewren neɣ ad fken fell-as idrimen, 

yerna anagar wagi i s-d-yeggran » sb 30 

                   « Amenzu-ines, ddeqs aya segmi yesrafag. Qrib mraw iseggasen ur d-yuɣal. » sb 31 

                   « Muḥend-Ameẓyan taswiɛt-a ata di tmurt. Yalha d wemḍiq-is di luzin akken ilaq, ɣas 

akken nettat tezga tergagi fell-as » sb 34 

« Taqcict-is zik i tt-tefka. Tura yeggra-yas-d liser, yeɛmer uxxam-is, ɣur-s irden 

timẓin. » sb 36 

                    « Ticki ara-sen-temmeslay akka i yewtal, tettaggad anwa i s-isellen, ad t-awin d awal, 

ad as-qqaren tederwec. » sb 52 

                    « Anagar nattat d Muḥend-Ameẓyan i d-yeggren deg uxxam. Yelli-s deg uxxam-is, 

thenna, ɣur-s irden timẓin. Ma d winna tewwi teɣribt, winna ahat d war tuɣalin. » 

sb 76 

« Yak ula d mmi-s n malḥa, amenzu-ines, atan agemmaḍ. Aṭas aya ur d-yussa. 

Aṭas i d-yeqqaren dayen ijaḥ, ahat yejwej din maḍi. Tuggad ad tesendef Malḥa. » 

sb 88 

« Assa, yal awal i d-tenna Themmut yeqqaz di tasa-s. Tuggad ɣef win izegren 

akkin, atan yerra deg ubarar-is. Tuggad ɣef wagi d-yeggran yettwanas-itt, tsenned 

ɣur-s.» sb 89 

« A themmut, yak tɛedda yakan fell-i. Atan yiwen dayen yefferfer. Ma d 

Muḥend-Amaẓyan, tal tikkelt ideg ara yini ad yerr akka neɣ akka, naɣ ad regagiɣ.   

-Win yeqqes wezram yuggad aseɣwen. 

                     -Ula ticki ara yader ɣer tizi-Wezzu ad iḥewwes azgen n wass, ur t-iberru tawla 

alamma ikcem-d s axxam tameddit. » sb 91 

« D tidett, ɣas teqqed-itt ddunit, ɣur-s arraw-is. Medden d irgazen. Ɣas yiwen 

agemmaḍin i uzega, iruḥ ubarar-is, wayeḍ atan ixeddem fell-as, yerra-yas lxir, 

yettqadaṛ-itt aṭas. Yelli-s deg uxxam-is terked, ɣur-s irden timẓin » sb 172 

                    « Akka yal tameddit, testeqsay ɣef tabrat umenzu-ines, winna ijaḥen. Teẓra akk ayen 

ara s-d-yini Muḥend-Ameẓyan, acu, nettat, testeqsa-t. Akka i d tasa! » sb 229 

3.2. Assaɣ n Malḥa d mmi-s Muḥend-Ameẓyan 

 

D Muḥend-Ameẓyan kan i yettilin deg uxxam, d netta i d-argaz n uxxam n 

Malḥa, weyiḍ banen iberdan-nsen, udem n tmenǧert yunag, ma d yelli-s atan deg 

uxxam-is.  

Seg yimir, ala ɣef Muḥend-Ameẓyan i t-senned, anagar netta i teḥmel segmi i 

as-yerra deg lxir, arnu ɣer waya, yettqadar-itt, yezga yekka-t ad as-yessifses 

taɛekamt, yesmuzgut-as, iḥemmel ameslay d iɣimi yid-s, yettedu-as di lebɣi-s, d wa 

i d-argaz n uxxam-is, ula d nettat aṭas i tegrareb fell-asen netta akked d wayetma-s,  

Netta kan i d-yeqqimen ɣur-s, ala netta i tettaf, ɣas tikkwal ur yesɛi ara ṭbiɛa, 

yettenbeddal deg tikkwal, maca ɣef lḥeq-is ur yettsammaḥ, d ayen i yessfraḥen 

Malḥa...atg. Yebder aya Ɛmer Mezdad deg tseddarin n yisebtar-a: 

 

« Mmi-s yeqqar-as: « Ad am d-aɣeɣ timesleḥt urumi. Yes-s fiḥel ma tkennud. Ad 

yestaɛfu weɛrur-im! » sb 29 

« Muḥend-Ameẓyan yezga yeqqar-as: « Anef i teqwirt, ečč kan steɛfu. » Ma d 

nettat ur t-ihenna ara wul-is, ilaq ad t-ḥami cwiṭ akken ad d-yerfed iman-is » sb 75 

«Imir, Malḥa ad t-teɛɛnu s qeḍran d lxell akken ad kkusment akk tfidiwin. Yerna 

aɣyul n medden. Imir ad d-tebdu asḥissef. 

 - Tḥeccmeḍ-iyi. Tḍebreḍ-t akk. Amek ara iniɣ i imawlan? Yak nniɣ-ak ur t-

rekkeb ara, ur t-nejjeɛ ara. Dɣa, ad tɛeddi ɣur-s s uɛekkaz. Ad yaɣ ayen yuɣ weɣyul 

nni deg ufus-is. Yerna, akken tebɣu teg-as, ur iceɛɛef ara. Twet neɣ teqqim. Yal 

iẓid, aɣyul n medden ad d-yedbeṛ akk. » sb 80/81 

« Muḥend-Ameẓyan d agellid i wurar, yezga d netta i d-izeggwiren ɣur-s. 

Yemma-s zik zik tettweṣṣi deg-s: « ɣur-k lmal, ur ten-taǧǧa ara ad ɣeẓẓen tigrurin. 

» sb 121 

                 «Muḥend-Ameẓyan, ula d netta yeṭṭef aɛebbuḍ-is. Amek ara s-texdem Malḥ? » sb 123 

« Tin tettgalla, tin tettgalla. Armi i s-d-tger Muḥend-Ameẓyan di limin, tesusem 

Malḥa, tuɣ-as awal » sb 157 

« Ahat yebɣa ad yefferfer ula d netta. Tura ma d tamsalt n jjwaǧ teshel, tameddit-

a mi ara d-yuɣal si luzin, ad as-d-tebdu awal. Ma yella kra ad as-t-id-tesenser. Ma 

yefka-yas lebɣi teẓra anida ara terr. D yelli-s n Wrida at Ɛli ara teɛnu» sb 172 

« Isakked akka d wakka, yaf kra din deg tenyilt-is, imensi yewwa, la yettraǧǧu 

ɣef tmess. Kra din d azedgan, yemsawi akk uxxam. Ad as-tiniḍ mačči d axxam n 

temɣart. Yekkes abalṭu. Isers iman-is, yeqqim. Yefsi isebbaḍen. Yenna-yas: 

- Atan assa daɣen tenɣiḍ iman-im. Ɣef wacu akka tura aql-akem tezgiḍ tenɣiḍ 

iman-im s ccɣel, nekkni yiwen ur d-ikeccem. » sb 228 

« Muḥend-Ameẓyan am wakken yebɣa ad t-isedhu cwiṭ.  

 -Ad teččeḍ imensi neɣ werɛad. Zik i t-seweɣ. 

                     -Awi-d, amar ad yismiḍ. 

Tesers-as-d taqessult, terna-yas-d taɣenjawt. Tger aɣenja di tasilt, tesureg-as-d 

aḥlaw, armi i s-yenna « dayen! », qrib ad d-yenfel. Yerwi-t ad yismiḍ cwiṭ. Yenna-

yas:  

                    -I kem, ɛni ur telluẓeḍ ara. 

                    -Mi ẓulleɣ, ad ččeɣ. Assa, aql-i ad tent-sdukkleɣ akk. 

                    -Ahat i-mi d asemmiḍ, tuggadeḍ aman. Lxir ma tenuleḍ-ten yiwen webrid kan. 

                    - Mačči i-imi d asemmiḍ, a mmi, d ccɣel kan i yi-yeṭṭfen. 

           -Ur walaɣ iwumi ccɣel-a i d-tesenɣaleḍ fell-am. Ɛni mraw iɛeggalen i d-iɛellqen ɣur-m. 

                     Syin teḥka-yas anida truḥ assa. Asefqed tesefqed ɣer Yiger-Usammer. Temḍelt deg 

Yiɣil-Ufella. Tewwiyas-d ak tamsalt n Belɛid uBelqasem ẓẓan assa deg usemmiḍ. 

Teḥka-yas daɣen ɣef Themmut » sb 229 

« Ɣas teɛya, tuḍen neɣ temuɣben, tḥemmel ameslay yid-s, akka tamudi imensi d 

mmi-s, d azgen deg-s neɣ ugar. « Mi t-walaɣ, ččiɣ swiɣ » Nettat tettmeslay, netta 

imeččeḥ aḥlaw, teddun deg-s ilmeslayen-is. Malḥa mi ara tettmeslay, ur irewwu ara 

awal-is. Iles-is iteddu yewzen amzun d tamacahut i d-tesawal, Ayen akk i as-d-

nnan, ad as-d-thenni yes-s i mmi-s. Muḥend-Ameẓyan amzun d ajirnan i yeqqar neɣ 

d asaru i yettwali. Yeqqar-as kan « eyyah! » neɣ « twalaḍ! », neɣ « abbuh! » Akka 

tal tameddit, tnejjɛe-it s umeslay.  Armi yekfa aḥlaw nni, tenna-yas:   

                    -Ad ternuḍ cwiṭ, yelha i usemmiḍ! » sb 230 

                   « Rǧu kan, ad ak-d-rnuɣ tamellalt. 

           -Dayen ṛwiɣ! 

                    Akka i imensi, ɣur-s tannumi, ilaq ad as-teseggri tamellalt. Ɣas yerwa, ilaq ad t-yečč. 

Ma ualc ad as-teggel fell-as. Ma iseḥnet-it ad as-teččaḥ, ad teqqim akken ddeqs ur 

t-tettlaɣi. Yeṭṭef tamellalt-nni, yezzuzer-as cwiṭ n tisent, yebda ittet-it. » sb 231 

                   « Yeǧǧa-t allarmi tfukk awal. Yebɣa ad as-yeddu di lebɣi, aṭas i tegrareb fell-as. » sb 

232 

3.2.1. Malḥa mi yekcem mmi-s Muḥend-Ameẓyan ɣer Luzin 

 

Asmi yekcem Muḥend-Ameẓyan ɣer luzin, Malḥa tuɣal tettenkar tanezzayt, 

tetthegi-yas lqaḥwa, tessaḥma-yas aman, akka i txeddem yal ass.  

     Muḥend-Ameẓyan, ɛziz fell-as aṭas, anagar netta i as-d-yeqqimen seg tarwa-s, 

d nettat i t-id-yeskarayen yal tasebḥit akken ad iruḥ ɣer lxedma-s, tuggad ma ur d-

yekkir ara di lawan ad t-id-yestixer ccif-is “Udem-n-talext”. 

   Akka i d-tasa n tyemmat tezga tetteqliliḥ ɣef tarwa-s, Muḥend-Ameẓyan ala 

netta i as-yerran deg lxir, yerna yettqadar-itt mačči d kra, d netta i yettserrifen fell-

as, ula d ikerri n lɛid d lbiɛ i d-as-tt-id-yettaɣ, yebɣa ad as-yekkes leɛtab, imi tefekka-

s akk tettsuɣu, aladɣa ammas-is, dayen teǧǧa-tt temẓi ula d udem-is yekmec seg 

lmeḥna d lḥif, tudert-is akk d leḥzen d lehmum, ula d lferḥ yettruḥu-yas-d d lexyal 

kan. Seg wasmi yemmut Salem, seg wasmi i yunag mmi-s amezwaru, tezga tettagad 

ɣef mmi-s “Muḥend-Ameẓyan” ad iḍfer iberdan n baba-s akked d gma-s. D ayen i 

d-yebder Ɛmer Mezdad deg tseddarin n yisebtar-a: 

                    « Limer tettaf ad tezzer iman-is deg umeɣrud, ulac andekwel. Segmi yebda mmi-s 

axeddim di luzin n teɛja, d nettat i t-id-isakayen, zik zik warɛad tafrara. Tettaged ur 

itaweḍ ara di lawan. Aṭas n medden i d-stixiren, widak itargun tafsut » sb 28 

                     « Ma d tura yuɣ amḍiq di luzin. Yal tameddit deg uxxam i yeţnusu. Ma d tuggdi 

tuggad fell-as, tuggad ad as-d-isuḍ waḍu nni i d`-yettsuḍun di tmezzuɣt i werrac-

nneɣ. » sb 32 

« Akken kan tɛedda tiṭ-is, yemma-s tebda asṭenten. Yeldi-d allen-is weqbel ad as-

d-testebteb. Akka tal tasebḥit. » sb 37 

                     « Testebteb-as sin iberdan. Tḍall-as, tenna-yas s lemḥadra: « Kker a mmi, d lawan. » 

Akka tal tasebḥit. Ɣas akken itaɣ-it lḥal yuki, maca « kker a mmi d lawan! » Akka 

seg wasmi yekcem ɣer luzin, ur yeṭṭis ar-d yali wass » sb 37 

« Yaf yemma-s tesmuzɣel-as aman i tarda. Ɣas akken s waman isemmaḍen i isirid, 

nettat tesmuzɣul-as-ten. Netta itaǧǧa-ten akken. Yezga yeqqar-as: « Fiḥel ma ḥman », 

acu in-as neɣ qim. » sb 37/38 

                        « D tidett, tura ixeddem, yufa amkan ayacek-it. Ulac deg-s leɛtab, terna zeddiget 

lxedma. Wissen kan ma ad yerked deg-s. » sb 90 

3.2.2.  Malḥa tebɣa ad as-teg leqrar i mmi-s Muḥend-Ameẓyan 

 

Malḥa, seg zik tebɣa ad as-tzzweǧ i Muḥend-Ameẓyan, am yal tayemmat i 

ibɣan ad ikksen anezgum skud mazal-itt tedder, ula d nettat tebɣa ad as-tefreḥ s 

temɣer-is, ad tesɛu arraw n mmi-s ara ad ten-tettmuqqul yal ass, akken daɣen i tebɣa 

ad tesker isem n urgaz-is Salem, ad as-d-yuɣal lferḥ d talwit i tesɛa yakan, ad 

seččaren tudert-is s tumert d liser, maca tamsalt-a n zzwaj ur tekcim ara ɣer wallaɣ 

n Muḥend-Ameẓyan, d win i iḍefren abrid n tsertit am baba-s, dɣa yemma-s tezga 

tuḍen, aɣbel-is ameqran d tuggdi-s, ad yunag am gma-s, wa ad ggeri weḥd-s deg 

uxxam, ɣef waya i tebɣa ad as-tezweǧ, wa ad yeqqim sdat n wallen-is,  

seg wasmi i temlal Malḥa tamdakkult-is Taḥemmut, tekcem-itt tikti-a n zzwaj 

ɣer wallaɣ-is, d nettat i as-d-yennan d tameṭṭut i d-tifrat akken ur yeḍfer ara abrid n 

gma-s, dɣa seg yimir i tettnadi amek ara ad temmeslay d Muḥend-Ameẓyan ɣef 

temsalt-a, tura yesɛa axeddim, llan yidrimen, yell aula d ttawil.  

Arnu ɣer waya, Malḥa teẓra anta ara ad as-tezzwej, maca ur teẓri ara amek ara 

yili rray n Muḥend-Ameẓyan fell-as. Aya ibder-it-id Ɛmer Mezdad deg tseddarin n 

yisebtar-a: 

 

                   « Limer i t-yehda Rebbi xersum d netta, Muḥend-Ameẓyan ad yethenni, nettat ad taf iman-

is. Ad tkemmel di liser ussan-a i as-yeqqimen. » sb 30 

«Asmi yejweǧ Taher, Muḥend-Ameẓyan teɛzel-it yemma-s, ur t-tettlaɣi agur neɣ 

sin. Teqqar-as: « Teǧǧiḍ axxam d ilem, ruḥ cbu-d tizzyiwin-ik. ». Asmi yerna 

weqcic amenzu ɣer Taher teččeḥ-as ɣef lqut, cwiṭ i twureb ɣer imawlan-is, ɣas 

imawlan-is kra negren, kra am ibawen ɣef lluḥ, maca akka ɣur-s d tannumi. Mi 

tefqeɛ neɣ tewweḍ-as tfidi s iɣes, ad as-tini: « Ad ruḥeɣ ɣer imawlan-iw! Ulac rrbeḥ 

di zerriɛa-nwen! Segmi i d-kecmeɣ axxam, ur friḥeɣ yiwen wass. » Akka i tesmiṭtiw 

fell-as, kra n tikkelt mi ara terfed tmeṭṭut n Taher, neɣ mi ara d-terbu. » sb 44 

« Ma d Muḥend-Ameẓyan, imi ur yuɣ lebɣi i yemma-s, yeqqim d ambur, am win 

yeddan ɣef tgelzimt, netta ḥafi. Ma temmut akka yemma-s, ɣas tezga tseḥḥa, aṭas n 

medden i tif, ur ittaf ara iman-is akk ddunit-is » sb 44 

                    « Amenzu-nni-ines ahat yufa iman-is gemmaḍin. Ma d Muḥend-Ameẓyan tezmer ad 

t-id-teṭṭef teslit. Yes-s ara d-iţuɣal s axxam, tameddit. Zik zik ara d-ikecem, ad yeǧǧ 

wigi akked yeɛmer sseḥǧa deg iberdan. » sb 49 

« A Malḥa, awi-yas-d taqcict. Ad terwum lehna, am kem am netta. Tislit, ad d-tekk 

d tiseɣlit i wexxam-im. Ad tili amzun d yilli-m. Yes-s ad ireṣsi mmi-m. Ad yexḍu i tlufa-

yagi i ɣ-d-yezzin. Ma teɣliḍ, ad kem-terfed. Ama rrezg-im, kem yesɛan argaz. Ccah deg-

m, ma teǧǧiḍ-t ad yefferfer. D ddnub fell-am! » sb 90/91 

                    « Tura ma d tamsalt n jjwaǧ teshel, tameddit-a mi ara d-yuɣal si luzin, ad as-d-tebdu awal. 

Ma yella kra ad as-tesenser. Ma yefka-yas lebɣi teẓra anida ara terr. D yelli-s n Wrida at 

Ɛli ara teɛnu. » sb 172 

                «…Tlaq-aɣ texxamt neɣ snat n zzayed» Awal ad d-itawi wayeḍ, alamma tebder-as-d yelli-s n 

Wrida at Ɛli...» sb 176 

                    « Ilaq ad as-teg leqrar, ma ulac abrid-is iban. Ad yawi abrid yewwi gma-s. Annect 

yebɣu yekk-it, ad yefferfer. » sb 183 

                   «Tislit ara d-yeɣlin ɣur-s, zzher-is meqqer. Ulac aṭas iɛeggalen. Tamɣart d lmumen. D 

lal n wawal amecṭuḥ. Yerna tettamen s Rebbi d saddat…» sb 217 

                    « Nettat tedda-d kan deg wawal. Axxam ilaq ad t-neɛnu. I limer dɣa ad nesɛu aɛeggal n 

zzayed? Dagi tezqef ameslay, ad as-d-isel akken ilaq Muḥend-Ameẓyan. Tules-as abrid 

nniḍen i Wagi “uɛeggel n zzayed” Tesekked-it mliḥ amek ara yexdem. Winna ur as-

yenna yexsar, ur as-yenna yewqem. Yeǧǧa-tt allarmi tfukk awal. Yebɣa ad as-yeddu di 

lebɣi, aṭas i tegrareb fell-as, » sb 231/232  

3.3. Assaɣ n Malḥa d wat taddart-is 

 

        Ulac anwa ur yessinen ara Malḥa deg wat taddart-is, segmi tella d taqcict  

ẓeran tudert-is, aladɣa segmi i tezweǧ akked d Salem, ẓeran ayen i d-tesɛedda seg 

wasmi i yemmut, ẓeran lmeḥna ideg tella seg tedyant-nni, seɛan lxber ɣef wayen i 

d-as-d-yezzin i tudert-is, seg yimir werǧin beddlen fell-as, qqimen akken illan,  

ttqadaren-tt, sezgarayen-as sellam mi ara ad tt-melalen, ɣas tuɣal tudert-is taberkant, 

seld mi yemmut Salem, daɣen seld mi yunag mmi-s amezwaru “ Udem-n-tmenǧert” 

ɣer Fransa, azal n mraw iseggasen war tuɣalin, lamaɛna At taddart kkaten kan amek 

ara ad kksen leḥzen ɣef wul-is, s usteqsi-nsen fell-as yal ass, s uqader-nsen, s unecraḥ 

d teḍsa mi ara ad tt-id-melalen, ula d nettat tettarra-yasen ayen i d-yussan seg ɣur-

nsen, ɣas tikwal ur d-asen-tettarra ara sellam, maca nutni ẓeran teddaq, tejreḥ tasa-

s, ɣef urgaz-is i yemmuten seg tmeẓi-s, akked mmi-s i tt-yeǧǧan, i ibeddlen tamurt 

mebla lebɣi-s. D ayen i d-yebder Ɛmer Mezdad deg tseddarin n yisebtar-a : 

 «Mi teddem sella, teɛna abrid metwal taqerrabt, ɣer Yiger-Usammer. Win i d-temlal 

ad d-yezwir ɣur-s s « ɛelxir a Nna Malḥa! » Tura bdan teffɣen medden. » sb 63 

                «Mi d-teffeɣ si taddart, sdat uxxam aneggaru, taf dinna Qasi at Kaku. D amɣar yugar-

itt aṭas di leɛmer. Akka i s-d-tecfa meqqer, ma d tidderɣelt 6 ne 7 iseggasen kan 

segmi i d-teɣli fell-as. Yeɛqel-itt ɣer tikli-ines. Am tegrest am unebdu, am yiṭij am 

ugeffur, yezga yedduri dinna. D netta i t-id-iluɣan:  

- Ɛelxir, a Malḥa! » sb 63  

                    «Ɣas Malḥa nettat d tamɣart tfukk, tekkeckec akk, ɣer imezdaɣ umadaɣ ɣur-s lhiba, 

taggaden-tt ula d nettat! D mm sin-iḍarren ula d neţţat! Win yeqqes wezrem iceffu. 

Akka i teḍra d imezdaɣ umadaɣ. Win yettwaqqden iceffu. » sb 75  

               «Malḥa, ɣas tesusem Tḥemmut, tbeddel awal, ayen akk i d-tenna la yeqqaz di tasa-s. 

i targit turga acu-t wassen, ad t-isufeɣ rebbi ɣer lxir. » sb 88 

               «Akka i tt-id-tger Malḥa deg uqerru-s segmi i d-teffeɣ seg uxxam n lmut. Abrid-nsent 

ɣer taddart, d abrid n tmeqbert. Ufant dinna irgazen mačči d kra. Armi d tura i la d-

tawḍen. Yal wa ansi i d-yusa. Wid itilin di tmurt lsan-d ibernyas. Yerna, ula d ibulṭa 

ggten. Mi wwḍent ɣur-sen, tsellem fell-asen Tḥemmut, terna Werdiya, ma d Malḥa 

yugi ad as-d-yeffeɣ sslam deg yimi-s, tebra kan i wallen amzun d ticiret i tt-yeṭṭfen, 

tebɣa ad tt-texneq. Irgazen rran-asent-id sslam. Yiwen wemɣar iseggra-yasen-tt-id:  

               - Ad yeg Rebbi tewwimt lbaraka. »sb 130 

                «...Tamɣart d lmumen. D lal n wawal amecṭuḥ. Yerna tettamen s Rebbi d saddat. 

Tettẓalla. Tettseddiq ayen iwumi tezmer. » Malḥa, akka i sawalent fell-as su taddart. 

Ur d abrid neɣ sin i sent-tesla. Ɣas tettarra iman-is ur tesla ara, ma deg wul-is tefreḥ 

aṭas, imi deg wayen yelhan i tt-id-sedduyent. Ddunit-a, ulac am win ara d-ttaddren 

medden di lxir: ama rrezg-is, d tin i d ssɛaya. « Awer ad d-neddu deg yir awal. A ur 

aɣ-seknen medden s uḍad. » sb 217 

 

3.4. Assaɣ n Malḥa akked temddukal-is:  

 

      Malḥa, ɣas ur tuffi ara ḥed deg warraw-is ɣer tama-s, maca tuffa timdukkal-

is n zik, werǧin ǧǧan-tt ula d ddqiqa, anagar tiyemmatin i yefhmen uffir i illan 

gar-asent, yal tayemmat tefhem tayeḍ, akka ula d Malḥa d temdukal-is mezgent-

d aṭas, yerna zuzurent akk iɣblan-nsent, d tektiwin-nsent ɣef ddunit-a.  

Ɣas megaradent deg ṭbiɛa d tulmisin d tedmi, maca yal yiwet tettaf tayeḍ, 

seg zik cerkent tudert. Ɛmer Mezdad yesseken-d assaɣ illan gar Malḥa akked d 

temdukkal-is deg waṭas n tseddarin n yisebtar-is, ad nebder: 

«Tekmec am Malḥa, am nettat i tezwi. Ad as-tiniḍ s yiwet talext i 

mugent. Ad as-tiniḍ tiwesranin dayen, ɣas akka ur meqqerit ara aṭas di 

leɛmer win tekkat ddunit tettaǧǧa-yas-d ccama, ama deg wudem yeɣzan, 

yekrez, iduz, ama di teɛrurt yeknan amzun yerẓa-s wejgu-ines. Usrent am 

yetbir aksum. D tiyessetmatin n lihana. Teqreḥ neɣ tefreḥ, ɣef tikkelt fell-

asent. Ḍsant akken, ttrunt akken» sb 77 

«...Ulac yid-s ɛeggu, tettarra abrid d leḥrir, ur as-tḥulfun igerzan. Kkes-

d ansi ur tt-id-teṭṭaf. Ɣef wannect-a i tt-tḥemmel Malḥa. Yelha yid-s yinig, 

yerna mačči seg tidak yekkaten deffir wiyiḍ. » sb 86 

«Tezqef awal Tḥemmut, am win i tt-id-yewten s ubeqqa. Yak ula d mmi-s 

n Malḥa, amenzu-ines, atan agemmaḍ. Aṭas aya ur d-yusa. Aṭas i d-

yeqqaren dayen ijaḥ, ahat yejwej din maḍi. Tuggad ad tesendef Malḥa. » 

sb 88 

«...Akken twala Malḥa ur tt-id-yuli ara wawal, tfaq-as Tḥemmut d andaf i tt-tesendef. 

» sb 90 

«...Tisebbaḍin ukawaču teccgent deg waluḍ. Abrid d asawen, ad asent-tiwɛir tuɣalin. 

Sin isurifen ɣer sdat, wayeḍ ɣer deffir. Taddart-a semman-as Iɣil-Ufella, nettat tusa-d 

deg udderbuz. Tagecrirt n Malḥa tebda asuɣu. Amzun tenta dinna tsegnit. Simal tesuruf, 

simal tqerreḥ-itt. Tezzi-d ɣur-s Tḥemmut:  

- Ɛni d tagecrirt-im? Aṭas i telḥiḍ assa. Ur tezmireḍ ara i tikli. Tfaq-as d tagecrirt-is, imi 

tuker aḍar ɣer deffir, armi i tt-urǧǧan-tt. Mi d-tewweḍ ɣur-sen-tt, tenna-yas Werdiya n 

Ɛemran:  

- Ma tebɣiḍ ad nesteɛfu cwiṭ. Ula d nek ur zmireɣ ara i tsawent. Aql-i kkuffreɣ! »sb 131  

«Teggull-as i Malḥa ar ad tekcem ɣur-s, ad d-tsew afenjal n lqahwa. Tin teţgalla. 

Armi i s-d-tger Muḥend-Ameẓyan di limin, tesusem Malḥa, tuɣ-as awal. » sb 157 

«Teldi-tt Tḥemmut, tezwar s asqif. Terna ɣur-s Malḥa, terra tawwurt deffir-s. 

- Aṭas aya ur d-tekcimeḍ, a Malḥa. 

       - Ddeqs aya, ahat aseggas neɣ sin. Sliɣ tgerrzeḍ axxam-im. » sb 158 

« Ma d kem, a weltma, aql-akem teǧǧiḍ iman-im, teǧǧiḍ mmi-m. Sfezwi cwiṭ, a 

tawaɣit. Mačči anagar kem i teqqed ddunit» sb 159 

                «...- Ah ziɣ akka, a Taḥemmut, tgerrzeḍ axxam-im akken ilaq, nek ur ẓriɣ. Ur iyi-d-

tenniḍ zik ad am-ferḥeɣ! S warraw-iw, ar iyi-tifeḍ tanezduɣt, nek yesɛan ilemẓi. » 

sb 159 

               «Qqiment akken taqerrut ɣer tqerrut. Taḥemmut tesmendeg i tmess. Yuli uḥejjaju, 

isaɣ axxam s wurɣu. Sbarecwent i snat. » sb 160 

«...Lqahwa la tḥemmu. Tisebbaḍin ukawaču ttfuṛunt akked d ukanun. Ticki ara 

teqqim tasa d win tebɣa ulac am wakken. Awal ma yella, yebɣa-t wul, ma ulac-it 

ula d tasusmi telha. Mqarabent di teǧǧa, mqarabent di tuggdi. Taɛekemt n wassa d 

tin n yiḍelli akken i t-cerken-tt. Daɣ tikli ddant assa, d tin ddant zik nni. Kra din ad 

yifsus. Asbak yesbek wustu, addegdeg n yeɣsan, bdan fessin am wegris ddaw yiṭij. 

» sb 160 

«Tirgin n tasaft ɣellint-d d tiqamtin, tid n weslen teftutu-sen-tt d aftutes, imir kan 

tuɣalent d iɣiɣden.  

- A Malḥa, fiḥel limin gar-anteɣ, tura ad d-seḥmuɣ cwiṭ n seksu, ad nger talqimt. 

» sb 161 

3.5. Assaɣ-is d yiɣersiwen-is 

 

          Assaɣ n Malḥa d yiɣersiwen-is aladɣa iwtal-is, d assaɣ aɣezfan, n tayri 

lamaɛna n tederwect daɣen, acku tettmmeslay yid-sen am wakken tettmmeslay d 

imdanen mačči akked yiɣersiwen, tettḥadar-iten yal ass. 

  Ma deg tallit-nni anda yedder Salem, ɣur-s tisita d teyuzaḍ segmi i tekcem rriḥa-

nsent ɣer yixxamen, tuɣal tesenz-iten akk. Anect-a i d-yebder Ɛmer Mezdad deg 

tseddarin n yisebtar-ayi: 

 

                    «Tger tiṭ s adaynin, ɣas akken teẓra d ilem. Akka i tuɣ tannumi seg wasmi ittacaṛ d lmal. 

Zik tezga tfunast d mmi-s, tixsi d izamaren. Asmi yella urgaz-is, yal aseggas ad isufeɣ 

agenduz ad t-isenz. S yedrimen-nni i d-rran Iger-Usammer asmi yerhen. » sb 50 

«...Tesbur lfuḍa, teffeɣ. Tebra i uqerru-s tuggad ad tt-iwet waḍu. Mi sen-tḍegger 

aɣrum, terna-yasen ameslay: «Aha kn ay aberkan, tuɣaleḍ i gma-k d ilef. Teqḍɛeḍ-as 

ad yečč talqimt. Degmi i k-qqaren anagar win ur nezmir i wayeḍ. Aha kan, ma yuɣ-

ik yissiḍ, iban webrid ɣer tasilt. Kečč ay amellal, ɛni tetullseḍ, yerna werɛad yuli 

wass. Aberkan yedda-t ɣef gma-s. Amellal ad yečč kra ma yugar-d. Anagar win ur 

nezmir i wayeḍ. Ama d lmal, ama d medden» Aṭas i tṛebba tistan, tura teggra-d deg 

yewtal. » sb 52 

«...Ticki ara sen-tettmmeslay akka i yewtal, tettaggad anwa i s-d-isellen, ad tt-

awin d awal, ad as-qqaren tederwec. » sb 52 

«...- Ay amellal, ilaq ad k-rreɣ di tenyilt iman-ik, ma ulac ad k-ineɣ uberkan. Ay 

aberkan, tugiḍ ad iyi-taɣeḍ awal. Aql-ak tessḍed. Ad teddzeḍ abrid ɣer tasilt. Issin 

iman-ik! » sb 177 

4. Azal n tesreḍt deg tudert n Malḥa 

 

       Ɣas Malḥa ur tt-id-iṣaḥ ara ad tidir akken i s-yehwa, ɣas tenbeddal temɛicet-

s segmi i tt-yeǧǧa Salem, maca assaɣ-is akked d Rebbi, ur t-ihuz waḍu ara, yeqqim 

akken yella, yerna simal trennu deg ṭaɛa-s. Yal ass treffeḍ ifassen-is ɣur-s tdaɛɛu, 

tesɛa niyya, tezga tettẓalla, tumen yes, teḍuɛ-it, ur teǧǧi ass ad iɛeddi mebla ma 

tebder-it-id, tettmektay-it-id yal ass deg tudert-is, ula deg wussan-is n lfuruḥ 

tettcekkir-it, teẓra d netta i isɛan lḥikma d lqedra, akken ad ibeddel anyir-is ɣer 

wayen yelhan. D ayen i d-yebder Ɛmer Mezdad deg tseddarin n yisebtar-a: 

 

               « Ula d lefjer tikwal ur tettẓalla ara. Ccix ad d-yedden deg usawaḍ, ad d-akin akk wat 

taddart, ama tẓallan ama aha, ma d nettat ur as-tsell. »sb 28 

                    «Mi tekfa taẓallit, tefka lfatiḥa: «A bab igenwan d tmura, tgeḍ-aɣ tasga di rreḥma. » D 

tagi i d lxatima-s. » sb 36 

«Tsemma. Tɛebbed. «Akka ara rɣen yeɣsan n wemcum, wid-nneɣ ad d-ifriren di 

rreḥma» La tesawal i rreḥma, nettat yeddren amzun d aydi. » sb 50 

«Asmi meẓziyet, werɛad tekfa remḍan...» sb 65 

                «...Tamɣart d lmumen. D lal n wawal amecṭuḥ. Yerna tettamen s Rebbi d saddat. 

Tettẓalla. Tettseddiq ayen iwumi tezmer. » Malḥa, akka i sawalent fell-as su taddart. 

Ur d abrid neɣ sin i sent-tesla. Ɣas tettarra iman-is ur tesla ara, ma deg wul-is tefreḥ 

aṭas, imi deg wayen yelhan i tt-id-sedduyent. Ddunit-a, ulac am win ara d-taddren 

medden di lxir: ama rrezg-is, d tin i d ssɛaya. « Awer ad d-neddu deg yir awal, ur aɣ-

seknen medden s uḍad. » sb 217 

«Yerna tettamen s Rebbi d saddat. Tettẓalla. Tettseddiq ayen iwumi tezmer. » 

                            « -I kem, ɛni ur telluẓeḍ ara. 

                    -Miẓulleɣ, ad ččeɣ. Assa, aql-i ad tent-sdukkleɣ akk. » sb 229 

5. Tuɣalin n usirem ɣer tudert n Malḥa 

 

Segmi i as-d-teldi Tḥemmutt i Malḥa tiṭ ɣef temsalt n zzwaj i mmi-s Muḥend-

Ameẓyan, tuɣal  tenbeddal, teffeɣ seg leḥzen i tella, teḥulfa i usirem yeǧǧuǧeg ul-is, 

tebɣa ad t-beddel tegnit ideg tella, aṭas i tt-yeǧǧa mmi-s iman-is, ma d tura d lawan 

ad teqɛed axxam-is, akken ad tawwi aɛeggal amaynut, d tislit ara ad ibeddlen mmi-

s Muḥend-Ameẓyan, akken ad yeqqim sdat n wallen-is, d tin ara yesɛun zher acku 

Malḥa d tameṭṭut lɛali tettẓalla, tettamen, ula d at taddart ala deg wawal lɛali kan i 

tt-id-tebdaren. 

 Imi i as-tenna Malḥa i mmi-s Muḥend-Ameẓyan ɣef temsalt-a n zzwaj, ur as-

yinni ih, ur as-yinni ala, yeǧǧa-tt akken teɛluleq. Teqqim-d iman-is, tettmeslay am 

tin i tt-ikcemn tiselbi, tasa s zzayed tesdderwic. 

 Temmekta-d yiwet n tmacahut, anda yiwet n tyemmat tezzwej-as i mmi-s, syin 

tessaweḍ armi i tenɣat, s tismin i tikcmen ɣef teslit-nni, dɣa tamacahut-nni tettcabah 

mliḥ ɣer teḥkayt n Malḥa, armi i tuɣal tuggad ma ad-tawwi tislit ɣer uxxam-is ad 

tenbeddal ula d nettat, wa ad tuɣal tudert-is s uguren d ccwal akked d mmi-s, acku 

taḥkayt-nni tettcabah aṭas ɣer tudert n Malḥa ula deg umḍan n yiɛeggalen, yerna 

lebɣi-nsent ad asen-zzwjent i warraw-nsent.  

Tuggad ad tuɣal tmacahut-a d tilawt, acku qqaren d akken timucuha-a ḍrant deg 

zman aqbur, akken tezmer ad tili tamacaut d asugen, i tezmer ad tili d tilawt.  

Malḥa ɣas tessɛedda-d tidyanin tiziḍanin akked d urgaz-is, maca segmi i 

yemmut yuɣal leḥzen d amwanes-is, lḥif d tuggdi ɣer tama-s. Ɣas teggra-d d 

taweḥdanit, maca tezmer i lhem-is, tezmer i tlufa-s. Ɣas leḥzen yettidir deg tudert-

is, maca dima tezga tefreḥ atg.  

Tezga tḥemmel ayen i tḥemmel yakan, ur tenbeddal ara, ma d tura akka kan i 

tettnadi lferḥ, ula d asirem ur yensi ara, yezga deg wul-is atg. D ayen i d-yessken 

Ɛmer Mezdad deg tseddarin n yisebtar-a: 

 

«...anagar mmi-s i d-yerran ttaṛ. Ass nni, ur as-tenna awal, ur t-tennuɣ, ur t-tewwit, 

tefreḥ i-mi d amanun. » sb 35 

«Teẓriḍ, a Malḥa, limmer Muḥend-Ameẓyan d mmi, ur t-ǧǧiɣ akka. Yilli ad as-jewǧeɣ 

akken i s-yehwa yexdem. Ma d kem, a weltma, aql-akem teǧǧiḍ iman-im, teǧǧiḍ mmi-

m. Sfezwi cwiṭ, a tawaɣit, mačči anagar kem i teqqed ddunit. Tuɣal Malḥa am win i tt-

id-yewten s ubeqqa. Ayen akk akka i s-d-teqqar Themmut d tidett. Aṭas ur tecliɛ deg 

yiman-is neɣ deg uxxam-is. » sb 157 

«...tezna-t-id tudert. Kra n wacu i s-tenna Tḥemmut iwet-itt qsada s ul-is. D tidett, ɣas 

teqqed-itt ddunit, ɣur-s arraw-is. Medden d irgazen. Ɣas yiwen agemmaḍin i uzegza. 

Iruḥ ubarar-is, wayeḍ atan ixeddem fell-as, yerra-yas lxir, yettqadaṛ-itt aṭas. » sb 172    

« Axxam-a, ilaq ad as-d-taf ixef-is. Ussan-a kan, ad tt-treqqeɛ. Azekka neɣ wayeḍ, 

ad tawi abnennay, ad as-yini acḥal ara s-d-yekker. Ad d-tesufeɣ 3 neɣ 4 texxamin 

am wulac, ma teɛna takanna d udaynin. « Uggaɣ assa d aseɛdi. » Tahemmut teldi-

yas-d tiṭ. Ilul-d kra deg wul-is ddeqs aya segmi i tt-yeǧǧa. Ilul-d kra deg wul-is 

amzun d rruḥ i tt-id-yuɣalen, nettat d usirem. Teḍmeɛ daɣen taswiɛt ad tbeddel fell-

as, abrid-a s wayen yelhan. Ɣas yella webrid, ɣas tella temert, win yeffeɣ usirem, 

ḥseb-it amzun yemmut.  Ad d-treqqaɛ axxam, ad as-tekkes leḥzen tebrek, ad as-

tbeddel aslaɣ, ad t-tgerrez akken mi ara d-tas teslit ad t-id taf yelha i tnezduɣt, ad 

tbedd yid-s akken ilaq. Mi tfukk ccɣel-is ubnennay, ad as-tales daɣen ajegger. » sb 

175-176 

                      «…Malḥa, akka i sawalent fell-as sut taddart. Ur d abrid neɣ sin i sent-tesla. Ɣas 

tettara iman-is ur tesla ara, ma deg wul-is tefreḥ aṭas, i mi deg wayen yelhan i tt-id-

sedduyent. » sb 217 

« Teqqim Malḥa tetthuzzu deg uqerru-s. Acu-t lxir-a i tt-id-yebdan. Assa, attan la 

tettamen s tmucuha. « Uggaɣ, abrid-a d tidett. » D tinna n tiselbi i d-irezfen ɣur-s. 

Akken tebɣu tili, a wer teḍru yid-s am temɣart n tmacahut-a. Yerna qqaren, di 

zzman n zik, ḍrant akk tlufa-ya. » sb 231 

« Nettat tedda-d kan deg wawal. Axxam ilaq ad t-neɛnu. i limer dɣa ad nesɛu aɛeggal n 

zzayed? » sb 231 

                     « …Zik i tettnkareḍ yal ass. Rnu cwiṭ ad ak-d-fakaɣ tagi n bennu. Wissen acḥal ara 

ɣ-d-tesqam. Abennay ilaq, ma d axeddam fiḥel. D nek ara s-yettmuddun abeɣli. 

Kečč, daɣen ad t-tɛiwneḍ ussan-inek iɣimi. Ad tefkeḍ leɛtab i yiman-ik, akka i 

xeddmen yergazen n lɛali... » sb 232 

Taggrayt 

 

     Ɣer taggara n yixef-a, nessaweḍ nesken-d, amek i tɛedda tikli n tudert n 

Malḥa, syin nemmeslay-d ɣef tudert n Malḥa, anda nessebegn-d tudert-is send d 

seld tamttent n urgaz-is Salem, Nemmeslay-d daɣen ɣef wazal i tefka i tesreḍt, 

assaɣen-is d wid i as-d-yezzin am warraw-is, at taddart-is, timdukkal-is, 

iɣersiwen-is atg. Nefka-d awal ɣef tuɣalin n usirem ɣer tudert-is. 

Tazwert 

    Deg yixf-a, ad nefk amek tella temhazt n tyemmat d twauri-s deg wungal iḍ 

d wass n Ɛmer Mezdad, syin ad neg aserwes n waddad n tmeṭṭut ɣer win n uqjun, 

ad neɛreḍ ad neg amcabeh i yellan gar tyemmat n wungal-a akked d tmacahut i d-

yebder Ɛmer Mezdad daxel n wungal-a yakan, ɣer taggara ad neg amcabeh-ines 

akked d yemma-s n ddunit “umyi”.  

1. Tamhazt d twuri n Malḥa  

 

        Seld mi nexdem tasleḍt tazɣenɣerfant i tugna n tyemmat i yellan deg wungal 

iḍ d wass n Ɛmer Mezdad, ad d-naf yemmeslay-d s umata amek i tella tamhazt d 

twuri n tyemmat i yerra d udem agejdan deg wungal-is, d tin i wumi isemma 

“Malḥa”, fell-as i tebedd tezrawt-a, s yes ara nesaweḍ ɣer yigemmaḍ n umahil-a. 

     Malḥa, d tin yeṛwan leɛtab seg temẓi-s, tezzwej d tameẓyant, turew-d tam n 

dderya, semmus mmuten d ileqqaqen, ma kraḍ ineggura ddren.  

     Syin akkin, yemmut urgaz-is Salem deg lgirra, lmut-is yerra Malḥa ɣer ṭṭlam, 

tudert-is tehuzz mačči d kra, tidyanin n lmut-is rewin-tt akk.  

   Segmi i teǧǧel deg temẓi-s, tuɣal tenbeddal ṭbiɛa-s, terfed taɛekkumt ẓẓayen ɣef 

yiɣil-is, teṭṭef adeg n tyemmat d win n ubabat.  

   Salem, i yemmuten d amjahed d win is-d-yeǧǧan kraḍ n yigerdan d imecṭaḥ, sin 

n warrac d yiwet n teqcict, yeǧǧa-yas-d axxam, taferka atg.  

  Tṛebba-d tarwa-s, tḥurreb fell-asen, aṭas i tegrareb akken ad d-kkren, sin akkin 

asmi i yuɣalen d imeqqranen, teqqim-d iman-is ula tazmert-is truḥ-as, mmi-s amenzu 

iruḥ ibeddel tamurt, rwaḥ-is yerra ul-is d tifawtin, yelli-s tezweǧ di leɛmer meẓẓiyen 

(14 iseggasen fell-as), ma d mmi-s aneggaru i yeqqimen ɣur-s d Muḥend-Ameẓyan, 

i t-yerran tettḥulfu i tuggdi d yir texmam, tuggad ad yenjli ula d netta wa ad yeḍfer 

abrid n gma-s.  

     Ɣef waya, i tebɣa ad as-tezzwej, tebɣa mmi-s ad yili s yisem n urgaz-is Salem, 

s wakka ad yesserked iman-is deg tmurt.   

 Ɣer taggara, yuɣal-as-d usirem i Malḥa, seg temsalt n zzwaj n Muḥend-Ameẓyan, 

maca tuɣal am wakken tekcem-itt tederwect, axemem-is yesaweḍ-itt armi d 

timucuha n zik, anda i d-ḥekkun ɣef yiwet n tameṭṭut deg tazwara tella lɛali-tt, syin 

segmi i d-wwi tislit i mmi-s, tenbeddal tuɣal terkkem seg tismin, armi i tesaweḍ 

tenɣa mmi-s, ɣef waya i yezdeɣ axemmem i Malḥa, yekcem-itt lxuf ad tuɣal am 

temɣart-a. 

2. Aserwes n waddad n tmeṭṭut ɣer win n uqjun 

 

    Ɛmer Mezdad, deg wungal-a Iḍ d wass, yesserwes addad n tmeṭṭut ɣer win 

n uqjun, ama deg lḥala n tudert-is, lecɣal-is atg. 

    Tameṭṭut tenɛtab aṭas deg tudert-is akken texdem ur tettɛedday ara, acku d 

nettat ibuben azaglu d tɛekkumt n tmetti, d nettat i d-lsas-is, arnu ɣer waya seg 

zik ɣur-s taneḥyaft. 

     Ula d aydi, yenneɛtab deg tudert-is yezga yettwaqqen s sensla, yettɛassa 

ɣef lḥerma n uxxam anda yettidir, akken daɣen i llan ula d iḍan i yettidiren deg 

berra, tetten ayen uffan deg yiberdan, maca ɣas akken ur iɛedda ara deg tmetti, 

ur yesɛi ara azal aṭas, yezga iman-is kan. 

     Ɣas yesɛa leɛtab deg tudert-is, maca yettwali tugar-it tmeṭṭut seg lmeḥna d 

lḥif, d lecɣal i tebub ɣef weɛrur-is, dɣa seg wanect-a yebɣa kan ad yeqqim d aydi 

axir ma yeṭṭef tawuri d wadeg n tmeṭṭut.   

     Ula d Malḥa n wungal-a iḍ d wass, d yiwet gar tlawin tiqbayliyin, i 

yenɛtaben deg tudert-is, seg temẓi-s armi d temɣer-is, teǧǧel, tuḍen, trebba-d 

dderya-s weḥd-s, tegrireb aṭas, maca ayen akk i tenɛtab ulac win i tt-yettwalin, 

yiwen ur yeẓra ayen tesɛdda d i teḥulfa s tuggdi d ddiq d leḥzen. 

   Ɣer taggara, tedderwec teggra-d iman-is gar ukkuẓ lehyuḍ, tettmeslay iman-

is neɣ akked d yeɣersiwen-is. Anect-a akk yudder-it-id Ɛmer Mezdad deg 

tseddarin n yisebtar-a : 

 

 « Asmi tebda ddunit, nnan-as i weqjun: « Xtir, ili-k d aqjun neɣ d tameṭṭut. » 

Yextar. Yenna-yasen: « D awezɣi, tagi ur tḍerru. Yif-it ma lliɣ d aydi, tiḥdert ad 

tixfif, wanag tmettut aḥlil. » sb 15 

  «Asmi tebda ddunit, aqjun yugi ad yuɣal d tameṭṭut: yeffeɣ-it leɛqel meskin, isuɣ 

armi isebleɛ iles-is ɣer tagerjumt-is, yeggugem, yeǧǧa-t umeslay. » sb 48 

   « Akka ara rɣen yeɣsan n wemcum, wid-nneɣ ad d-ifriren di rreḥma. » La tesawal i 

rreḥma, neţţat yeddren amzun d aydi. » sb 50 

«Anwa i s-t-iwalan meskint i tmeṭṭut? Kker ay aydi, xxuc ay aydi! » sb 66  

3. Amcabeh gar Malḥa d tyemmat n tmacahut 

 

    Mi ara d-nuɣal ɣer wungal Iḍ d wass n Ɛmer Mezdad, ad d-naf yemmeslay-d 

ɣef yiwen n wassaɣ n umcabeh i yellan gar tyemmat n wungal-a, d tyemmat n 

tmacahut i yellan daɣen deg wungal-a, amcabeh-a nemlal-it deg waṭas n tɣawsiwin, 

gar-asent ad d-naf: 

 I snat d timɣarin, yerna d yiwen n uqcic i sɛant, arrac-nsent d wid ibedden ɣer 

tama-nsent, xedmen-asent lxir. 

I snat d timɣarin i yelhan d uxxam-nsent, ma d arraw-nsent zgan deg berra, aṭas n 

yiseggasen i ddrent akked warraw-nsent deg uxxam, i snat zuzzrent anagar leḥmala 

i warraw-nsent, daɣen nɛettabent deg tudert-nsent. 

   Syin akkin, bɣant ad asen-zewǧent, llant d tiyemmatin s tulmisin lɛali, armi 

nbeddalent, uɣalent sɛant anagar ccer deg wulawen-nsent, tekcem tebrek ɣer tmuɣli-

nsent. 

    Tayemmat n tmacahut deg wungal-a, tezweǧ-as i mmi-s, maca ɣer taggara 

teddreɣl seg tismin d tixxubta ɣef teslit-a i d-tewwi, acku tuffa mmi-s ur d-yelhi ara 

deg-s, yerna ur as-ixeddem ara ayen tebɣa, segmi i tessekcem taberranit-a ɣer 

uxxam-is, nettat d anjeɛ deg-s, armi i tessaweḍ tenɣa mmi-s ɛzizen fell-as, tessuter-

as aṭas n tikkal akken ad as-yebru, maca yugi, syin ur d-tuffi ara tifrat i waya, dqiqa 

tufa iman-is tenɣat ur tuki. 

       Ma d tayemmat n wungal-a, yeḥbbes lebɣi-s segmi i tebɣa ad as-tezweǧ i 

mmi-s, maca tuggad ɣef yiman-is akken ad tenbeddal, ad tekcem ɣer tismin, ara 

d-yawin ccer d leḥzen i tudert-is, syin ad texreb axxam-is s ufus-is, ad d-tuɣal seg 

twuri n tyemmat i yettḥaraben ɣef mmi-s, ɣer tin ara d-yefken afus fell-as, ad 

teḍfer abrid n tyemmat n tmacahut-nni. D ayen i d-yebder Ɛmer Mezdad deg 

tseddarin n yisebtar-a: 

 

« Ḥekkun-d: di zzman n zik, yiwet temɣart tṛebba-d mmi-s armi 

meqqer. Yerra-yas lxir aṭas. Yerna mačči abrid neɣ sin i tt-yemneɛ di 

lmut: di tallit nni tamurt teččur d lewḥuc, tteryul d iwaɣezniwen. Win 

ur nezmir i yiman-is, amɣar war lwali, asider ur isidir ara. Tamɣart nni 

d mmi-s llan zedɣen akken, nettat telha d wexxam, netta yeɛna berra. 

Qqimen deg sin yid-sen ddeqs iseggasen. 

Yiwen wass tenna-yas: « A mmi, tura d lawan ad ak-nerr aqerru! » 

Yenna-yas: «Yirbeḥ! Ayen i d-teqḍiḍ nekk qebleɣ-t! » 

                Teṭṭef abrid, texḍeb-as-d. Mačči yiwet taddart neɣ snat i tnuda. Kkes-d 

anida ur tewwiḍ. Taqcict i s-d-seknen mačči d tin. Tagi txus di ssifa, 

tuggad ad as-tenfu mmi-s deg uxxam. Tagi aṭas i tecbeḥ, tuggad ad as-

t-tekkes dayen. Akken qqaren, ta d aɣrum igellilen, ta d aɣrum 

inebgawen. Nettat, d aɣrum iɛeggalen i tettnadi: taqcict ara yilin gar-

asent, tin ur necbiḥ aṭas, tin ur necmit. 

                Akken akken, armi d yiwen wass tenna-yas: « Dayen a mmi, tura qrib 

d tameɣra, ufiɣ tin i ɣ-ilaqen. » Yenna-yas: « D rray-im! »  

               Tedda-d teslit, seččen fell-as. Ferḥen medden. Cwiṭ kan mi tezri tmeɣra, 

tenna-yas i mmi-s: « Diri-tt! » Yenna-yas: « D rray-im! Ẓzer-it kan tura 

skud werɛad tebda dderya. » Ziɣ tuɣ, tislit-nni terfed ussan nni kan mi 

d-tedda. Asmi yeẓra urgaz-is, yuɣal ibedd yid-s, ur yefka ara fell-as 

afus. Mi s-d-tebda yemma-s awal, ad as-yini: « D rray-im! D kem i t-

id-yewwin! Tura tameṭṭut s uɛebbuḍ! » 

                Akken akken, tuɣal temɣart tamcumt tuyes, mmi-s ɛzizen fell-as, dayen 

ibeddel-it s twerdant. Yiwen wass, teqqim iman-is di teẓgi, afus ɣef 

lḥenk, la tettru amzun yeɣli-d fell-as igenni. Atan yiwen wemsebrid 

annect-ilat iluɣa-tt-id, yenna-yas: « Ddeɛeɣ-kem s Rebbi, ma ur iyi-d-

tenniḍ acu i kem-yuɣen, a tameṭṭut! » 

 Tenna-yas: « Limer ur iyi-d-teddeɛeḍ s Rebbi akken i axir, i-mi akka, 

ayen yellan ad ak-t-id-ḥkuɣ. » 

 Teḥka-yas-d kra yellan. Yenna-yas umexluq nni: « D aya kan? » 

Tenna-yas: « D aya! » Yenna-yas: « Eyya, aɣ-iyi! » Tuɣ-it temɣart-nni, 

tawi-t-id yid-s s axxam. 

                 Tameddit nni, mi d-uɣalen weqcic-nni d tmeṭṭut-is si lexla, ufan-d 

argaz annect-ilat deg uxxam. Tamɣart tini-yasen: « Uɣeɣ-t! D argaz-

iw! » Aqcic-nni d tmeṭṭut-is susmen. 

                 Mi d-yewweḍ yiḍ, tamɣart tenna-yas i wergaz-is: « Kker ečč-iten! » 

Ziɣenni, argaz-nni tuɣ d awaɣezniw. 

Yenna-yas: « Akken bɣuɣ iliɣ d awaɣezniw, mmi-m ur as-zmireɣ 

ara! Zeddig wul-is, ur as-zmireɣ ara. » Tenna-yas: « I limer ad ak-t-id-

awiɣ icudd? » Yenna-yas: « Ma iccud ad as-izmireɣ. Acu, ilaq ad as-

teqqneḍ allen-is s ucettiḍ. Ur zmireɣ ara i tmuɣli-ines. Ma ters-d deg-i, 

ad yefsi ljehd-iw. Ul-is d azedgan maḍi. » 

                Azekka nni, tenna-yas i mmi-s: 

-A mmi limer ad d-yas uwaɣezn-iw ad aɣ-yečč, amek ara nexdem. 

Ur tezmireḍ ara ad aɣ-tmenɛeḍ, a nek a tameṭṭut-ik. 

                -Ur taggad, a yemma, mraw iwaɣezniwen zemreɣ-asen. 

                -Ihi, a mmi, eyya-d ad ẓreɣ ma tǧehdeḍ, ad ak-jerrbeɣ. 

                -S wacu? 

 -Ad ak-ciddeɣ ifassen-ik s temrart, ma tesnesreḍ-d, dɣa tzemreḍ i 

yiman-ik, imiren, ad tekleɣ fell-ak. 

                Teddem-d temɣart nni aggus n leḥrir, tcudd-as ifassen-is, tenna-yas: 

                 -Aha, tura efsi-d, ma tzemreḍ! 

                Yeḥmeẓ ifassen-is, yesɣar iɣallen-is, yesqurbez ustu d wesfugan, 

yesfezwi akka d wakkin, dɣa yeqres waggus-nni n leḥrir. 

                -Ihi tura, a mmi, tekleɣ fell-ak. 

                Iḍ nni, yenna-yas uwaɣezniw: 

  -Yak nniɣ-am, mmi-m ur as-zmireɣ ara. Tazmert-is d tin n mraw 

yergazen neɣ ugar. Yetban di tmuɣli-ines. 

                  Tenna-yas:  

              -Rǧu, ad yali wass. 

 Azekka nni, aqcic yekker-d ɣer cceɣl-is, ma d tamɣart teɛna aggus 

nni n leḥrir, tger-it di zzit. Yak leḥrir mi ara yebbeɣ di zzit, yens 6 neɣ 

7 wuḍan d wussan, tamɣart tluɣa mmi-s. 

 -A mmi, bɣiɣ ad ɛerḍeɣ daɣen ljehd-ik. Abrid-a, aggus 6 wussan d 

7 wuḍan i t-senseɣ di zzit. Uggadeɣ ur tzemmreḍ ara ad d-tesefsiḍ. 

 Teddem aggus nni, tcudd-as yes-s ifassen-is ɣer deffir. Iwet meskin 

amek ara t-iseɣres, neɣ amek ara d-isenser, ulac. Yenna-yas: 

  -A yemma, efsi-yi-n kan, abrid-a ur zmireɣ ara. 

  -Qim kan akken, tura ad d-uɣaleɣ. 

   Tewwi-yas-d awaɣezniw nni, tini-yas: 

   -Ečč-it. 

  Yerr-as: - Qqen-as allen s thendit. Zeddig wul-is. Ma isakked-iyi-d, 

ad yefsex akk ljehd-iw. 

                  Tekker teqqen-as allen-is s thendit. Aqcic nni yenna-yas i uwaɣezniw: 

 -Limer ur ttwarzeɣ ara, mraw am kečč ur iyi-zmiren. Imi akka i d-

tusa, xdem cceɣl-ik. Si yemma i yi-d-tekka! 

  Llan wid i d-yeqqaren yečča-t uwaɣezniw nni. Llan wid i d-

yeqqaren mi sen-d-tesla teslit, tebra-d i wuccayen, awaɣezniw yerwel, 

aqcic yemneɛ. » sb 218-222 

4. Amcabeh gar Malḥa d yemma-s n ddunit 

 

       Nezmar daɣen ad neqqen taḥkayt n tyemmat n wungal-a ɣer tin n wumyi 

aqbayli tin iwumi nessawal “yemma-s n ddunit” akken i tt-d-sawalen Leqbayel, 

taneggarut-a tella d tameṭṭut lɛali d tin ixeddmen ayen yelhan. Syin akkin, ɣer 

taggara n tudert-is tuɣal d settut, imi tebɣa ad texdem ayen ur ilaqen, ula d Malḥa 

tella d tameṭṭut lɛali mliḥ, tḥemmel arraw-is, d tasusamt d tasebaret, tettẓala atg, 

maca seld aya, tbeddel-itt ddunit terra-tt seg tmetṭṭut yelhan i iḥemmlen lxir ar settut, 

tluɣ nniya-s seg wasmi i d-tekcem tikti n tislit ɣer wallaɣ-is.  

Taggrayt 

  

   Ɣer taggara n yixf-a, nessaweḍ nemmeslay-d ɣef wamek i yella umcabeh n 

Malḥa, nemmeslay-d ɣef temhazt d twuri Malḥa daxel n wungal-a, syin akkin 

newwid awal ɣef wamek i yesserwes Ɛmer Mezdad addad n tmeṭṭut ɣer win n uqjun. 

Newwi-d awal ɣef umcabeh yellan gar tyemmat n wungal-a d tin n tmacahut, ɣer 

taggara nemmeslay-d ɣef umcabeh yellan gar tyemmat n wungal d yemma-s n 

ddunit. 

,  

Akken i d-nenna, deg tazwara, azwel n tezrawt-a « Tugna n tyemmat deg wungal 

iḍ d wass n Ɛmer Mezdad, tazrawt tazɣenɣerfant », i ikecmen deg taɣult n tsekla 

n tmaziɣt, yuran s tantala taqbaylit. 

    Nebda leqdic-a, s tɣuri n wungal-a “Iḍ d wass”, imi yes-s i nesbedd amahil-

a. Syin deg yixf n teẓri nesuqqel-d kra n yisallen n tesleḍt tazɣenɣerfant, armi 

nessaweḍ newwi-d kra n tmussniwin fell-as, segmi i tt-nessemres deg tesleḍt, ɣef 

tugna n tyemmat i yellan deg wungal-a, acku tazrawt-a tiẓri i nessemres daxel-is 

d tazɣenɣerfant.  

    Seld mi nessaweḍ ɣer yiswan n tezrawt-a, nerra-d deg tazwara ɣef 

usteqsi agejdan: amek tga tugna n tyemmat deg wungal-a n Ɛmer Mezdad Iḍ d 

wass? syin akkin, nebḍa tazrawt-a, ɣer sin n yiḥricen, yal aḥric yebḍa ɣer 

yixfawen, d win i d-yewwin ɣef: 

Deg uḥric amezwaru d teẓri d yiferdisen n tesnarrayt. Deg yixf amezwaru 

nemmeslay-d ɣef tezɣenɣerfant d tbadutin-is, d umhaz-is, d usebded-is, d yiswi-

is, d tarrayt-is, aɣaraf n uwadem amezwaru, isekkiren d wullis, aneqlab n 

tmeddurin atg. 

Ma deg yixf wis sin, nemmeslay-d ɣef yiferdisen n tesnarrayt, asissen n usental, 

timental n ufran n usentel, iswi n tezrawt, asteqsi agejdan, turdiwin, tizrawin 

yemmugen ɣef usental. 

Deg uḥric wis sin, d tasleḍt tazɣenɣerfant i usagem i d-nekkes seg wungal iḍ d 

wass, Anda deg yixf amezwaru, nemmeslay-d ɣef tmurt n leqbayel, tadra n tudrin 

akked tgensas, ama lebni n tudrin, lecɣal n wat taddart, lɣerba, d lgirra. 

Ma deg yixf wis sin, newwi-d awal ɣef yisekkiren d wansayen n wat taddart, 

anda deg tazwara, nemmeslay-d ɣef yisekkiren d wansayen n wat taddart, syin ɣef 

tmussni n wat taddart, ɣer taggara nemmeslay-d ɣef yisekkiren d wansayen n 

Malḥa.  

Deg yixf wis kraḍ, nehder-d ɣef tikli n tudert n Malḥa, newwi-d awal ɣef tudert 

n Malḥa, ama send d seld tamettent n Salem, nerna-d nemmeslay-d ɣef wazal n 

tesreḍt, ɣer taggara newwi-d awal ɣef tuɣalin n usirem ɣer tudert n Malḥa.  

Ma deg yixf aneggaru, wis ukkuẓ, nemmeslay-d ɣef umcabeh n tyemmat n 

wungal-a, tamhezt-is d twuri-s, nexdem aserwes n waddad n tmeṭṭut ɣer win n 

uqjun, nerna-d nexdem-d amcabeh gar Malḥa d tyemmat n tmacahut akked 

yemma-s n ddunit. 

 Gar yigemmaḍ i nessaweḍ deg leqdic-a, nufa-d: 

- Amhaz n tyemmat yeɛedda-d s waṭas n tferkiwin deg wungal-a. Amedya, 

ɣef tudert n uwadem agejdan “Malḥa” i yellan deg wungal-a "timẓi-s 

tuǧǧla-s, leɛtab-is, lmeḥna-s d lḥif-is, tidderwect-is atg". 

- Ugtent twuriwin n tyemmat deg tmurt n Leqbayel. Amedya, ɣef wudem i 

yellan deg wungal-a «Malḥa», asegmi n tsuta, lecɣal-is deg uxxam-is 

"tanwalt, teṛbbga n warraw-is atg", lecɣal-is deg berra "tibḥirt, teṛbbga n 

yiɣersiwen atg". 

- Isekkiren d wansayen i yellan deg tudrin n Leqbayel. Amedya, at taddart 

akked Malḥa ḥerzen ansayen d yiskkiren n tmurt-nsen. 

- Nessaweḍ nessufɣed udem aniri n wungal-a Malḥa, imi fell-as merra i 

tezzint tidyanin, d nettat i d uwadem agejdan.  

- Nessaweḍ negza aneqlab n tudert n Malḥa, nemmeslay-d ɣef yisekkiren-is, 

asekkir n uɛeddi-s imi tella seg tmeṭṭut i zewǧen, tuɣal d taǧǧalt, teṭṭef adeg 

n tyemmat d win n ubabat, s yiferdisen-a i nessaweḍ nesken-d idles n 

tyemmat, akked d win n umaru.  

- Nessaweḍ nessemres tarrayt n teẓri tazɣenɣerfant, deg uḥric n tesleḍt, neɣ 

s wawal-nniḍen ayen i d-nemmeslay deg yixf n teẓri, nesqedc-it deg tesleḍt. 

        Ihi, nettwali amaru n wungal Iḍ d wass, yebɣa ad as-yefk azal d yizerfan i 

tmeṭṭut, akken ad tt-id-yessufeɣ seg ṭṭlam ɣer tafat. 

       Aseqdec n tesleḍt tazɣenɣerfant deg uḍris aseklan, yessawaḍ imeɣri ad d-

yessegzi idles d yizamulen, i yellan dinna. 

       S tesleḍt-ayi i nessaweḍ nesken-d amek i d-yesbedd umaru tugna n 

tyemmat, i yellan deg wungal-is “iḍ d wass”. 

      Ɣer taggara, nessaram nessaweḍ nessegza-d akken iwata tasleḍt 

tazɣenɣerfant, i nessemres deg tezrawt-a, iwakken newweḍ nekkes-d amek i d-

yesken umaru n wungal-a tugna n tyemmat.  

Agzul 

      Tazrawt-a tekcem deg taɣult n tsekla tamaziɣt yuran, s uzwel “ Tazrawt tazɣenɣerfant i 

tugna n tyemmat deg wungal “ iḍ d wass” n Ɛmer Mezdad ”. 

     Amahil-a, d win i nebḍa ɣef sin n yiḥricen, yal aḥric nebḍa-t d ixfawen. Aḥric 

amezwaru d win n teẓri d tesnarrayt, anda deg yixf amezwaru nemmeslay-d ɣef teẓri 

tazɣenɣerfant i nessemres deg tesleḍt, ma deg yixf wis sin newwi-d awal ɣef yiferdisen n 

tesnarrayt. Syin deg uḥric wis sin d tasleḍt tazɣenɣerfant n usagem, anda i t-nebḍa ɣef ukkuz 

n yixfawen, ixf amezwaru nemmeslay-d ɣef tmurt n Leqbayel : tadra n tudrin akked tgensas-

nsent, deg yixf wis sin nemmeslay-d ɣef yisekkiren d wansayen n wat taddart, deg yixf wis 

kraḍ nemmeslay-d ɣef tikli n tudert n Malḥa, ma deg yixf aneggaru nemmeslay-d ɣef unzi n 

tyemmat n wungal “Iḍ d was”. 

      Deg tazrawt-a s umata nemmeslay-d ɣef teẓri tazɣenɣerfant, aɣaṛaf n uwadem aniri, 

isekkiren d wullis, d uneqlab n tmeddurin. 

  Nesuffeɣ-d awadem aniri “Malḥa” n wungal “Iḍ d wass”, imi d nettat i d-udem agejdan n 

wungal-a, d nettat i tayemmat iɣef nesbedd tazrawt-a, syin nemmeslay-d ɣef wamek i isbedd 

umaru idles n tyemmat deg wungal-a, anda i d-nemmeslay s telqayt ɣef Malḥa, tawuri-s d 

temhazt-is, tudert-is d wassaɣen-is. Akken daɣen i d-nemmeslay ɣef tmurt n Leqbayel acku 

Malḥa d taqbaylit, tesɛa assaɣ d taddart-is d wayen i t-iḥuzan, Newwi-d awal ɣef lecɣal n 

wat taddart imi ula d nettat jmeɛen-tt-id lecɣal am warraw taddart-is, nehder-d ɣef lgirra d 

lɣerba,  acku ula d Malḥa teɛac tidyanin, imi argaz-is d mmi-s amezwaru unagen ɣer Fransa, 

ɣef waya i as-yekcem lxuf, imi tuggad ula d mmi-s i as-d-yeqqimen, ad yeḍfer abrid n gma-

s amezwaru, akken daɣen i yemmut urgaz-is Salem deg lgirra, tidyanin-a merra qqiment deg 

wallaɣ d ccfawat n Malḥa. Sin akkin nemmeslay-d ɣef yisekkiren d wansayen n wat taddart, 

tamussni-nsen, akked isekkiren d wansayen n Malḥa.  

Nessaweḍ ɣer taggara, nesken-d amek tga tugna n tyemmat i yellan deg wungal-a n Ɛmer 

Mezdad “Iḍ d wass”,  nesken-d tudert-is send d seld tamettant n Salem, assaɣen-is d wid i 

as-d-yezzin, d wazal n tesreḍt d tuɣalin n usirem deg tudert-is, syin nesuffeɣ-d tamhezt d 

twuri n Malḥa, nexdem aserwes n waddad n tmeṭṭut ɣer win n uqjun, d umcabeh gar Malḥa 

d tyemmat n tmacahut, d umcabeh gar-as d yemma-s n ddunit.  

Awalen isura  

Tasekla, tazɣenɣerfant, iḍ d wass, tugna n tyemmat, isekkiren, awadem aniri. 


